
Меңдібай ӘБІЛҰЛЫ,
Тараз инновациялық-гуманитарлық 

ЕЖЕЛГІ  САҚТАР

«Ежелгі Қазақстан тарихы» атты оқулықта сақтардың 
мекендеген жерлері мен сақ қоғамы туралы тарихшылар 
Т.Садықов, Ә.Төлеубаев, Ғ.Халидуллин және Б.Сәрсекеев 
былай деп жазады: «Темір дәуірінде алғашқы қауымдық 
құрылыстың ыдырауы, ру-тайпалардың ішкі-сыртқы 
қарым-қатынастары Қазақстан жерінде алғашқы тайпалық 
одақтардың құрылуына әкелді. Қазақстан аумағын б.з.б. 
VIII-III ғасырларда мекендеген сақтар сондай тайпалық 
одақтардың бірі болды.

...Зерттеушілерге сақтар туралы мәліметтер беретін 
ежелгі мәтіндердің екі тобы белгілі. Олар: парсы 
патшаларының тастағы сына жазбалары және грек-рим 
авторларының шығармалары. Парсы патшалары Дарий мен 
Ксеркстің бұйрығымен жазылған мәтіндерде Қазақстандағы 
тайпалардың аты аталады. Грек және латын тіліндегі 
деректердің арасынан Геродот пен Страбонды айтуға болады.
Осындай деректерге қарағанда  Грекияда, Рим империясында, 
Персияда, Египетте, Үндістанда көшпелілерді жақсы білген.

Сақтар – б.з.б. І мыңжылдықта Орта Азия мен Қазақстан 
жерін мекен еткен ежелгі тайпа. Олар ежелгі дүние 
өркениеттерімен қарым-қатынас жасаған. Жалпы сақ 

тайпалары атауының мағынасы жайында көп пікір бар.  
«Сақ» сөзінің мағынасын парсы жазбаларында құдіретті 
еркектер деп түсіндіреді, ал иран жазбаларында жүйрік 
атты турлар дейді. Ежелгі грек авторлары сақтарды 
«азиялық скифтер» деп атады.

Ежелгі грек тарихшысы Геродот өз жазбаларында 
сақтарды массагет деп атаған. Грек деректерінде көшпелі 
тайпалардың тағы да бір атауы дай (дайлар) кездеседі. Грек 
тарихшыларының айтуына қарағанда, сақтар «дұшпанға 
қатал, досқа адал» болған. Олар батыр жауынгерлерді 
ардақтап, құрмет тұтқан. Сақ деп аталатын тайпалардың 
әрқайсысының өз алдына көсемі болған. Грек авторы  Ктесий 
«Сақ әйелдері ержүрек келеді, соғыс қаупі төнгенде ерлеріне 
көмек көрсетіп, ұрысқа араласады» деп баяндайды...»                                                                                                           
(А., «Атамұра», 2011, 59-60-беттер).

Грек һәм әлемнің атақты ойшыл данышпандары Геродот, 
Платон, Страбон, Полиэн, Диоген, Лукиан, К.Мойсеева, 
В.В.Струве, Диодор, Б.Н.Граков, М.М.Кобылина, Бань-
Гу, т.б. ежелгі сақтардан шыққан атақты адамдар туралы  
көптеген еңбектер жазып кеткен. Белгілі ғалымдар Әлкей 
Марғұлан, Немат Келімбетов, Нығмет Мыңжани, Самат 
Өтениязов, Марат Барманқұлов, Ғарифолла Есім,  Тұрсын 
Жұртбай, Алма Қыраубайқызы, Аманқос Мектептегі, 
Ислам Қабышұлы, Қойшығара Салғараұлы, белгілі ақын 
һәм жұрналшы Жұмаш Көкбөрі, т.б. қазақ халқының арғы 
ата-бабалары туралы қалам тербеп,  Тарғытай, Ер Ишпақай, 
Анақарыс (Анахарсис), Тұмар (Томирис) патшайым, Зарина 
ханым, Түмен қаған, Мөде батыр, Еділ (Аттила) патша 
жайлы ғылыми еңбектер жазғаны белгілі.

Ежелгі Арал-Каспий даласының көшпелі тайпалары 
туралы «Қазақстан тарихы» деп аталатын бес томдық 
кітапта былай деп жазады: « Б.з. б. І мыңжылдықтың орта 

шенінде Арал-Каспий теңіздері аралығында мекендеген 
тұрғындар жайлы алғашқы мағлұматтар  б.з.б. V ғасырдағы 
жазбаша құжаттарда – Геродоттың «Тоғыз кітаптан тұратын 
тарихында» және парсы патшасы Ксеркстің  Персепольдегі 
«антидэвтік» жазбаларында келтірілген. Осы тым шағын 
хабарларға қарағанда, дах (дай, даг), сақ, массагет және 
скиф тайпалары көп санды болып, көшпелі өмір сүрген, 
жаугершілігімен және бостандық сүйгіштігімен көзге 
түскен...» (А., «Атамұра», 2010, 207-бет).

Белгілі ғалым Немат Келімбетов сақтардың қаһармандық 
дастандарын тәңірлік дәуір әдебиетіне кіргізеді. Ғалым 
ежелгі түркілердің арғы ата тегі – сақтар туралы былай 
деп жазады: «Ежелгі түркілердің  арғы ата тегі саналатын  
сақтар – қазіргі Қазақстан, Орта Азия мен Шығыс Түркістан 
жерін біздің заманымыздан бұрынғы (қысқаша – б.з.б.) 
бірінші мыңжылдықта мекен еткен ежелгі тайпалар.Көне 
грек тарихшылары сақтарды «скифтер» немесе «азиялық 
скифтер» деп те атағаны мәлім.Ал парсылар сақтарды 
кезінде «сақ», «сақа», «саға» деген. Осыған орай сақтар елін 
«Сахстан» деп те жазатын болған.

Белгілі жазушы Шерхан Мұртаза «Бір кем дүние» 
атты кітабында «Бала кезімде естігенім есімде. Біздің 
Мыңбұлаққа, Күркіреу су бойындағы қырғыздарға бара 
қалсақ:

- Иә, хассақ бала, - деп қарсы алар еді.
Кейін-кейін жол түсіп, Моңғолияға барғанымызда:
- Хассақтар келді! – деп құшақтасты.
Ал біздің тарихшылар, оқымыстылар әлі күнге дейін 

«қазақ» деген сөздің төркінін дөп басып айта алмай, әр   
саққа жүгіртеді.

Ау, сонда бізді бір заманда «сақтар», «сақ» дегені рас 
қой. Ал енді «хас» деген мағынасы  «нағыз», «анық», «шын» 

дегенге саяды. «Сақ» сөзімен біріксе: хас + сақ! Мына бізбен 
ежелден аралас-құралас қырғыздар, моңғолдағы дүрбіт, 
ұрыңқай, халха, ойрат, бұйрат, маңғыттар бізді «хассақ» 
десе, солар өтірік айтпайтын шығар...» деп жазады (А., 
«Жазушы», 2008, 163-бет).

Адамзат тарихында  алғаш жазылған қадым заман 
кітаптарының бірі – «Авестада» сақтар мен олардың     
мекенін «Тұр» деп атаған. Фирдоусидың әлемге әйгілі 
эпопеясы – «Шахнамада» сақтар елін  «Туран» деп көр-
сетеді. Ал қытайлықтар отанын «Тукиу» дейтін болған.

Көшпелі сақтар Евксин (Қара теңіз) мен Азов теңізі 
аралығында жатқан ұлан-ғайыр өлкені де бұдан үш мың 
жылдай бұрын мекен еткен екен. Бұл туралы көне грек 
тарихшысы Геродот жазып қалдырған мол деректер бар.

Біздің заманымыздан бұрынғы ІХ-ІІІ ғасырлар 
аралығында сақтардың этникалық құрамын қалыптастырған 
көптеген тайпалар болғаны көне тарихтан жақсы мәлім.
Олар: кемерлер, массагеттер, асылар, дахтар, т.б. тайпалар.

Сақтардың Еуропаға қоныс аударған алғашқы легін 
тарихта «кемерлер» немесе «кемерліктер» деп атап кеткен. 
Өйткені олар біздің заманымыздан бұрынғы ІІ-І ғасырларда-
ақ Қара теңіз жағалауын, яғни, теңіз «кемерін» өздеріне 
мекен еткен. Еуропаға алғаш көшіп барған сақтардың осы 
тобы Қара теңіз бен Азов теңізі аралығында көшіп-қонып 
жүріп мал бағумен айналысқан көшпенділер болған.

Геродоттың жазуы бойынша, Арал теңізі мен Каспий 
теңізі  жағалауын мекендеген сақ тайпаларын «массагеттер» 
деп атаған. Массагеттер соғыс өнерін жетік меңгерген 
ежелгі тайпалардың бірі саналады. Олардың жеткілікті 
дәрежеде атты және жаяу әскері болған. Массагеттер қару-
жарақтары мен әшекей бұйымдарын мыс пен алтыннан 
жасайтын болған...» (Н.Келімбетов. «Ежелгі дәуір әдебиеті». 

А., «Атамұра», 2005, 19-20- беттер).
Сақтардың қазіргі қазақ жерінде дәуірлеп тұрғанын 

дәлелдейтін дәлелдер жеткілікті. Олар – қазақ жеріндегі 
археологиялық қазбалардан табылып жатқан алтын киімді 
адамдардың мүрделері. 1969 жылы Есік қаласынан табыл-
ған сауыт-саймандарымен бірге жерленген алтын адамның 
табылуы бүкіл әлемде болып көрмеген жаңалық болды. Бұл 
қазақ археологиялық қазба жұмыстарының табысы еді.

Соңғы кезеңдерде осындай археологиялық қазба 
жұмыстарының нәтижесінде қазақ жерінен, атап айтқанда, 
Қарқаралы маңы мен Шығыс Қазақстаннан алтын адамның 
сауытының сынықтары табылған-ды. Ал жақында Тараз 
қаласы маңындағы «Жеті төбе» деп аталатын қорымнан 
алтыннан құйылған сауыттың сынықтары табылды. 
Журналист Ақниет Оспанбайдың жазуына қарағанда, 
«Жеті төбе» қорымынан археологтар 40-тан астам алтын 
сынықтарын тапқан. Бір таңқаларлығы, осы алтын 
сынықтарының ішінде төрт басты қыран құстың мүсіні де 
бар. «Жеті төбедегі» табылған алтын сынықтары туралы,     
«...археологтардың пайымдауынша, тұрпаты Есіктен 
табылған Алтын адамға өте ұқсас...»  деп жазды.

А.Оспанбайдың «Түркістан» газетіндегі  «Тараздан 
табылған Алтын адам» атты мақаласында «Археологиялық 
сараптама» жауапкершілігі шектеулі серіктестігінің 
директоры Дмитрий Воякиннің сөзінен үзінді берген. 
Д.Воякин былай дейді: «...Ескі қорған облыс орталығынан 
алыс емес. Өткен жылы екі қорғанды аршыдық. Ол патша 
қорғаны болып шықты. Сонда жүргізілген археологиялық 
зерттеу жұмыстары үлкен нәтиже беріп отыр. Қазылып 
алынған құнды жәдігерлер – патшаның алтыннан құйылған 
сауытының бөлшектері. Есік қорғанынан табылған Алтын 
адаммен дәлме-дәл келеді. Табылған дүниелердің басын 

біріктіргенде, бәлкім, екінші Алтын адам болып шығуы да 
мүмкін...».

Қазақ даласындағы қорымдарды танып білу оңай. 
Айдалада бір жалпақ төбешік. Кейде қатар жататын 
төбешіктер бар. Ерте дәуір мәдениетінде халық арасында би, 
басшы болған адамды биік жотаға жерлеп, бейітін айдарлап, 
үлкен қылып қазу міндет болған көрінеді. Соңғы елу жылда 
елімізде бірнеше алтын адам табылды. 1969 жылы КСРО 
мен әлемді шулатқан алтыннан құйылған сауыт-сайманды 
адам Есік маңайынан қазылып алынды. Археологтар 
таптырмас олжаға қол жеткізді. Дүниежүзінде бас-аяғы 
толық алтыннан құйылған жәдігер ешқашан табылған 
емес.  Бұл – бай мәдениеттің мұрасы. Ұлы өркениеттің 
куәсі. Археологтардың айтуынша, Есік маңы табиғаты сұлу, 
жайлы орын болған. Тау баурайы, таудан сарқырап аққан 
өзен, жасыл жайлау мен етектегі кең дүние – қолбасшыны 
жерлеу үшін таптырмас орын... Кейбір деректерде  ол                              
Тұмар патшайымның ұлы деген жорамалдар айтылады...

...Бұдан бұрын табылған «Алтын адамның» бұйымдарын 
даусыз сақтардың «Андабы мәнеріне» жатқызған археолог, 
тарих ғылымының кандидаты, аталмыш экспедицияны 
ұйымдастырушы Арман Бейсенов осы бағытта он жыл бойы 
ізденген екен. Алтын адамның толық сауыты табылған жоқ, 
сондықтан ауыз толтырып «Алтын адам» дей қою қиын. Бірақ 
Есік маңынан табылған алтын адаммен айқын ұқсастық бар. 
Бұл қорғандар Кент тауының бөктерінен табылды. Ендеше, 
елге қадірлі, ел бастаған көсемдерін халық ерекшелеп, 
тау биігіне әспеттеп жерлесе керек. Осыған қарап тағы да 
табылған алтын бұйымдардың тегін адам еместігіне көз 
жеткіземіз.

Сондай-ақ Шығыс Қазақстан өңірінің Зайсан маңынан 
үшінші алтын адам табылды. Археологиялық қазба 
жұмыстары барысында он шақты қорған қазылып, соның 
біреуінен ғана құнды мұра кездесті. Тарих ғылымдарының 
докторы, профессор Әбдеш Тәшкенұлы зәулім ескерткіште 
жалғыз жерленген адамды ерте сақ заманына жатқызды. 
«Алтын адамның» түр-тұлғасы мен киген киімін, сондай-
ақ әшекей бұйымдарын жан-жақты зерделеген ғалымдар 
«Біздің дәуірімізге дейінгі VІІІ ғасырда өмір сүрген» деп 
болжады. «Бұл адам – сақтардың патшасы» деген байлам 
жасады. «Жасы 37-де» деп белгілепті антрополог ғалымдар. 
Үстіндегі әшекейлер сол маңда өңделген алтыннан 
құйылған. Ғалымдардың пайымдауынша, бұл адам бұрынғы 
табылған алтын адамдардан бірнеше ғасыр ерте ғұмыр 
кешкен көрінеді. «Үшінші «Алтын адамның» маңдайында 
бес жұлдыз бар. Бұл – сақ-скифтерден табылған ерекше 
дүние, яғни, адамның құдіреттілігін көрсетеді. Осыдан   
келіп біз ол патша болған деген шешімге келдік» дейді 
Әбдеш Төлеубаев...» («Түркістан» газеті, 28-ақпан, 2013).

2013 жылы Шығыс Қазақстан облысының Үржар 
ауданынан табылған «Үржар ханшайымы» ежелгі сақтардан 
қалған мұраларды толықтыра түсті. Республикалық «Егемен 
Қазақстан» газетіне жарияланған Берікхан Тайжігіттің 
«Тағы бір «Алтын адам» табылды! Ол «Үржар ханшайымы» 
аталып отыр» деген мақаласы көне заманды зерттеуші-
лердің назарын аударды. Б.Тайжігіт Үржар ауданындағы 
Таскескен-Бақты тас жолының бойындағы «Лай бұлақ» 
және «Жаңа тілек» ауылдарының орта тұсынан табылған 
алтын адам туралы былай деп жазады: «...Есік қорғанынан 
табылған алтын адамдікіндей  басындағы сәукелесі мен 
үстіндегі киімі әжептәуір, сүйегі сол қалпы жақсы сақталған. 

Бәрі де алтын зерлі. Құлағындағы алтын сырғасына, 
басындағы алтын сәукелесіне, мүйіз тектес өрнектеріне 
қарап, Семей педагогикалық институтының профессоры, 
тарих ғылымдарының кандидаты, осындағы қазба жұмысын 
жүргізген студенттердің жетекшісі Амантай Исин «Мұны 
ІІІ-V ғасырлардағы қола дәуірге, тіпті, ғұн-сарматтар 
заманына жатқызуға болады» дейді.

Жарма қылып қазған бейіттің жан-жағын, төбесін, енін 
қалыңдығы 10-15 сантиметрдей жалпақ тастармен жауып 
қоршапты. Мүрдесінің төбесі батысқа қарағанымен, басын 
солтүстікке бұрып жерлеген. Аяқ жағында қойдың сүйектері  
мен қыштан, ағаштан жасалған ыдыс-аяқтар, бас жағында 
алақандай домалақ жалпақ тас жатыр. Экспедиция жетекшісі 
Темір Смағұловтың  жорамалы бойынша, бұл «құрбандық 
тасы» деп аталады, яғни, мәйіт жерленген соң тастың 
үстіне май шам қойылуы мүмкін. Бұдан өзге солтүстік-
шығыс жағындағы іргесіндегі бөлек зираттан тағы бір мәйіт 
шыққан. Оның басы, қолы кесіліп тасталған. Ғалымдардың 
пайымдауынша, бұл ханшайымның құлы, бәлкім, күңі 
болуы мүмкін. Сақ  заманының билеушісінің  қызы болуы 
мүмкін деген бұл алтын адамды зерттеуші ғалымдар «Үржар 
ханшайымы» деп отыр. Амантай Исаұлы «Қазақ ғылымы 
мен мәдениетіне үлкен жаңалық әкелетін бұл құнды 
жәдігер Тарбағатайдың күнгейінде де саяси орталықтың  
болғанын айғақтайды» дейді. Шынында да, өткен жылы 
Үржар ауданына жұмыс сапарымен келіп кеткен осы                                                                                                                      
өңірдің тумасы, бүгінгі Мәдениет және ақпарат министрі 
Мұхтар Құл-Мұхаммед «Бұл өңір шекаралық аймақ 
болғандықтан зерттелмей жатыр. Алла қаласа, бізді алда 
үлкен олжалар күтіп тұр» деген еді. («Егемен Қазақстан», 31 
мамыр, 2013).

Ал Арал-Каспий даласының көшпелі тайпаларының           
діни нанымдары мен ғұрыптары туралы «Қазақстан 
тарихында» былай деп жазады: «...Арал-Каспий өңірі дах-
массагет тұрғындарының діни-идеологиялық түсініктері 
басты белгілері жағынан қола дәуіріне барып тірелетін  
және скиф – сармат – сақ тобының  туыстас халықтарының 
көзқарастарынан  көрінетін ежелгі үнді-иран негізі арқылы 
анықталды. Олардың негізінде политеизм – табиғат пен 
адамды  Ғалам тәртіпке келтірілген шекте басқаратын 
басты-басты бірнеше құдай бар деген түсінік жатыр...» (Бес 
томдық, А., «Атамұра», 2010, 210-бет).

Геродот пен Ксеркстің осы мағлұматтарына сүйеніп 
пікір өрбітер болсақ: сақ тайпаларының ежелден қазіргі 
ұлан-байтақ Қазақстан жерінде өмір сүргеніне көзіміз 
жетеді. Біздің болжауымызша, жоғарыдағы аттары 
аталған тайпалар – бір-бірімен туысқан тайпалар. Кейбір 
ғалымдардың пікірінше, сақ, массагет, скиф тайпалары 
тілдері мен ділдері, діндері бір туысқан тайпалар қатарына 
кіреді. Сақ, массагеттер, дахтар мен скифтер туралы грек-
рим авторлары Ксенофонттың, Курций Руфтың, Помпей 
Трогтың, Аррианның, Страбонның  шығармаларында 
кездесетінін  ғалым Ф.Я.Коське атап көрсетеді («Племена 
Северной парфии в борьбе с македонским завоеванием. // 
Вестник  древней истории. 1962, №1).

Советхан Ғаббасов өзінің ғылыми мақаласында 
«Еуроцентризм методологиясының» шындыққа жанас-
пайтын тұстарын сынай келе, былай деп ой қорытады: 
«Еуроцентризм методологиясында – ең әуелі, тарихының 
ақиқаты мен тағылымдық шындығы жоқ. Оның ең 
үлкен дәлелі ретінде адамзат тарихының бұрмалануын 

(фальсификациялануын) айтуға болады. Шығысында 
Қытайға, Батысында Римге, түстігінде Египет пен Үндіге 
теңдессіз әсерін тигізген Тұран елінің тарихы қайда? 
Бүкіл Қытай қорғанынан Қара теңіз бен Қап тауына дейін   
созылған Гун империясының өркениеті неге жасырылады?

Біраз мезгіл кейінірек өмір сүрген А.Македонский 
марапатталады да, одан бұрын он есе күшті қолбасшы болған 
Мөде хан жайында еш тарихта айтылмауының себебі неде?

Тіпті, кеше ғана Еуропадағы аса үлкен әсері болған 
Еділдің (Атилланың) тарихы неге жасырылады?

Еуропаның VІ ғасырға дейін сақ тілінде сөйлегені неге 
айтылмайды?

Шығыс Еуропаның ІХ-Х ғасырларда қыпшақ тілінде 
байланыс жасағанын  (Кодекс куманикс) айтпаудың себебі 
неде?

VІ-VІІІ ғасырларда бүкіл әлемді дүр сілкіндірген Шығыс 
және Батыс Түрік қағанаттары жайында да айтылмауы 
қалай?

Кешегі өткен Шыңғыс-Жошы-Батый-Алтын Орда 
шындықтары неге бұрмаланып отыр? Мінеки, айта берсе, 
бұл тәрізді тарихи әділетсіздік толып жатыр...

Осының салдарынан бүкіл адамзат тарихының ғылыми 
жүйелері мен негіздері бұзылды.

Сақтар мен Ғұндар тарихының әдейі айтылмауынан бүкіл 
Түрік халықтарының көне тарихы бұрмаланды. Осынау ар 
ұялар істердің бетін ашқан, тек Қазақ даласынан табылған 
бірнеше археологиялық ғажайыптар мен «Алтын адам» 
киімдеріндегі даналық өрнектер және Арким-Сынтасты 
өркениеттері еуроцентризмнің әділетсіз де жалған ғылым 
екенін дәлелдеді.

Мұндай фальсификациялардың салдарынан адамзат 
қауымы бүгінге дейін әділетті де қайырымды қоғам құра 

алмай отыр.
Мұның ең үлкен зауалы, адамзат қауымының тәрбиесіне 

қабат ауыр зардаптарын тигізуде...» («Ұлы дала – адамзат 
өркениетінің бесігі». Жамбыл облыстық «Ақ жол» газеті, 
№139-141, 23-тамыз, 2008).

Ежелгі замандағы «сақтар» деп аталатын халықтың 
біздің арғы бабаларымыз болғаны рас. Еуроорталық 
ағымның түркі халықтарына арналған негізсіз болжамдары 
ешқашан шындыққа сәйкес келмейтін. Олар сақтар мен 
ғұндардың тікелей ұрпақтары саналатын түркі халықтарын 
«Мәдениеттен жұрдай, жабайы халықтар» деп келді. Тек 
ғана ХІХ ғасырдың аяғында ғана Дания ғалымы В.Томсен 
Орхон және Енесай өзендері бойынан табылған «Күлтегін», 
«Тоныкөк» жазба ескерткіш жазуының құпия сырын 
ашқаннан соң ғана олар түркі халықтарына деген көзқарасын 
өзгертуге мәжбүр болды.

Сақтардың б.з.б. VІІ-ІV ғасырларда жасағаны белгілі. 
Олар Орталық Азия, Қазақстан және Шығыс Түркістан 
жерлерінде өмір сүріп, сол дәуірлерде дүние жүзіндегі өзге 
ұлттар мен ұлыстар секілді аталған кең аймақта көшіп- 
қонып жүрді. Қолда бар тарихи деректерге сүйенсек: ежелгі 
сақтар тек мал шаруашылығымен ғана емес, егіншілікпен 
де, темір қорытумен де айналысқан. Жаулардан қорғанатын 
қамалдар да салған.  Жастарды аңшылыққа үйрете жүріп, 
соғыс өнеріне де машықтандырған.

Ирандықтар сақтарды «ахеменидтер» деп атаған. 
Ирандықтардың сына жазуында сақтарды осылай деп 
жазғаны белгілі болды. Мұны көптеген жазба деректер де 
растайды. Жер астынан табылған әр түрлі ескерткіштер де 
осыны айғақтап отыр.

Қара теңіздің солтүстігі мен Арал теңізінің жағасы, 
Әмудария мен Сырдарияның төменгі ағысын мекендеген 
сақтардың тарихы жөнінде көптеген ғалымдар зерттеу 
еңбектер жазып, олардың тарихтағы орынын анықтады. 

Ежелгі сақтардың мекендеген жері туралы Әуелбек 
Қоңыратбаев былай деп жазады: «Біздің эрамызға дейін 
VІІІ-VІ ғасырларда сақ, массагет тайпалары осы күнгі 
Алтай, Орталық Азия және Қазақстан жерлерін мекендеген.  
Олардың қонысы теріскейде Каспийден Тянь-Шань 
тауларына дейін, түстікте Согда, Сейістан, осы күнгі 
Түркімения жеріне дейін созылған...» (Қазақ эпосы және 
түркология. А., «Ғылым», 1987 жыл, 17-бет).

Зерттеуші Аманқос Мектептегі «Бітік тасқа тіл бітсе...» деп 
аталатын зерттеу еңбегінде  сақ тайпасының қазақ халқына 
жақындығын дәлелдейді: «Ана тіліндегі көне лексикалық 
қабатты білдіретін сөздердің бір парасы – жер атаулары. Жер-
судың аты – ел-жұрттың хаты. Сонан да болар, халқымыз 
«Жер тарихы – ел тарихы» деп мақалдайды. Өкініштісі, 
осы топонимдер мен гидронимдердің этимологиясына 
байланысты оқымыстылар салыстырмалы лингвистикалық 
әдістемеге сүйеніп, сыртқы тұлғалық ұқсастығын қуалап, 
жүйесі мүлдем бөлекжат тілдерден шығаруды көздеп, мезі 
қылған қисынсыз талдаулар мен қате пайымдаулардан әзірге 
арыла алмай келеміз. Мағынасы күңгірт, түсініксіз сөздер 
мен жұмбақ атаулардың бәрін бірдей басқа тілден іздеу – 
үстірт ойлаудың нәтижесі. Енді сөзге қонақ беріп, көзбен 
көріп, құлақ түрелік.

«Сағыз (Ақтөбе, Атырау обл.) - өзен және село аты. ...ол 
атау  «Үлкен Сызық» кітабында гидроним (су аты) Қайнар 
– Саққыз, яғни, Сағыз бұлағы, жылғасы болған. Біз мұны 
Маңғыстаудағы Сегизхан, Секизхон атауларымен қоса қарап 

мынадай қорытындыға келдік: сағыз, сегиз – «лай, саз, 
балшық» (иран тілі), «құлақтан ағатын құлық (тат), сонда 
«Сағыз» – лайланып,сыздықтап ағатын бұлақ (жылға). Осы 
құлықты моңғолдар өзен атына пайдаланып жүр. Олардағы 
Халхута деген өзен аттары «құлықты», яғни,  «сыздықтап 
ағатын» мағынасын береді» (Мақсат Жолжанұлы. 147 атау 
сыры. «Жалын» жұрналы, 1996, №5-6, 250-бет).

Шындығында, Сағыз өзенінің Ақтөбе облысындағы 
ағатын өңірі географиялық рельефі жағынан құмды 
шөлаймақ болғандықтан өзеннің табаны да құмдақ топырақ 
әрі суы мөп-мөлдір боп келеді. Өзеннің жағасын қуалай 
екі жақ бетіне қамыс-құрақ, сораңның бірнеше түрлері, 
шоңайна, шағыр, жыңғыл, қараған, мия, боз жусан, қаңбақ, 
сағыз секілді құмдақ жерге шығатын өсімдіктер өседі. Өзен 
атауын сағыздай созылған өсімдіктің сапалық қасиетімен 
байланыстырушылардың да табылары ықтимал. Алайда 
гидронимнің бұған мүлдем қатысы жоқ, тек кездейсоқ 
сыртқы тұлғалық жағынан ғана ұқсас. Өйткені сағыз 
өсімдігі құм біткеннің бәрінде бірдей өседі, екіншіден, 
аталған өзеннің үштен бір бөлігі ғана құмды атырапты қиып 
ағады. Бұл атау – біздің жыл санауымызға дейінгі дәуірдің 
мыңжылдықтарынан елес беретін тарихымызға куә болып 
келген рухани жәдігер.Сөз тұлғасы екі компоненттен тұрады: 
біріншісі – сағ (қ) (тайпа аты, этноним), екіншісі – ыз (үз) 
(өзен деген ұғымды береді). Яғни, атаудың лексикалық 
мағынасы «сақтардың өзені» дегенді білдіреді.Йероглифтік 
мағынасы: САҚҮЗ (Сағыз). Міне, сонымен біздің жыл 
санауымызға дейінгі дәуірдің бірмыңыншы жылдары тарихи 
аренада аты шыққан сақтардың бүгінгі қазақ этносымен 
генетикалық тікелей байланысы барлығын бекіте түсетін 
тағы бір тілдік айғақ Сағыз атауы деуге болады...» («Алтын 
бесік» жұрналы, №1, 1998, 37-бет).

Кеңестік жүйе кезінде айтыла бермейтін, тіпті, ауызға 
алуға, жазуға тыйым салынатын «Қазақ аспаптану ғылымы» 
деген ғылым қазіргі таңда өсіп-өркендеу жолында екені 
анық. Осы аспаптану ғылымы арқылы қазақтардың арғы 
бабалары сақтардың музыка аспаптарында домбыра бар 
екені анықталды. Қазақ аспаптану ғылымына өз үлесін қосып 
жүрген белгілі аспаптанушы Зәбира Жәкішева «Домбыралы 
сақтар» деп аталатын ғылыми мақаласында «Жаратылыс, 
тіршілік, табиғат құбылыстары мен замана, уақыт, қоғам 
үрдісіне сай үздіксіз алмасулар мен өзгерулерді бастан кешіп 
келе жатқан дәстүрлі музыкалық аспаптарымыз тарихы 
сонау көне ғасырлардан бермен қарай тамыр тартады. 
Қазақтың ұлы даласының әр өңірінен анықталып, табылып 
жатқан музыкалық аспаптардың архаикалық нұсқаларының 
халық тұрмыс-тіршілігі мен тарихының барлық жақтарына 
қатыстылығы барынша айқындала түсуде...» деп жазды 
(«Қазақ тарихы» жұрналы, 2011, №5, 9-бет). Ал Р.Садоков 
«Музыкальные культуры древнего Хорезма» атты ғылыми-
танымдық мақаласында Хорезм ойпатындағы ежелгі 
сақ  әуеншісі туралы «...Музыканттың басында шошақ 
төбелі тымақ. Аспаптың мойыны қысқа, басы артқа қарай 
қайырылған. Аспап барлық нұсқасымен екі ішекті қазақ 
домбырасын бейнелейді...» деп жазады (М., «Наука», 1970).

Домбыраны сақтардың көнеден келе жатқан музыка 
аспабы дейтін болсақ, ел ауызында кездесетін «домбырашы 
сақтар», «домбыралы сақтар», «сақтардың жыршылары», 
«сақ жыраулары», «сақтардың әншілері», «сақтардың 
жоқтаушылары», «сақ күйшілері» деген сөз тіркестері  
ғалымдардың «Сақтар – қазақ халқының арғы тегі» деген 
болжамын дұрысқа шығарады.

Белгілі ғалым Алма Қыраубаева сақтар жайлы «Сақтар 
біздің заманымыздан бұрын Моңғолия мен  Дунайдың 

арасын мекендеген. «Сақ» сөзі қазақ тілінде күні бүгінге 
дейін сақталған. Мысалы: сақа (асық), сақшы, сақпан, қарсақ, 
сақсыну, тағы басқа. «Сақты» грек тарихшылары – искит, 
еуропалықтар (европалықтар) – скиф дейді. Сақтар жауынгер 
болған. Жауынгер көшпенділердің батырлары туралы аңыз-
әңгімелер б.з.б. V ғасырда өмір сүрген грек тарихшысы 
Геродоттың «Тарих» атты кітабында, қытайлықтар 
Сыма-цяньның «Жылнама», Бань-Гудің «Ханнама» атты 
кітаптарында жазылған. Олар біздің заманымыздан бұрын 
гректермен мәдени, сауда-саттық байланысын орнатқан. 
Византиялық Феофилакт Симокатта «Күншығыста тұрған 
скифтерді біз түріктер деп атаймыз» деген. Көне Грециядағы 
жеті ғұламаның бірі саналған Анахарсис көшпелі скифтердің 
ұлы...» деп жазды (Ежелгі әдебиет. А., «Өнер», 2008, 6-бет).

Көненің көзіндей болған ата-бабаларымыздың өнегелі 
де өрелі істері жөнінде еңбек жазған, қаламы қарымды 
ғалымдарымыздың бірі Тұрсын Жұртбаев өзінің «Дулыға» 
атты еңбегінде Анахарсис Скифский жөнінде тұжырымды 
дерек келтіреді. Тіпті, жазып отырған тақырыбымызға сай 
қазақтың грек елімен байланыстылығы жөнінде жанды 
фактілерге молынан кезігеміз.

Біріншіден, Анақарыстың шешесі грек қызы екендігі, 
екіншіден, соның арқасында грек тілін жете білгендігі және 
ең басты ұстанатын белгі –Анақарыстың сол тұстағы гректің 
даналары Солон, Питтак, Клеобул, Фалес, Хилон сынды 
данышпандармен қатарлас, дәрежелес екені.

Өскелең ұрпаққа көне сақ дәуірінің тарихи тұлғалары 
мен қаһармандары жайлы әдеби, ғылыми еңбектер жазып, 
ежелгі сақтардың біздің арғы балаларымыз екенін ұғындыру 
басты парызымыз болып тұрғаны анық. Сонда ғана рухани 
байлығымыз молайып, ұлттық идеологиямыз қалыптасады.

Көкейкесті көзқарас

Айжан ДӘУЛЕТИЯРҚЫЗЫ,
Оңтүстік Қазақстан облысының

Мақтаарал ауданындағы
«Қайнар» гимназия-мектебінің

мұғалімі.

ОҚЫТУДЫҢ ӘЛЕМДІК 
ДЕҢГЕЙДЕГІ ИННОВАЦИЯЛЫҚ 

ӘДІС-ТӘСІЛДЕРІ

Егеменді еліміздің еңсесі көтеріліп, тәуелсіз ел атанып, 
әлемге атымызды танытып жатқан кезеңде ұлттың, елдің 
болашағы – жас ұрпақ тәрбиесіне де мықты көңіл бөлінуі 
қажет-ақ. Өркениетке бастар жолдың бастауы мектеп 
десек, мектептің басты тұлғасы, жүрегі – мұғалім. Мектеп 
жұмысы мен оқушы жетістіктерін дамытудағы негізгі 
тұлға ұстаз болғандықтан, сол ұстаз заман талабына сай 
болуы үшін әрқашан ізденуді, білімдерін жетілдіруді, жан-
жақты білікті болуды талап етеді. Бүгінгі таңда мұғалімдер 
алдында білім жүйесін заман талабына сай үйлестіре, 
жаңа үлгіде жүргізу міндеті туындап, білімге, бүкіл оқу-
әдістемелік жүйеге жаңа талаптар қойылуда. Осы мақсатта 
Білім және ғылым министрлігі мұғалімдердің біліктілігін 
арттыруды модернизациялауды жүзеге асыруда. Бүгінде 
еліміздің барлық облыстарын және Астана, Алматы 
қалалық біліктілікті арттыру институттарын біріктірген 
«Өрлеу» Ұлттық біліктілікті арттыру орталығы құрылған. 

Аталған орталықта мұғалімдерге Кембридж университеті 
мамандарының қатысуымен дайындалған жалпы білім 
беретін мектеп мұғалімдеріне арналған үш айлық курс 
бағдарламасы оқытылады. Бұл жобалардың барлығы да 
білім беруші мұғалімнің кәсіби құзыреттілігін жетілдіруге 
бағытталған.

800 жылдан астам тарихы бар, осы уақытқа дейін жиыны 
130 Нобель сыйлығының иегерін тәрбиелеп шығарған, Исаак 
Ньютон, Чарльз Дарвин, Нильс Бор, Фрэнсис Бэкон мен 
Джозеф Томсон сияқты атақты ғалымдарды айтпағанның 
өзінде, Ұлыбританияның 15 Премьер-министрі және әлемнің 
25 мемлекет басшысын білімімен сусындатқан Кембридж 
университетінің Назарбаев зияткерлік мектептерімен 
бірлескен жобасы – осы үш айлық курс негізіндегі 
бағдарлама қазақ елінің де білім саласының дамуына зор 
серпін беретініне сенімім мол.

Аталған бағдарламаның мақсаты – оқушылар өздерінің 
қалай оқу керектігіне назар аудара отырып, өз ойлары мен 
дәлелдемелерін нақты жеткізе алатын, яғни, ойға жүйрік, 
тілге шешен, әрі жазбаша түрде еркін, көркем бейнелеп 
жазуға төселген, бірнеше тілді қатар меңгерген, бәсекеге 
қабілетті, жан-жақты жетілген жеке тұлға қалыптастыру 
болып табылады. Ондай «тұлға» болашаққа сенімді, ынталы, 
сыни пікір-көзқарастары жүйелі дамыған, қазіргі сандық 
технологияларды, өмірде өз білімін қалыптан тыс жағдайда 
да еркін әрі терең пайдалана білетін жан болуы тиіс. 
Оқытудағы «Кембридж тәсілінің» теориялық негіздерінде 
түрлі тәсілдер қарастырылғанына қарамастан орта білім 
беру жүйелерінде әлемдік жоғары деңгейге қол жеткізген 
анағұрлым танымал оқыту әдістемелері арасында сындарлы 
(конструктивті) теориялық оқыту тәсіліне басымдылық 

берілген. Бұл оқытудың басты бағыты ойлауды дамыту 
болып табылады, яғни, оқушы өзінде бар білімді түрлі 
дереккөздері арқылы (мұғалімнен, оқулықтан, достарынан) 
алған білімдермен біріктіре отырып іске асырады. Осыған 
дейін біз дәстүрлі оқыту үрдісін іске асырып келгенбіз. Өткен 
ғасырдың басында-ақ американ педагог-психологі Джон 
Дьюи жоғарыдағы «дәстүрлі» білім беруді енжарлықпен 
білім алу үдерісі ретінде сипаттады, «өзара әрекеттің немесе 
сыни қатысудың төмен деңгейін ғана қажет ететін жаттап 
алу әдісі» деп сынаған.

Сонда осыған дейін біздер қолданып келген «дәстүрлі 
оқыту» қандай оқыту? Ол – қазіргі мұғалімнің 45 минуттағы 
іс-әрекеті. Мұғалім кіреді, сабақ сұрайды, сабақ түсіндіреді. 
4-5 оқушыны бағалайды, қалғандары сол қалпында қалады. 
Бұл жердегі мұғалім тарапынан берілген дайын білімге 
оқушылар өздігінен ары қарай дамыту, іздену, ойласу, 
атсалысу, салыстыру, пікір алмасу, пікір таластыру, т.б. 
жайлар қолға алынбайды. Мұндай білімнің аясы тар, 
көбіне жаттанды есте сақтауға алып келеді. Сондықтан 
көбіне санада механикалық есте сақтау арқылы алынған 
білім ойлаудың төменгі деңгейінде ғана жүзеге асырылады. 
Ары қарай терең ойлану үрдісі іске асырылмайды. Ал 
сындарлы (конструктивті) оқытуда керісінше, мұнда 
басты   басымдылық оқушыға беріледі. Мұғалімнен гөрі 
оқушы көп ойланып, көп талқылап, достарымен көп 
сөйлесіп, әрекеттенуі керек. Ал мұғалімнен өз сабақтарын 
оқушының идеясын, білім-біліктілігін дамытуға ықпал 
ететін міндеттерге сай етіп ұйымдастыру талап етіледі. 
Мұндай міндеттер оқушылардың оқыған тақырып бойынша 
білімдерін өз деңгейінде көрсетіп, кейбір болжамдар 
бойынша күмәнді ойларын білдіре алатындай пікір-

көзқарастарын нақтылап, жаңа ұғым-түсініктерін өрістетуге 
орайластырылып құрылады. Бұл жерде «Маған айтсаң, мен 
оны ұмытып қаламын; көрсетсең, есімде сақтармын; ал өзіме 
жасатсаң, мен сонда түсінемін» деген қытай мақалының 
түпкі мағынасына терең бойлауға тура келеді. Ғалымдар 
оқыған, естіген, көрген, т.б. әрекеттерден гөрі адамның 
өзі өзгелерге түсіндірген білім көп есте сақталатынын 
айтады. Алайда барлық оқыту үдерісін ұйымдастырып, 
көшбасшылық жасайтын мұғалім болғандықтан, бағдарлама 
ең алдымен мұғалімге қарай бағытталады. Мұғалімдер 
ойлау қабілеттері жоғары деңгейде дамыған оқушыларды 
қалыптастырғылары келсе, онда алдымен өздерінің де терең 
ойлау қабілеттерін дамытқаны жөн.

Кембридж университетінің әдіс-тәсілдеріне негізделген 
біліктілікті арттыру бағдарламасының негізгі мазмұны 7 
модуль түрінде берілген.

1. Білім беру мен білім алудағы жаңа тәсілдер. 2. Сыни 
тұрғыдан ойлауға үйрету. 3. Білім беру үшін бағалау және 
оқуды бағалау. 4. Білім беруде ақпараттық-коммуника-
циялық технологияларды пайдалану. 5. Дарынды бала-
ларды оқыту. 6. Оқушылардың жас ерекшеліктеріне                       
сәйкес білім беру және оқыту. 7. Білім берудегі басқару 
және көшбасшылық.

Бұл дегеніміз – мұғалімге білім берудің тиімді жолдарын 
қарастыру деген сөз. Мұғалімнің білім беруі мен оқытуы, 
қазіргі замандағы әдістері негізгі жеті модульге бөлінеді. 
Қолға алынып отырған 3 айлық курстардың негізгі 
бағдарламасы – мұғалімнің білім беруі мен оқытудағы 
әдістерін өзгертудегі жаңа бастама, яғни, бұл бағдарла-
маның басым бөлігі сындарлы оқыту теориясының негіз-
дерін қамтыған.

Білім беру мен білім алудағы жаңа тәсілдер – осы жеті 
модульде қарастырылатын білім беру мен білім алудағы 
жаңа тәсілдері, сонымен қатар «Диалог негізінде оқыту және 
оқу» және «Қалай оқыту керектігін үйрету» деген атауларға 
негіз болып, соны кеңінен қарастыратын модуль. Білім 
беру мен білім алу барысында оқушылардың өзара білім 
алмасуын, оқушы мен мұғалімнің арасындағы байланыстың 
негізгі құралы диалог екенін меңзейді. Осы диалог сабақ 
барысында тиімді қолданылса, оқушылар өздерінің 
ойларын, көзқарастарын жан-жақты, еркін айтуына, 
дамуына көмектеседі. Ал «Қалай оқыту керектігін үйрету» 
оқушылардың алған білімдерін есте сақтап, қосымша 
өздігінен ізденіп оқуға, яғни, білім жинау жауапкершілігін 
түсінуге мұғалім қандай іс-әрекет жасауын қарастырады.

Сыни тұрғыдан ойлауға үйрету – оқушылардың да, 
мұғалімдердің де білім алу және білім беру үдерісінде кез 
келген мәселені талқылай алуы, басқалардың идеяларын ой 
елегінен өткізіп, сыни тұрғыдан қарау. Сыни тұрғыдан ойлау 
бақылау мен тыңдау арқылы дәлелдер жинастыру, шешім 
қабылдамас бұрын саналы оймен қорытындылау дағдыларын 
дамытуды қарастырады. Сыни тұрғыдан ойлау көбінесе 
қарсы пікір айтуға, баламалы шешімдерді қабылдауға, ойлау 
және іс-әрекетімізге жаңа немесе түрлендірілген тәсілдерді 
енгізуге дайын болуға, ұйымдастырылған қоғамдық 
әрекеттерге және басқаларды сыни тұрғыдан ойлауға 
баулуды білдіреді. Білім беру үшін бағалау және оқуды 
бағалау – оқыту үдерісінде балалар өздерінің түсініктерін 
құра алатын белсенді оқушылар болатын болса, онда 
мұғалімдер мен оқушылар үшін осы түсініктің мәнін білу 
аса маңызды, себебі ол оқыту барысында ілгері қадамдарын 
айқындау мен оған қолдау көрсету үшін қажет ұғым 

болып табылады. Модульдің бұл түрінде мұғалімдер мен 
балалар үшін өздерінің қандай мақсатқа жетуді көздейтінін, 
мақсатқа жету өлшемдерін түсіну не үшін керек екенін білу 
маңызды. Білім беруде ақпараттық-коммуникациялық 
технологияларды пай-далану оқушыларға ғылыми 
ұғымдарды түсіндіруді және олардың қабылдауын, түсінуін 
жеңілдетуге мүмкіндік беріп, мұғалімдерге сабақ беруде 
көмектесетін маңызды құрал болып табылады. Ақпараттық-
коммуникациялық технологиялардың дамуы білімді 
бағалау және пайдалану жүйесін де уақтылы өзгертіп 
отыруды талап етеді. Осыған байланысты білім беруде 
қолданылатын әдіс-тәсілдер, әдістемелер, технологиялар 
жаңартылып отырады. Сондықтан оқыту барысында осы 
технологияларды тиімді қолдануды қажет етеді. Сабақ 
үдерісіне ақпараттық-коммуникациялық технологияларды 
енгізген кезде теориялық және тәжірибелік білімдердің 
біртұтастығы оларды ойланып қолдануды қамтамасыз 
етеді, ал бұл оқу және оқыту үдерістерін жақсартуға 
жағдай жасайтын болады. Мектептегі технологияларға 
мыналар жатады: теледидар бағдарламалары, сандық 
теледидар, интернет, ұялы телефон, ұтқыр қондырғылар, 
компьютер, ноутбук. Қазақстанның жан-жақты дамып 
көркеюі үшін талантты да қабілетті оқушыларды тауып, 
оларды білім беру барысында дамыту өте маңызды. 
Дарынды балаларды оқыту мұғалімдерден едәуір күрделі 
ойлауды, талқылауды және мұқият жоспарлауды талап 
етеді. Дарындылық пен қабілеттіліктерді мұғалімдер, ата-
аналар, топтың басқа мүшелері немесе балалардың өздері 
айқындай алады. Балалардың қабілеттіліктерін, біліктілігін, 
әлеуетті мүмкіндіктерін көрсету үшін оларға жағдай туғызу 
қажет және де бұл олардың ерте жасында олар үшін өте 

қиынға соғуы мүмкін. Жоғары деңгейлі қабілеттері бар 
оқушыларды табуға арналған бес өлшем. Жады және білім 
– тамаша жады және ақпаратты қолдану. Ақпаратты 
пайдалану – түйінді идеяларды анықтай білу, түрлі 
көздерден алынған ақпараттарды таңдай және тиісінше 
өңдей алу қабілеті. Ойлау жылдамдығы – олар жоспарлауға 
көп уақыт жұмсауы мүмкін, бірақ шешімдерге тез 
келеді. Проблемаларды шешу ақпаратқа қосымшаларды 
енгізеді, сәйкессіздікті көрсетеді, мазмұнын тез түсінеді. 
Қиындыққа қызығушылық – қызығушылықты арттыру 
үшін. Олар аса қиын ойындарға және тапсырмаларға 
ұмтылады. Оқыту барысында әр оқушыны жан-жақты 
зерттей келе, мұғалім осы өлшемдерге дәл келетін оқушыны 
тауып және де сол өлшемдерді өзгертуге, қолдануға болатын 
тиімді, әр қилы тапсырмаларды қолданады. Оқушылар-
дың жас ерекшеліктеріне сәйкес білім беру, бұл модуль 
талантты және дарынды балаларды оқыту тақырыбымен 
тығыз байланысты, себебі екі модуль де оқушылардың 
қажеттіліктерін қанағаттандыруға бағытталған, сараланған 
оқытуға қатысты болып отыр. Оқушылардың жас 
ерекшеліктеріне сәйкес білім беру және оқу балалар 
дамуында оқудың қолжетерлігі дәрежесін анықтайтын 
кезеңдеріне қатысты «Білім беру мен оқытудағы жаңа 
тәсілдер» модулімен тығыз байланысты. Әр түрлі жастағы 
балаларда байқалатын метасана (тұлғаның өзін-өзі тануы 
және өз когнитивтік үдерістері мен стратегиясын қарастыру) 
деңгейіне, балалардың жас шамасына бейімделген сындарлы 
диалогты ынталандыру стратегиясы да әр жастағы балалар 
мүмкіндігіне сай беріледі.

Білім берудегі басқару және көшбасшылық 
«Білім  берудің кез келген жүйесіндегі тұрақты даму мен 
өзгерістердің сырттан енгізілуі мүмкін емес, олар нақты 
сыныптардағы мұғалімдердің тәжірибесі мен түсінікте-                                                         
ріндегі өзгерістерден бастау алуы керек» деген тұжырымға 
саяды. Бағдарламаның негізгі идеясын сыни тұрғыдан                                                                                                                               
бағалау, өзгерту және тәжірибе мен білім саясатын қайта 
бағалау нәтижесінде мұғалімдер бастамасымен барлық 
деңгейлерде өзгерістердің іске асырылатынына негізделеді. 
Білім беру сияқты көшбасшылық та адамның тұрақты    
дамуына әкелетін негізгі қабілеті болып табылады. Өзгеріс 
үдерісі өз даму жолында қолайсыздық пен келіспеушілік 
тудыруы ықтимал. Мұндай кезде өзгеріс үдерісін басқару 
оңай емес. Мұғалім ретінде біз кейде өзіміздің әрекет 
ету мүмкіндігіміз бен күш-қайратымызды жоғалтып 
жатқанымызды сеземіз. Мұғалімнің көшбасшылығын 
дамытуға әсер етудің ерекше түрі Жауапты қызметі 
бар немесе жоқ мұғалімдер деп анықталуы мүмкін: іс-
тәжірибені жетілдіру жұмыстарын өз қолына алуға, 
өзгерістер енгізу үшін әріптестерімен стратегиялық 
шешімдер қабылдауға, кәсіби білімді құруға және таратуға 
ат салысуға міндетті. Дамыту жұмыстарын зерттеумен 
шатастыруға болмайды. Мұғалім дамыту жұмысының 
көшбасшысы болып табылады.

Баршамыз өз ісіне берілген, жаңалықты жатсынбай 
қабылдайтын, шәкіртінің жанына нұр құйып, өмірде өзі 
де бақытты болып, өзгелерді де бақытқа жеткізуді арман-
дайтын, білім саласында көшбасшы, жаңашыл ұстаздар 
қатарынан көріне берейік.

Алмагүл РАХМЕТОВА,
 «Дарын» қосымша білім

орталығының маманы.
Орал қаласы.

ҚАЗІРГІ ЗАМАН МҰҒАЛІМІ

Әр баланың ата-анадан кейінгі ақылшы, сенімді тәрбиеші, 
жүректері лүпілдей қаққан ең жақын адамы ретінде 
сезінетіні – ұстаз. Мұғалім әрбір оқушыны білім мен ғылым 
нәрімен сусындатады, балаларды мейір-шапағатқа, онан соң 
ақыл-парасатқа, ақырында еңбекке, адамгершілік сезімге, 
патриотизм мен мақсаттылыққа үйретеді, жүрек жылуы 
мен аялы алақаны арқылы оқушы бойына небір тамаша 
қасиеттерді сіңіреді. 

Ұлағатты ұстаз – ұрпақ бақыты. «Ұстазын сыйламаған 
елдің болашағы азалы» дейді халық даналығы. Ертеңіне 
лайықты ұрпақ тәрбиелемеген елдің келешегі жоқ десек, сол 
тәрбиелеудегі қастерлісі – ұстаз еңбегі. Ұлы еңбек.

Ұстаздың ұлылығы мен ұлағаты жайлы Елбасымыз 
Нұрсұлтан Назарбаев «Болашақта еңбек етіп, өмір сүретіндер 
– бүгінгі мектеп оқушылары, мұғалім оларды қалай 
тәрбиелесе, Қазақстан сол деңгейде болады. Сондықтан да 
ұстазға жүктелетін міндет өте ауыр» деген. 

Адамзат ХХІ ғасырға қадам басып, дүниежүзілік 
ғаламдану үдерісін бастан кешуде. Заман талабына сай 
Мемлекеттік жалпыға міндетті білім беру стандартын 
енгізу, соған сәйкес кәсіби шеберлігі дамыған мамандармен 
қамтамасыз ету, өркениетті, ғылыми-әдістемелік бағытқа 

ынталандыру, кәсіптік білімді ақпараттандыру, сонымен 
қатар білім беру саласында жүйелі жұмыстар атқару – 
еліміздегі ең маңызды іс. 

Ел Президентінің Қазақстан халқына Жолдауында басты 
мақсаттың бірі ретінде білім беру аталды. 

Білім – адамның ішінен шығатын емес, сырттан келетін 
нәрсе. «Оқымай білімді болам» дегендер тормен су алғысы 
келгенмен тең. Біз қанша білсек, сонша нәрсе қолымыздан 
келеді. Сондықтан да «Білім – күш» деп ағылшын ойшылы 
бекер айтпаған. 

Білім өмірде таяныш, жолдас, қуанышта бастаушы, 
қайғыда медет, күресте құрал, зұлымдыққа қарсы айла деп 
те айтуға болады. 

Өмір озған сайын, қоғамдағы әлеуметтік-саяси қарым-
қатынас дамыған сайын, мемлекетаралық интеграция 
күшейген сайын мұғалім қызметі қиындай береді. 

Тәуелсіз еліміз қанатын кере жайып, ел экономикасы 
өркендеген бүгінгі таңда мемлекетіміздің алдында тұрған 
мәселенің бірі – білімді де іскер, ғылымға қабілеті бар, 
заман талабына сай буын қалыптастыру. Қазіргі білім 
саласында жүргізіліп жатқан реформаның басты мақсаты – 
ой-өрісі жаңашыл, шығармашылық деңгейде қызмет атқара 
алатын, дүниетанымы жоғары, жан-жақты қалыптасқан 
жеке тұлға даярлау. Ендеше, бүгінгі таңда білім беру 
саласында оқытудың озық технологияларын меңгермейінше 
сауатты, жан-жақты маман болу мүмкін емес. Ал қазіргі 
кезде заман талабына сай білім берудің даму бағыты мен 
тенденцияларын қамтитын 50-ден астам педагогикалық 
технология қолданылып келеді.

Солардың бірі – Қазақстанда 1997 жылдан бастап 
етек жая бастаған «Сыни ойлауды оқу мен даму арқылы 

дамыту» кеңінен қолданылуда. Өзім оқушыларға сабақ 
берген уақытта осы технологияны жиі қолданатынмын. 
Оқушылардың ойлау, қабылдау қабілетін аңғаруға топтық 
жұмыс өте тиімді, яғни, сабақты деңгейлеп оқыту арқылы 
іске асыру және оқушыға тиянақты білім беру, оның сабаққа 
деген қызығушылығын арттыру, ең бастысы, жеке тұлға 
болып дамудың шыңына әкелер жолдың бірі осы технология 
болып табылады. Сын тұрғысынан ойлау – ең алдымен, 
шығармашылық ойлау. Шығармашылық ойлау нәтижесінде 
жаңалық  ашылады, тұлғаның дамуы жеделдейді. 

Бүгінгі ұстаз шәкіртіне әр пәннен берілетін ғылым 
негіздерінен білім, мәдениет беріп қана қоймай, оны 
дүниежүзілік білім, ақпарат кеңістігіне шығуға тәрбиелеу 
керек. Ол тек өз мамандығын сүйген, өз ісіне табанды 
ұстаздардың ғана қолынан келеді. Әрине, ұстаздың бұл үшін 
өз кәсібінің майталманы болып, осы мақсатқа рухани күш-
жігерін, парасат-қуатын, жоғары адами қасиеттерін салу 
керектігі айтпаса да түсінікті. 

Міне, сондықтан да ХХІ ғасырдағы жаңа заман мұға-
ліміне қойылатын талаптарға тоқталатын болсақ: мұғалім 
жеке көзқарасы бар әрі соны қорғай білетін жігерлі тұлға 
және маман болуы қажет; өз ісін жетік біліп, қызметін                                                                                                                                
табанды жүргізе алу керек; мұғалім педагогтік, психологтік 
білімін жетілдіріп үйренумен қатар сол білімін күнделікті 
ісінде шебер пайдалана білуі керек; жаңа технологиялық 
оқытуды енгізу және олардың мазмұнын, ерекшеліктерін 
ескере отырып білім беру сапасын арттыру; жан-жақты 
дамыған жеке тұлғаның қалыптасуын қамтамасыз ету; 
оқушылардың танымдық іс-әрекетін ұлттық тәрбие 
жүйесінде тәрбиелей отырып отансүйгіштік қабілеттерін 
ашу; оқушылардың ерекше қабілеттерін тану арқылы 

дарындылықты дамытудың нақты бағытын іске асыру; 
оқушының жеке пәндерге деген қызығушылығын арттыру 
арқылы шығармашылыққа баулу және тұлғалық тұрғыдан 
өзін-өзі дамыту мүмкіндіктерін дамыту; дарынды 
балалардың қабілетін дамытуға жол ашу арқылы қабілетті, 
дарынды балалардың тобын құру, жан-жақты дамыған 
жеке тұлға қалыптастыру; мұғалім шәкірт алдында әркез 
ұстамды, сабырлы, шыншыл бейнесімен көрінуі тиіс; жеке 
тұлғаның өз-өзіне сенімділігін, өзін еркін ұстай білуін, 
елжандылық қасиеттерін дамыту және өз құқығын қорғай 
білу біліктілігін тәрбиелеу; адамгершілік, саяси-идеялық 
ұстанымы жұмысында көрініс тауып, оны оқушы тәрбиесі 
мен білім беру саласына орынды қолдана білуі қажет.

Еліміздің жас ұрпағы дүниежүзінің өркениетті елдері 
жастарымен терезесі тепе-тең дәрежеде білім алуына 
мектептегі педагогикалық ұжымның, яғни, қазіргі заман 
мұғалімінің осы талаптарды орындауымен тікелей 
байланысты деп ойлаймын. 

Ұстаз ұлағаты мен ұлылығын, тынымсыз еңбегін      
бағалай келе, Ыбырай Алтынсарин «Мұғалім – мектептің 
тынымсыз соққан жүрегі» десе, Мағжан Жұмабаев «Алты 
алаштың баласы бас қосса, ең қадірлі орын – мұғалімдікі» 
деген. 

Данышпан ұстаздар ұжымы ХХІ ғасырдағы болашақ 
еліміздің, қоғамның тағдырын шешетін жас ұрпақты 
оқытып, тәрбиелеу міндеті жүктелгенін түсініп, оларды 
білімді, сапалы азамат етіп шығару жолында еселі еңбектерін 
қосады деп сенемін. 

«Қыран түлегіне – қайырылмас қанат сыйлайды, Ұстаз 
түлегіне – алға бастырар талап сыйлайды», ұстаздық 
жауапкершілікті үнемі есте ұстағанымыз абзал.

Сандуғаш БӘКІРОВА,
Дарынды балаларға арналған 

облыстық қазақ-түрік ерлер 
лицей-интернатының мұғалімі.

Жезқазған қаласы.

ДАРЫНДЫ БАЛАЛАРДЫ 
АЙҚЫНДАУ ЖӘНЕ             

ДАМЫТУДАҒЫ ЖҰМЫС 
ЖОЛДАРЫ

Қазақ тілі мен әдебиеті пәніне бейім дарынды балалармен 
жүйелі жұмысты ұйымдастыру, жан-жақты дамыған, 
білімді, білікті жеке тұлғаны қалыптастыру мақсатында 
дарынды оқушылармен жүргізілетін жұмыс –бүгінгі таңда 
кезек күттірмейтін өзекті мәселелердің бірі. Дарынды, 
қабілетті  оқушыларды іздеу, оларды оқыту мен тәрбиелеу 
қоғам үшін бүгінгі күні өте қажет, себебі дарынды, қабілетті 
адам басқаларға қарағанда көп пайда әкеледі. Ал қазіргі 
таңда мектептегі мұғалімнен күтілер іс – шығармашылық. 
Осы орайда алаш арысы Мағжан Жұмабаев «Негізінде әр 
адамның сұлулық сезімдері әр түрлі нәрселерден оянымпаз 
болады. Біреудің музыкадан, біреудің суреттен, біреудің 
поэзиядан. Әйтсе де сөз өнерінің рөлі бәрінен биік екеніне 
ешкім дау айта қоймас» деген. Ал қазіргі кездегі көркем 
әдебиетті аз оқитын, уақытының көбін түрлі ойындармен 
өткізетін оқушылардың арасынан шығармашылық қабілеті 
бар дарынды оқушыны қалай танып білуге болады? Ол 
үшін не істеу керек? Қандай жұмыстар жүргізу қажет 

және жұмыс түрлерін қашан бастау керек? Осы секілді әр 
мұғалімді толғандыратын сауалдар төңірегіне үңілсек, қазақ-
түрік лицейіне оқушыны 6-сыныптан соң қабылдайтын 
болғандықтан, мен өз тәжірибемде, ең алдымен, лицей 
психологімен бірлесе отырып, қазақ тілі мен әдебиеті 
пәніне бейім оқушыларды анықтау мақсатында алынған  
Г.Айзенк әдістемесі бойынша оқушылардың  дарындылық 
қабілеттерінің даму  деңгейін анықтау төмендегідей 
нәтижені көрсетті.

Сыныпта барлығы – 26 оқушы. Алынған әдістемеге 
барлық оқушы қатысты.

Жоғары деңгей көрсеткен – 18 оқушы  (69,2%). Ортадан 
жоғары көрсеткен – 5 оқушы (19,2%). Орта деңгей көрсеткен 
– 2 оқушы (7,8%). Төмен деңгей көрсеткен – 1 оқушы (3,8%).

Ұсыныс: оқушылардан Э.Ф.Замбицявичене, Г.Айзенк, 
«КОТ», ШТУР,  т.б  дарындылық қабілеттерінің даму  
деңгейін анықтауға байланысты тест, сауалнама, тренингтер, 
т.б. жұмыстарды өз деңгейінде жоспарлы түрде өткізіп тұру.

«Бұлақ көрсең, көзін аш» дегендей, оқушының 
дарындылығын, қабілеттелігін  танып, айқындап қана 
қоймай, ол оқушының әрі қарай жетілуіне, дамуына жол 
ашып, бағыт-бағдар беру керек. Сондықтан дарынды 
балалармен дұрыс жұмыс үшін мұғалім өзіне төмендегідей 
талап қоя білуі керек: дарынды баланы анықтау; арнайы 
бағдарламалар жасау; ата-анамен қарым-қатынас жасау; 
оқушыға берілген тапсырмалардың дұрыс және сапалы 
орындалғанын қадағалау; ұйымдастырылған шараларға 
белсенді қатыстыру.

Дарынды оқушыны дөп басып табу үшін мұғалімнің 
шығармашылық шеберлігі мен көрегендігі қажет. Мұғалімнің 
сабақтағы шеберлігі маңызды факторларлың бірі болып 

табылады. Мұғалімнің образ жасауы,  өз пәнін жетік білуі, 
өз пәнін сүюі көрініс тапса, оқушылардың пәнге деген 
қызығушылығы артады. Сонда ғана оқушы алдында мұғалім 
қарапайым жаннан алып тұлғаға айналады.Ал оқушы 
тарапынан сол тұлғаға ұқсау жолында іздену басталады. 

Әдебиетке деген құлшынысқа сыныптан тыс өткізген 
жұмыстар да өз әсерін тигізеді. Демек, қабілетін шыңдап 
барып жақсы нәтижеге жетуге болады. Атап айтар болсақ: 
мектепішілік іс-шаралар өткізу арқылы (Абай, Махамбет, 
Мағжан, Мұқағали, Қасым оқулары, байқауы); әдеби-
музыкалық поэзия кештерін жиі өткізу.

Нәтижесінде әдебиетке деген қабілеті жоғары 
оқушыларды анықтауға, шыңдауға мүмкіндік туындайды. 
Аталған іс-шараларда өз еңбектерімен ерекше көзге түскен 
оқушыларды дарынды оқушылар десек те болады. Олардың 
өзге оқушылардан ерекшеліктерін сараптай келе оқушы 
бойындағы тапқырлық, білімділік, зеректік, белсенділік, 
икемділік қасиеттерін байқап, дарынды оқушылардың 
қабілетіне көз жеткізуге болады.

Аталған жұмыстарды жүргізу барысында мен өз 
тәжірибемнен байқағаным: біздің білім беру мекемеміз 
жаратылыстану-математикалық бағытта жұмыс істегенімен, 
әдебиет пәніне бейімділік, қызығушылық танытатын 
оқушыларымыз бар. Сол оқушыларымызбен, олардың 
сынып жетекшілерімен, ата-аналарымен тығыз қарым-
қатынаста болып, олармен төмендегідей жұмыс түрлерін 
жүргіземін.

 Шығармашылық бағыттағы 
жұмыс түрлерін ұйымдастыру 
(шығарма құрылысына талдау 

жасау, авторларына 
психологиялық хат жазу,  т.б. 

 
 

 

 

 
 

   

 Қазақ әдебиетіне бейім дарынды 
оқушылармен жүргізілетін жұмыс түрлері: 

 Түрлі 
тақырыптарға 

шағын шығарма, 
эсселер жазу. 

 Мектепте өткен түрлі іс-
шаралар жайлы мақала жазу. 

 Өлең шығаруға 
қабілетті оқушылармен 

жұмыс. 

 Шағын шығармаларға жоспар 
құрғызу. 

 Газет-жұрналдарға 
оқушылардың үздік 
жұмыстарын жіберу. 

 Көркем әдебиет, газет-
журнал оқуға 
насихаттау. 

 Түрлі шығармалар мен 
оқулар байқауына 

қатыстыру. 

 Пән олимпиадаларына қатыстыру. 

Осындай жұмыстар жүргізу нәтижесінде айтарлықтай 
жетістіктерге қол жеткіздім. 

Қазақ тілі: озық тәжірибе, ортақ әдіс

Лунара АҚБОЛАТОВА,
Орал қаласындағы 

№14 жалпы орта білім беретін 
мектептің мұғалімі.

СЫН ЕСІМ ТУРАЛЫ ТҮСІНІК
(6-сынып)

Сабақтың мақсаты: білімділік – сын есім туралы 
түсініктерін қалыптастыру, сөйлем ішінен сын есімдерді 
табу, олардың қай сөзбен байланысып тұрғанын анықтау, 
сын есімнің сындық қасиеттерін ашу; дамытушылық 
– сын есімнің өзіне тән белгілерін білу, ойлау, есте сақтау 
қабілеттерін дамыту, пәнге қызығушылықтарын арттыру; 
тәрбиелік – мейірімділікке, адамгершілікке өзгенің ойын, 
пікірін сыйлауға, құрметтеуге, Отанды сүйетін патриот 
болуға тәрбиелеу. 

Түрі: аралас сабақ. Әдісі: сатылай кешенді талдау, 
оқу мен жазу арқылы сын тұрғысынан ойлауды дамыту 
технологиясының әдістері, деңгейлік тапсырмалар. 
Көрнекілігі: интерактивті тақта, сызба, кеспе қағаз, 
сөзжұмбақ, семантикалық карта, сандықша. Пәнаралық 
байланыс: әдебиет, орыс тілі, ағылшын тілі.

Сабақтың барысы.
І. Ұйымдастыру.
Оқушылармен амандасу. Сыныпты түгелдеу. Сабаққа 

дайындықтарын тексеру.
ІІ. Үй тапсырмасын тексеру.
І деңгей. 123-жаттығу. Жалпы және жалқы зат есімдерді 

табу.

ІІ деңгей. Өлең шумағынан зат есімдерді тауып,                     
сатылай кешенді талдау.

«Отан деген не?» дейсің ұлым маған.
Ол – сенің ғұмырлы анаң,
Жөргегіңнен жаныңа сіңіп қалған
Әнің мен жырың, балам!  (Ф.Оңғарсынова).
ІІІ деңгей. Зат есімдерді қатыстыра отырып жұмбақ 

құрастыру.
ІІІ. Жаңа сабақ.
  «Сөз таптары» патшасының 9 баласы бар екенін 

білеміз. Тұңғыш баласының аты «Зат есім» еді, ал екінші 
баласының есімін білу үшін алдымен сөзжұмбақты шешіп 
алайық. 

 
1. Көп сөз.... 
2. Аз сөз... 
3. ... өрге жүзер. 
4. ... киім тозбайды. 
5. ... ағаш жерге иіліп тәжім етеді. 
6. ... жігіт елге иіліп тәжім етеді. 
7. ... жолдас жолда қалдырар. 
Жаңа сабақтың мақсаты айтылып, интерактивті тақ-

тадағы кесте бойынша түсіндіріледі.
№ Сын есімнің белгілері Мысалы:

1 Заттың түрін, түсін 
білдіреді.

Еділден ұшқан екі ақ қаз,
Жайықтан ұшқан жалғыз қаз,
Бірі – шаңқан, бірі – боз 
(С.Сейфуллин).

                

 к ү м і с     
  а л т ы н    
    ө н е р л і 
    к е ң    
 ж е м і с т і   
ж е т е л і     
   ж а м а н   

2

Заттың көлемдік, 
аумақтық, салмақтық 
белгісін, сынын 
білдіреді.

Шапса жүйрік, мінсе берік, жуан 
жуас, Разы емен, осындай ат 
мінбесем (Абай).

3 Заттың сапалық белгісін, 
сипатын білдіреді.

Кеңгірбайдай теріс азу, мықты биі 
шыққан ел (М.Әуезов).

4

Заттың дәміне, иісіне 
және басқа сипаттарына 
байланысты белгілерін 
білдіреді.

Желдің жұмсақ лебі шипа тәрізді 
тиеді (С.Сейфуллин).

5

Затқа, қимыл, іс-
әрекетке, мезгіл-
мекенге қатысты сынды 
білдіреді.

Бүгіндегі жастарға оқу – міндет 
(С.Торайғыров).

6
Сын есім дегеніміз - заттың сынын, сипатын, сапасын, түр-
түсін, көлемін білдіріп, қандай, қай деген сұрақтарға жауап 
беретін сөз табы. 

1-тапсырма. Оқулықпен жұмыс.
а) 128-жаттығу (ауызша). 
ә) 129-жаттығу (жазбаша).
2-тапсырма. Ойлан, тап!
а) Оқушылар елімізге қатысты 20 сөз (сын есім) ойлап 

айтады.
Мысалы, Біз тәуелсіз, егеменді, бай,   ...  ...  ...  ...  ...  ...  ...  

...  ...  ...  ...  елміз.
ә) Әдемі, айлакер, күшті, кәрі сөздерінің синоним-       

дерін тауып, сөйлем құрайды.
б) Биік, ұзын, суық, жақсы сөздерінің антонимдерін 

тауып, сөйлем құрайды.
3-тапсырма. Терме диктант.
Мақал-мәтелдерден сын есімдерді теріп жазады.
1. Айлалы батыр алдырмас. Ақылды кісі ісіне сенеді. 

Әлсіз кісі күшіне сенеді.
2. Әлсіз адам сүріншек. Ақылсыз адам еріншек.
3. Білекті бірді жығады, Білімді адам мыңды жығады.
Сергіту сәті.

Оқушылар шаттық шеңберінде тұрып, өз жұбының 
есімінің алғашқы дыбысына байланысты сын есімдер тауып 
айтады.

Мысалы: Айнұр ақылды, ажарлы, айбынды,  ...  ...  ...  ... 
...  ...  ...  ...  ...  ...  ...

4-тапсырма. Семантикалық карта.
№1.

Заттың 
түрін, 
түсін 
білді-
ретін 
сын есім

Заттың 
көлемін 
білді-
ретін 
сын 
есім

Заттың 
аумағын 
білді-
ретін
сын 
есім

Заттың 
салмағын 
білді-
ретін 
сын 
есім

Заттың 
сапасын 
білді-
ретін 
сын 
есім

Заттың 
дәмін, 
иісін 
білді-
ретін 
сын есім

№2.  Дұрыс жауапқа «+» белгісін қоямыз.

Мысал-
дар
           Сын
          есім

Қандай, 
қай?

Ақ, 
қызыл,
көк

Таза, 
жақсы

Үлкен, 
зор

Ащы, 
тұщы

Кіші, 
тар, 
қысқа

Сын есім
Заттың 
түрін, 
түсін 
білдіреді
Негізгі сын 
есім
Дәмін 
білдіреді.
Көлемін, 
аумағын 
білдіреді.

5-тапсырма. «Кім шебер аудармашы?» ойыны.
Үш қатардан үш оқушы шығып, «Алтын сандықтан» 

бір мәтінді таңдап алады. Мәтінді орыс, ағылшын тіліне 
аударады. 

1. Менің досымның аты – Айдана. Оның көздері         
дөңгелек, қап-қара. Шашы ұзын, бойы орта. Мінезі 

ашық.  
6-тапсырма. Шығармашылық жұмыс.
 «Буриме» ойыны. Екі үлгінің біреуін негізге ала отырып 

өлең құрастыру. 
а)........ мәнерлі,
   ........ өнерлі.
   .....................
    ........        жігерлі. 
ә)......... айбатты, 
............ қайратты, 
............ қанатты, 
..........................
IV . Бекіту
«Екі жақты күнделік» әдісі.
Үш қатарға үш түрлі түсті қағазға жазылған өлең 

үзінділері беріледі. Өлеңді оқып, кімнің өлеңі екенін айтады 
және соған сәйкес мақал-мәтелдер жазады, сын есімдерді 
табады.

№ Үзінді Өлең авторы 
мен атауы Мақал-мәтел

І

Сырлары көп ғылымның
Шешілмеген әлі де.
Тереңдігі білімнің
Керек екен бәріне.

Фариза 
Оңғарсынова 
«Білім керек 
бәріне» 

Білекті бірді 
жығар,
Білімді 
мыңды жығар.

ІІ

Туған тілде сыры терең 
жаным бар,
Туған тілде әнім менен 
сәнім бар.
Туған тілім тіл болудан 
қалса егер,
Жүрегімді суырып-ақ 
алыңдар!

Дихан Әбілев 
«Туған тілім» 

Ең тәтті де, 
ащы да – тіл.

ІІІ

Көгінде күн нұрын төккен,
Жерінде гүл жұпар сепкен.
Неткен сұлу, неткен көркем,
Осы менің туған өлкем!

Өтебай 
Тұрманжанов. 
«Туған өлкем» 

Туған жер – 
алтын бесік.

V. Үйге тапсырма. 
І деңгей. 131-жаттығу. 
ІІ деңгей. Сын есімдерді қатыстыра отырып сынып-

тасына, досына мінездеме жазу.
ІІІ деңгей. «Күрең күз» тақырыбына эссе жазу.  
VІ. Бағалау. Бағаларын жұрналға, күнделікке қойып беру.
Мұғалімнің қорытынды сөзі: 
 Жеміске құты тола ма
  Бір-бірлеп теріп алмасаң?!
  Әп-сәтте өсе қоя ма
  Еккен дәнін ойласаң?!
 Білім де сондай, қарағым,
 Біртіндеп сіңер бойыңа.
 Ұғып ал білім боларын,
 Шам-шырағың жолыңда.

Әсем ПІРІМОВА,
Сәкен Сейфуллин атындағы 

 №4 орта мектептің мұғалімі.
Қызылорда қаласы.

БОЛЫМДЫ ЖӘНЕ БОЛЫМСЫЗ 
ЕТІСТІКТЕР

(6-сынып)

Сабақтың мақсаты: білімділік – қимыл, іс-әрекеттің 
болу-болмау мүмкіндігіне қарай етістіктің болымды және 
болымсыз болып бөлінуін, жасалуын өз бетінше тұжырым 
жасау арқылы меңгерту, оларды салыстыра оқытып, 
мағыналық айырмашылығына көңіл бөлу; дамытушылық 

– дүниетанымын, қабылдауын, есте сақтауын, көркем 
жазуын дамыту; тәрбиелік – байланыстыра сөйлеуге, 
халық даналығының мәнін ұғынуға тәрбиелеу. Типі: жаңа 
материалды меңгерту. Түрі: оқыта үйрету. Әдіс-тәсілі: 
топпен жұмыс, ойын, проблемалы ізденіс, талдау, сұрақ-
жауап, байқау. Көрнекілігі: дидактикалық материалдар, 
таратпалар, бағалау парақшасы, слайдтар. Пәнаралық 
байланыс: орыс тілі, ағылшын тілі.

Сабақтың барысы.
I. Ұйымдастыру.
Оқушылармен амандасу, кезекші арқылы түгелдеу. 

Оқу жабдықтарының дайындығын тексеру, сабаққа назар  
аударту.

II. Үй тапсырмасын тексеру.
219-жаттығудың берілгені бойынша  орындалуын  

тексеру.
        Дара      Күрделі      Негізгі     Көмекші
 Тиіп Отай бастапты Отай  Екен 
Жұмсаған Біліп кел Біліп  Деп 
Болар Болып табылады Болып Депті 
Болып  Дегенде 

Деп айтамыз Деп Дейміз 
Көрінетін
Көрсету
Соқтырады
Жетіспеу 

III. Өткен тақырыпты пысықтау:
1. Оқушылардың өздеріне қарсы топқа екі                           

сұрақтан қойғызу.
2. «Олжалы бестік» ойыны. 5 сөз дайындап, олардың 

артына сұрақ жасыру және бір сөздің артына тек қана «5» 
бағасын қою:

1. «Мықты болсаң, тауып көр». Үнемі көмекші етістік 
болатын етістіктерді ата.

2. «Жүйрік болсаң, шауып көр».  Көмекші етістік   
дегеніміз не? Мысал келтір.

3. «Ойлы болсаң, озып көр». Етістік құрамына қарай 
нешеге бөлінеді?

4. «Алғыр болсаң, алып көр».  Құттықтаймын, сен 
«бестік» бағасын алдың!

5. «Зерек болсаң, айтып көр». Етістік тұлғасына қарай 
нешеге бөлінеді? Мысал келтір.

IV. Сабақтың мақсатын қою.
Күн ретін, сабақ тақырыбын хабарлау.
V. Жаңа сабақ.
а) Мұғалімнің сөзі.
ә) Тақтамен жұмыс.
Абай Бөжейдің пішінін жаңа жақсылап көрді. 
Жан-жануарлардың азығы қардың астында қалды.
Ой тастау.
- Балалар, бұл сөйлемдерде, өздерің байқағандай, іс-

әрекет жүзеге асты ма? Берілген сөйлемдерде не айтылады?
- Ал, енді, бұл сөйлемдердегі іс-әрекет жүзеге аспаса, 

сөйлемді қалай құрар едіңдер?
Тыйым сөздермен жұмыс. Балалар, қазақтың ырым, 

тыйым сөздері – кез келген адамды жамандық жасамауға, 
әдепті болуға үйрететін тәлімі мол сөздер. Ендеше, тыйым 
сөздер айтып көрейік.

Бос бесікті тербетпе.
Малды теппе.
Үй ішінде ысқырма.
Көпке топырақ шашпа.
б) Тұжырым жасау:

Іс-әрекеттің жүзеге асу-аспауына қарай етістік болымды 
және болымсыз етістік болып екіге бөлінеді.

Болымды етістік қимыл, іс-әрекеттің жүзеге асуын 
білдіреді. Мысалы: келді, жүрді, сөйледі, т.б.

Болымсыз етістік қимыл, іс-әрекеттің жүзеге аспауын 
білдіреді.

Болымсыз етістіктің жасалуына назар аударайық.
1. Болымсыз етістік негізгі немесе туынды түбір 

етістіктерге -ма, -ме, -ба, -бе, -па, -пе жұрнақтарының 
жалғануы арқылы жасалады. Мысалы: айт+па, қал+ма, 
ойна+ма, суар+ма, азсын+ба, т.б.

2. Етістіктің есімше тұлғасы мен «жоқ», «емес» сөзде-
рінің тіркесуі арқылы жасалады. Мысалы: өшірген жоқ, 
өшірген емес, т.б.

Болымды, болымсыз етістікті орыс тілінде мына түрде 
кездестіруге болады: сказал – не говорил,  писал – не писал, 
спала – не спала. Бұлар орыс тілінде положительная форма 
глагола және форма отрицание глагола болып келеді де,   
«не» предлогы арқылы жасалады.

Сондай-ақ ағылшын тілінде де сәйкес келеді. Мысалы: 
Do you speak English?

No. I do not speak English. Мұндағы іс-әрекеттің жүзеге 
аспауын «not» сөзі арқылы білеміз.

Сондай-ақ болымсыз етістік жұрнақтары зат есім 
тудырушы жұрнақтармен омонимдес болып келеді. Оларды 
қалай ажыратуға болады? Болымсыз етістік жұрнағына 
екпін түспейді, ал зат есім тудырушы жұрнаққа екпін түседі. 
Мысалы: көр-ме, көр+ме, шал+ма, шал+ма, 

в) Оқулықпен жұмыс:
220-жаттығу ауызша орындалады.
221-жаттығу жазбаша орындалады.

225-жаттығу. Болымсыз етістік жасаңдар. Бір етістікке 
морфологиялық талдау жасау.

г) Жеке оқушымен жұмыс.
Таратпамен жұмыс.
№1.
1. Етістік дегеніміз не?
2. Дара етістік қалай жасалады?
3. Берілген сөйлемдерден күрделі етістікті тауып, қайсысы 

негізгі, қайсысы көмекші етістік екенін ажырат.
Аман құс үнінен оянып кетті. Осы кеште Ербол                   

Бөкенші жаққа қайтпақ еді.
№2.
1. Күрделі етістік дегеніміз не? Мысал келтір.
2. Болымсыз етістік қалай жасалады?
3. Негізгі етістікке 5 сөз, туынды етістікке 5 сөз жаз.
ғ) Шығармашылық жұмыс.
1-топ. Тыйым сөздер жазу.
2-топ. Баталы сөздер жазу.
3-топ. Пайдалы кеңес жазу.
4-топ. Әдептілік ережесін жазу.
VI. Білімді бекіту кезеңі.
Сұрақтар:
1. Болымды етістік нені білдіреді?
2. Болымсыз етістік дегеніміз не?
3. Болымсыз етістік қалай жасалады?
4. Болымсыз етістік зат есіммен омонимдес болғанда 

қалай ажыратамыз?
VII. Бағалау кезеңі.
Бағалау белгішелері арқылы.
VIII. Үй тапсырмасы: 227, 228-жаттығулар.

Айгүл АХМЕТОВА,
Ақтау орта мектебінің 

мұғалімі.
Қарағанды облысы,

Жаңаарқа ауданы.

ТӨЛ СӨЗ БЕН АВТОР СӨЗІ
(8-сынып)

Сабақтың мақсаты: білімділік – төл сөз бен автор 
сөзі, төлеу сөз  туралы білімдерін кеңейту, орын тәртібі мен 
тыныс белгілерін меңгерту, төл сөз бен автор сөзін ажырата 
білуге дағдыландыру; дамытушылық – оқушылардың 
ойлау қабілетін, зейінін, пәнге деген қызығушылығын, 
сөйлем құрауын дамыту; тәрбиелік – отансүйгіштікке, 
ұлтжандылыққа, еңбекке, өз білімін бағалай білуге 
тәрбиелеу, ана тіліне деген сүйіспеншілігін  арттыру. Түрі: 
жаңа тақырыпты игеру. Әдісі: сұрақ-жауап, түсіндіру,   
талдау, деңгейлік. Көрнекілігі: тірек-сызба, интерактивті 
тақта.

Сабақтың барысы.  
Ұйымдастыру. 
Үй тапсырмасы.
Жаңа сабақ. Психологиялық дайындық.
Ана тілі – асылдардың таза асылы,
Болайық әрқашан да жанашыры.
Сөздерің болсын тайдың таңбасындай,
Өзеннің толқындаған арнасындай.
Еліңнің асыра бер абыройын,
Абай мен Мұхтарлардың жалғасындай.
                        А.Баймышев (жергілікті ақын).
Білім. Төл сөз бен автор сөзі  туралы мағлұмат.

Мысалдар
1. «Тіл – адамның адамдық белгісінің зоры, жұмсайтын 

қаруының бірі» дейді Ахмет Байтұрсынұлы.
2. Сәкен Сейфуллин «Кеңсе тілі қазақша болмай, іс 

оңбайды…» деп айтты өзінің мақаласында.
3. Жүсіпбек Аймауытов «Ана тілі – халық болып 

жасалғаннан бері жан дүниесінің айнасы,– дей келе,– өсіп, 
өніп түрлене беретін, мәңгі құламайтын бәйтерегі» дейді.

4.  Елбасы өз жолдауында қазақ қазақпен қазақша  
сөйлесуі қажеттігін баса айтты.

Осы мысалдарға қарап отырып ереже шығарту.

Төл сөз.
Сөйлеуші өз сөзінде  
басқа адамның айтқан 
сөзін өзгертпей , сол 
айтылған күйде беруін 
төл сөз деп атаймыз.

Автор сөзі.
Төл сөзбен 
байланысты 
айтылған 
сөйлеушінің өз 
сөзі  автор сөзі деп 
аталады.

Төлеу  сөз.
Сөйлеушінің өз 
сөзінің ішінде 
басқаның сөзін 
өзгертіп, жалпы 
мазмұнын ғана 
сақтап айтуын төлеу 
сөз деп атайды.

Төл сөз бен автор сөзінің арасын байланыстырушы  
қызметін атқаратын де етістігінің қолданылу ерекшелігіне 
тоқталу.

Де төл сөз бен автор сөзін байланыстырып, үнемі автор 
сөзінің құрамында болады.

                  й
                  ді
                  йді
Де              п
                  ген
                  гендей
                  ген екен 

Түсіну. 

Төл сөз бен автор сөзінің ара жігін ажыратып, тиісті 
тыныс белгісін қойыңыздар.

1. Игі істің басы – тіл, тәрбие басы – тіл    дейді  Махмұд 
Қашқари.

2. Ана тілін ұмытқан адам өз халқының өткенінен де, 
болашағынан да қол үзеді   дейді сөз зергері Ғабит Мүсірепов.

3. Заманымыздың заңғар жазушысы Мұхтар Әуезов   
Ұлттың тілі — сол ұлттың жаны, жан-дүниесі. Ол жүректі 
соқтыртып тұрған қан тамыры сияқты. Егер де қан тамыры 
жабылып қалса, жүрек те соғуын тоқтатпай ма дейді.

4. Ұлттық руханиятымыздың өзегі – тіл   деді жазушы  
Әбіш Кекілбай.

Талдау. 
Семантикалық карта. 

Сөйлемдер Төл 
сөз 

Төлеу 
сөз 

Автор 
сөзі 

«Тіл – жұрттың жаны. Тілінен 
айырылған жұрт – жойылған жұрт» 

деп Халел Досмұхамедұлы айтқан. 

деп үміт артады  Ахмет Жұбанов.
«Әр халықтың ана тілі – білімнің 
кілті... Біздің қазақ жастарымыз ана 
тіліне жетік, білімді, мәдениетті 
болсын»
Ердің жүзін күйдіретін нәрсе – тіл 
екендігін  Ахмет Йүгінеки бабамыз 
айтып өткен. 
Тіл байлығы, тіл тазалығы ұлт 
қасиетінің, салт-санасының негізгі 
өнегесі, нағыз белгісі болатындығын 
Бауыржан Момышұлы атамыз 
айтқан. 

Оқулықпен жұмыс. «Күнделікті оқиғалар» тақыры-
бында төл сөз бен автор сөзіне мысал болатын шағын 
диалогты  мәтін құрау.

Оқушылардың құраған мәтіні.
Ақерке Хасенова.

Уәде
Анасы: – Қызым, мына киімді жуып берші,– деп          

көйлегін ұсынып еді.
Айдана: – О-кей, мама,- деді еркелей үн қатып.
Анасы қабағын түйіп: – Балам, тіліңді шұбарламай, 

таза сөйле. Сен қазақсың, өз ана тілінді аяқ асты етпе,– 
деп қатаң ескертті. Айдана ұялғаннан қып-қызыл болып,                                                    
енді қайталамасқа уәде берді.

Томабаева Әзиза.
Талпыныс

Айзада орыс мектебінде оқыған,  Марат қазақ мектебінде 
оқыған, студенттер.

– Салем! Кал калай?– деді Айзада.
Марат: - Сәлем! Жақсы, өзің ше? Байқаймын, қазақша 

үйреніп жүр екенсің ғой,– деп қуана тіл қатты.
- Иа. Бирак,тым коп емес, ренжимесен маган бос 

уакытында уйретесин ба?– деді Айзада қысыла күлімсіреп.
Марат: - Қуана, қуана үйретемін. Сенің қазақ тілін 

үйренем деген пейілің, талпынысың көңіліме жақты. 
Әрқашан да ана тілін құрмет тұтып, дәріптеу –  бәріміздің ең 
басты міндетіміз,– деді шаттана.

Айзада: – Арине.Рахмет!– деп жымиды.
Бекіту сұрақтары. Сұрақтарға жауап беру.
1. Төл сөз дегеніміз не? Автор сөзі дегеніміз не?  
2. Төл сөзді төлеу сөзге қалай айналдыруға болады? 
3. Төл сөзге қандай тыныс белгілері қойылады? 
4. Төл сөз бен автор сөзінің айырмашылығы неде?  
5. «Де» етістігі қалай түрленеді? 
6. Біреудің сөзі қалай беріледі? 

Блок-сызба

Үйге тапсырма. Зерттеушілік  деңгей. Тіл туралы 
ұлт жанашырларының сөздерін теріп келу (Пірімжанов     
Мадияр,  Күлмағанбетова Ақбота, Берлібаева Анар )

Шығармашылық деңгей. Мемлекеттік тіліміздің қазіргі 
жағдайы қандай? Болашағы қандай?  (ойтолғау, өлең – 
Сәнуаров Жүрсін,  Томабаева Әзиза, Хасенова Ақерке).

Индира БЕКЕНОВА, 
Ә.Жангелдин атындағы

орта мектептің мұғалімі.
Қостанай облысы, 

Жангелдин ауданы,
Аралбай ауылы.

АНТОНИМДЕР
(5-сынып)

Сабақтың мақсаты: білімділік –  антоним сөздерді 
бір-біріне салыстыра отырып, анықтамасын оқушылардың 

өздері ойланып шығаруға бағыт беру; дамытушылық 
– оқушының білім мен танымын кеңейту және тез 
қабылдауына жол ашу, өз пікірін толық жеткізе алуына 
баулу, ойлау қабілетін арттыру; тәрбиелік – оқушыларды 
адамгершілік асыл қасиеттерге жетелей отырып, сөз өнерін 
қадірлей білуге тәрбиелеу. Түрі: аралас сабақ. Әдіс-тәсілі: 
сұрақ-жауап, топпен жұмыс, тілдік талдау, топтастыру. 
Көрнекілігі: оқушылардың таным қабілеттерінің даму 
деңгейін анықтауға бағытталған тапсырмалар, интерактивті 
тақтада – слайдтар. Пәнаралық байланыс: әдебиет.

Сабақ барысы.
І. Мотивация (дәлел, себеп). Ұйымдастыру, зейіндерін 

аудару. Оқушыларды топтарға бөлу. Топ жетекшілерін сайлау 
/дауыс беру арқылы/.  Оқушы білімін есепке алу картасын 
слайдтан көрсетіп таныстыру. 

ІІ. Үй тапсырмасын сұрау, бекіту.
«Миға шабуыл». Әр топқа арнайы сұрақтар қоя                       

отырып, өткен сабақты еске түсіру.
1. Лексика дегеніміз не?
2. Омонимдердің анықтамасын айт. Мысал келтір.
3. Сіздер күнделікті өмірде омоним және синоним 

болатын сөздерді қаншалықты жиі қолданасыздар? Омоним 
мен синоним сөздерге жазып келген өлеңдері мен мақал-
мәтелдерін оқыту.

ІІІ. Мақсат қою. Жаңа тақырыпқа жазылған мысалды 
оқытып, өздеріне ереже шығарту, мақал-мәтелдер, жұмбақтар 
арқылы білімін кеңейту, антоним сөзі қай тілден шыққанын, 
жасалу жолдарын таныстыру.

ІV. Жаңа сабақ. Өзіндік ізденіс – білім негізі.
Интерактивті тақтадан биік тау мен аласа таудың суреті, 

кактус гүлі мен адыраспан шөбін салыстыру арқылы 
оқушыларға не түсінгендерін және ереже шығару керектігін 

 
Төл  
сөз Төлеу  

сөз 

Автор 
сөзі 

1.Біреудің айтқан сөзі. 
2.Іштей айтылған ой. 
3.Мақал-мәтелдер. 
4.Даналық сөздер. 
5.Шығармадан алынған 
үзінділер. 

1.Төл сөзді қолданушы 
адамның сөзі.                               
2.Төл сөзді де, төлеу 
сөзді де басқаға 
жеткізушінің сөзі. 

ескертемін. 
-Балалар, антоним грек тілінде anti қарсы, onota атау 

дегенді білдіреді. Ендеше, сіздер мысалдарға сүйене              
отырып, қандай қорытындыға келдіңдер?

- Мағыналары бір-біріне қарама-қарсы болып келетін 
сөздерді антонимдер деп атаймыз.

- Балалар, антоним мен жұрнақ арқылы жасалатын 
болымды, болымсыздық мағыналар бірдей емес. Оларды 
былайша салыстырып көруге болады. 

Тақтаға жазылған мақал-мәтелдерді оқып, антонимдер 
мен болымды, болымсыздық мәндегі сөздерді табамыз. 

Антонимдер Болымды, болымсыздық 
мағыналар

1. Күштімен алысқан әлсіз өз 
қолын сындырады.  
                         (Сәйф Сарайи).

Піл күшті,
Піл күшті емес, тіл күшті.

2. Жаман сөз жылатады,
Жақсы сөз жұбатады. 

Көп сөйлеген қалайда жақсы 
емес. (Құтып).

3. Білімді – алтын көзі 
ашылатын,
Надан жан – қара бақыр 
шашылатын. (Йүгінеки)     

Білімді білімсіздің мыңын  
жеңер. (Йүгінеки).

Антонимдер – ойды әсерлі, бейнелі түрде жеткізудің ең 
оңтайлы құралы. Мәселен, ғасырлар бойы атадан балаға 
мирас болып келе жатқан мақал-мәтелдердің, жұмбақтардың 
құрамында антонимдер жарыса қолданылады. 1-топ 
тапсырмасы. Мағыналық жағынан бір-біріне қарама-қарсы 
болып келетін тұрақты тіркестерді ойлап жазу. Ит арқасы 
қиянда – таяқ тастам жер, т.б.

2-топ тапсырмасы. Құрамында антоним сөздер кездесетін 
мақал-мәтелдер, жұмбақ, жаңылтпаштар ойлап жаз және 
мағынасына,  жасалу жолына назар аударыңдар.

Мақал-мәтел:
• Жіптің ұзыны, сөздің қысқасы жақсы.

• Дұшпан күлдіріп айтады, Дос жылатып айтады.
• Жақсыдан үйрен. Жаманнан жирен.
Жаңылтпаш:
• Ақ тайлақ ақ па, Қара тайлақ ақ па?
• Күн бе, түн бе, Пілге мінбе.
• Екеуінің жасы шамалас. Бірінің шашы – қара шаш,
      Екіншісінің шашы ақ шаш аралас.
Жұмбақ.
• Түнде бармын, Күндіз жоқпын  /жұлдыз/.
3-топ тапсырмасы.

Сын есім Етістік Зат есім Есімдік Үстеу

ауыр-жеңіл,
кең-тар,
ыстық-суық,
жас-кәрі
артық-кем,
аш-тоқ,
арық-семіз,
оңай-қиын

озу-қалу,
кету-келу,
қону-ұшу,
шашу-жинау,
ашу-жабу,
кіру-шығу,
күлу-жылау,
сату-алу

өтірік-шын,
обал-сауап,
алғыс-қарғыс,
рахат-бейнет,
бақ-сор,
өмір-өлім,
пайда-зиян,
жаз-қыс,
күн-түн

анау-
мынау,
әне-
міне,
осы-сол

ерте-кеш,
ақырын-
шапшаң,
жоғары-
төмен,
алыс-
жақын, 
әрі-бері

Дарынды оқушыларға тапсырма  (жеке жұмыс).
Сурет бойынша өз шығармашылығына сүйене отырып 

әңгіме не өлең жазу (ішінде антоним сөздер болуы шарт). 
Үлгерімі төмен оқушыларға тапсырма. Берілген мәтін 

сөйлемдері ішінен антоним болатын сөздерді тауып астын 
сызу.

V. Сергіту сәті. «Кім тапқыр?» ойыны. Мақалдың 
жалғасын табу.

Ашу ................. (дұшпан)     
Ақыл ................ (дос).                                              

 
АНТОНИМ 

Ақылдан жақын ............... (дос) жоқ,
Ашудан жаман  ................  (қас) жоқ.
VІ. Бекіту кезеңі. Ойды жинақтау мақсатында 

оқушыларға антонимдердің негізгі белгілерін анықтау 
тапсырылады. 

VІІ. Рефлексия.
Тапсырма орындауда                      ынтасыз / ынталы
Мен өз пікірімде                   қала білдім / қала алмадым
Менің сабаққа қатысым көңілімнен    шықты / шықпады                                        
Топтық жұмыс                                     ұнады / ұнамады
Өз жауабыңа көңілің                          толды / толмады
Сіз не үшін оқисыз? Кім үшін оқисыз? Қалай оқып жүрсіз? 

Неліктен оқисыз? Біз қалай оқуды үйрендік? Болашақта 
қалай оқығың келеді?

VІІІ.Үйге тапсырма беру. 100-жаттығу. 5 жолды өлең 
құрастыру.

ІХ. Оқушылардың білімін бағалау. 
Оқушы-
ның 
аты-жөні

Үй 
тапсыр-
масы

«Миға 
шабуыл»

Жаттығу 
жұмысы

Ой-
толға-
ныс

Ой 
қоры-
ту

Қоры-
тынды 
баға

 

Антонимдер 

ойды 
бейнелі 
түрде 

жеткізеді 

болымды- 
болымсыздық 

мағыналары бар 

мағыналары бір-
біріне қарама-
қарсы болып 

келетін сөздер 

мақал-
мәтелдерде, 
жұмбақтарда 

жарыса 
қолданылады. 

әр сөз 
табынан 
болады 

Қазақ әдебиеті: озық тәжірибе, ортақ әдіс

 Әлия НИЕТАЛЫҚЫЗЫ, 
Бекежан Сүлейменов атындағы

орта мектептің мұғалімі.
Ақтөбе облысы,
Шалқар ауданы.

«БАҚЫТСЫЗ ЖАМАЛ» РОМАНЫ
(11-сынып, жаратылыстану-математика бағыты)

Сабақтың мақсаты: білімділік – көркем туындының 
тақырыбы мен идеясын ұғындыру; дамытушылық – ойлау 
белсенділігін, шығармашылық ізденістерін арттыру, өзіндік 
қорытынды жасай білуге дағдыландыру, шығармадағы 
түйінді мәселе арқылы азаматтық көзқарасын жетілдіру; 
тәрбиелік – аналарды құрметтеуге, өз бақыты жолында 
күресе білуге, жалпы адами қасиеттерге баулу. Түрі: талдау-
жинақтау. Әдісі: дамыта оқыту технологиясы арқылы 
сатылай кешенді талдау, проблемалық сұрақтар, СТО 
технологиясы. Көрнекілігі: интерактивті тақта, сызбалар, 
кестелер.

Сабақтың барысы.
Ұйымдастыру: сынып оқушыларын төрт топқа бөліп, 

назарларын сабаққа аудару.
Ой шақыру.
ХХ ғасыр басындағы қазақ прозасындағы әйелдер 

тағдыры.

Көркем туындының 
аты Авторы Негізгі 

кейіпкер

Кейіпкер 
тағдыры немен 
тынды?

«Қалың мал» Ғайша

Сүйгеніне 
қосылып 
бақытты тұрмыс 
кешті.

«Қамар сұлу»
«Шұғаның белгісі»
«Ақбілек»
«Бақытсыз Жамал»

Мағынаны тану
І топқа. Шығарманың композициялық құры-   

лысына сатылай кешенді талдау.
Әңгіменің басталуы: Саумалкөлге жағалай қонған ауыл.
Дамуы. Сәрсенбай мен Шолпанның балалы болуы.
Байланысуы: Жамалдың мұғалімнен сабақ алып, хат 

тануы. Сәрсенбайдың сайлауға түсіп, билікке таласуы.  
Шиеленісуі: Байжанның Сәрсенбайдың қызы Жамалға 

құда түсуі. Шілдеханада Жамал мен Ғалидың кездесуі. 
Шарықтау шегі: Көңілі жарасқан екі жастың қашып              

кетуі. Ғалидың қайтыс болуы.
Шешімі: Жұман босағасында қорланған Жамалдың 

боранда адасып өлуі.                                                                           
ІІ топқа. Образдардың жасалу жолдарына сатылай 

кешенді талдау.
Кейіпкерлері: Сәрсенбай, Шолпан, Қалампыр, Байжан, 

Жамал, Ғали, Жұман, Ғазиз, Нұрпейіс, Жүніс, Нұрмаш, 
Фатихолла, Дүйсебек, молда.

Портрет (Көркем шығармадағы кейіпкердің сырт          
бітімін, кескін-келбетін, тұлғасын суреттеу).

Ғали.  Бұл жігіт орта бойлы, қияпатты, бетінде азырақ 
қорасан дағы бар, жаңа мұрт шығып келе жатқан, сөйлеген 
сөзі сыпайы, әдепті, киімі ноғайшалау.

Мінездеу (Кейіпкердің мінез-құлқын, наным-сенімін, 
ішкі болмысын, дүниеге көзқарасын суреттеу).

Жамал. Үш жарым айда Жамал мұғалімнің ыждағаты, 
өзінің өткір зейіні саясында хат танып, жазарлықтай болды. 
Жамалдың оқымаған қазақ қиссасы бек аз еді. Осындай 
қиссаларды оқумен һәм ел ішіндегі айтып жүрген қыз-
бозбаланың өлеңдерін жазып алумен жазуын күннен күнге 
дұрыстап бара жатыр. Жамалдың осындай зеректігі ауызға 
да ілініп, он жасына жеткен уақытында әркімдер «Сәрсенбай 
үйінде бір жақсы бала бар» деп айттыруға қызыға бастады.

Ғали. Жасынан талапты болып, оқып жүріп, орысша 
азырақ сөйлеп, жазарлықтай шамасы бар еді. Мұсылманша 
жақсы оқыған болса да, елге шығып молла болмай, соңғы 
уақыттарда оқуды да қойып, азырақ саудаға айналысып еді. 
Ғали инабатты жігіт болып, әрдайым алыс-беріс істерінде, 
уағдасында опашыл болғандығы көрінгенге байлар, шамалап 
несие беруден тартынбаушы еді. Тек сыртынан халық 
Дүйсебектің баласы талапты, еті тірі жігіт, қысы-жазы үйде 
отырмай, оқу оқып, кәсіп қылады деуші еді.

Ғазиз. Ғазиз есімді ноғай жігіт, жасы жиырма екілерде, 
ашық пікірлі, ұсүл тағлымнан жақсы ғана хабары бар еді. 

Жамал. Сұлулық, ақыл, салтанат – үшеуі бір-біріне 
муафик келіп, Жамал сол елдің қызының алды болды. Бұл 
айтылмыш артықшылығының үстіне Жамал сөзге бек ұста 
болып, өз ойынан шығарып өлең де жазатын болды. Олай-
бұлай қалжыңмен сөйлескен бозбаланы сөйлетпейтін еді. 
Ел ішінде тілді бозбалалардың көзі түсе бастап, шет елдерге 
де «Сәрсенбайда бек көркем бір ақын қыз бар» деген лақап 
жайыла бастады. Халық Жамалды мадақтап, «Екінші Сара  
мұнан шықты, енді мұнымен айтысарлық Біржан қайдан 
шығар екен» деп тарасты. 

Сәрсенбай. Сәрсенбай һеш бір ғылым оқымаған момын, 

мал баққан кісі еді. Атасынан артық дәулет қалмаса да, 
берірек келген соң малы да жақсы болып, жылқысы жүзден 
асып, екі жүз, үш жүздеп қой да бітіп, қатардағы малды 
үйінің біріне қосылып еді. Бірақ малы жағынан көңілі хош 
болса да, Сәрсенбайдың жамағаты Қалампыр ғұмырында 
бала көтермей, бұл екеуі балаға мұқтаж еді. 

Монолог (Монолог – бір адамның сөзі. Образ жасауда 
кейіпкердің тілі шешуші орын алады). Жамал монологі: 
Ғали! Бақытсыз болған Жамалың қасыңа келіп тұр, Алла 
тағала маған сенің қабіріңді көрсеткенше, мені алғаны жақсы 
болатын еді, бірақ бұйрықсыз жан шықпайды екен. Дүниеде 
бірге рақат ғұмыр өткеремін, Ғали тұрғанда һеш жаманға қор 
болмаймын дегенім тәкәппарлық екен. Алла қабыл етпеді, 
үмітім кесілді, Ғали. Қып-қызыл шоқтың ішіне тастап, алыс 
сапарға жөнелдің, өзің үшін қайырлы болсын! Мен сорлың 
кеудемде шыбын жаным барда сені ұмытпаспын. Дүниеде 
патшаның баласы болса да саған теңгермеспін. Қош, жаным! 
Ғали! Бір мен үшін мейірбан ата-анаңды да көре алмай, 
қолдарынан топырақ салғыза алмай кеттің, кеш, жаным! 
Алла тағала ақиретте қосылуға несіп тілесін, сол уақытта 
ғана көрген қасіретім бір сағаттай болмай ұмытылар. Мен 
сорлы опасыз дүниеде қонақтай алмай адасып қалдым, қош, 
жаным, қош... қош...

Пейзаж (Көркем шығармадағы табиғат көрінісін  
суреттеу. Табиғат көрінісі кейіпкердің көңіл-күйіне 
байланысты алынған.). Жамал жиырма шақырым шыққан 
уақытта боран көтеріліп, жол көрінбей бастады. Бара-бара 
боран әбден күшейіп, алды-артын орап алды. Қорқыныштың 
не екенін һәм жан-тән рақатын ұмытқан Жамалдың ойында 
Ғали ғана болып келе жатқан уақытта аты бір жерге келіп 
тұрып қалды. Сол уақытта ғана байқаса, ат әлдеқашан 
жолдан шығып кетіп, бір қалың омбы қарға тоқтаған екен. 

Жамал бар күшін жинап алып, атын бұрып жүрген болып 
еді, һеш нәрсе көрінбей, жол табылмайтын болды. Осылай 
адасып түн ортасына шейін жүріп, өзі әбден жаурап, не 
болғанын білмеске айналды. Тым болмаса аттан түсіп, жаяу 
жүрсем жылынар ма екенмін деп, түсіп жүріп көріп еді, 
қалың қарға жығылып-тұрып жүре алмай, бір жерге келіп 
біржола құлады. Бір ояздай елге әңгіме болған сұлу Жамал 
мақсатына жете алмай, жапан далада, декабрьдің рақымсыз 
боранды түнінде жан тәсілім қылды...    

ІІІ топқа. Сатылай кешенді талдау. Жазушы тілі.
Теңеу. Барымтаға түскен малдай, көлге қонған аққудай, 

ботасыз нардай, жаңа гүл шашып келе жатқан бақшадай, 
жаннаттай жазы, хор қызындай, сөзің бұлбұл секілді, жүзің 
айдай, қолға түскен сандуғаштай, секілді райхан гүл бақша
дағы.                                                 

Эпитет. Зеңгір тау, шалқар көл, нұрлы жүз, қолаң шаш, 
асыл сөз, көркем ән, тәтті сөз, жүдеу көңіл.

Метафора. Тоты құс едім бақшада, сыртым сау, ішім 
түтін, бақшада сайрап жүрген сандуғаш ем.

Тұрақты сөз тіркестері. Елге бас болу, салы суға 
кету, бетіне басу, тіліне еру, көз жасына қалу, жан тәсілім 
қылу, қара жерге тапсырды, бәлемнің шаңырағына қобыз 
тартайын, бетіне салық қылмау.

Мақал-мәтел. «Мал бітпес жігіт болмас, құрарына қара. 
Ұл таппас қатын болмас, тұрарына қара», «Анасын көріп 
қызын ал, аяғын көріп асын іш», «Ата даңқымен қыз өтеді, 
мата даңқымен бөз өтеді», «Талапты ерге нұр жауар», «Бір 
көрген – біліс, екі көрген – таныс», «Қашқан жауға – қатын 
ер», «Бөріктінің намысы бір».

Метонимия. «Тақия тігіп беретін тапты».
Дисфемизм. Әй, қубас! Осы ит не былшылдап отыр? 

Мәймөңкелеген былшыл сөзің керек емес! Кәпірлердің 

сырлары өзіңе мәлім ғой.
Сөздік жұмысы.
Ауылнай (к.с) – төңкерістен бұрынғы ең төменгі қызмет 

орынындағы адам. Атырап (араб) – өлке, өңір, аймақ. 
Барымта (к.с) – жауласқан екі рудың бір-бірінің мал-мүлкін 
күшпен тартып алып, кек қайтаруы. Балиғат (араб) – 
кәмелеттік жас, ұл мен қыздың тұрмыс құруға болатын жасы. 
Жамағат (араб) – бұл жерде жұбай, зайып, әйел мағынасында. 
Кескек – мал жауыр болғанда, құрттағанда басын бұра 
алмайтындай етіп мойынына байлап қоятын таяқ. Лау 
байлатып – қызмет бабымен жолаушылап жүрген адамдарды 
бір ауылдан екінші ауылға жеткізіп салатын көлік. Пәуеске 
(орыс. повозка) – төбесін, сыртын былғарымен жапқан, ою-
өрнек салып, сәндеп жасаған, күймелі жеңіл арба. Хадим 
(араб) – ескі, бұрынғы. Дұға қылды – құдайға  жалынды, 
жалбарынды, мінәжат қылды, өтініп сұрады. Қажыға бару – 
құдайға құлшылық ету үшін, қажы атану үшін Меккеге бару 
ісі. Муафиқ (араб) – жарасымды, орынды, лайық.

ІV топқа. Романдағы салт-дәстүрдің көрінісі.
Ұлттық болмыс 
ұғымдары Мағынасы, мәні

Ерулік. Жаңадан көшіп келгендерге тұрғын адамдардың 
сыйлап беретін сыбағасы, қонақасы.

Балаға тұлым 
қою.

Жас баланың шекесінен, шүйдесінен ырым 
үшін қалдырып қойған тұлым шаш.

Шілдехана. Жас сәбидің дүниеге келуі құрметіне жасалатын 
той.

Хат жазу. Айтыс. Жамал мен Ғали арасындағы сыр-сезімдер 
айтыс, хат үлгісінде берілген.

Алғыстар, ақ 
тілектер.

Алғыс айту, адал, ізгі ниет білдіру.
Қуаныш қайырлы болсын. Алла ұзағынан 
сүйіндірсін. Енді Алла тағала қайырлы сапарын 
беріп, мақсаттарыңа жеткізсін, қайда жүрсеңдер 
де аман жүріңдер.

Құда түсу. Біреудің қызын баласына айттыра бару.

Ұрын келу. Күйеу жігіттің айттырған қыздың ауылына, 
жеңгелеріне сый-сияпат алып, жасырын келуі.

Қалың мал. Күйеу жағының қалыңдық үшін беретін малы.

Қалыңдық ойнау.
Күйеу жігіттің ұрын бару дәстүрінен кейін 
қалыңдығымен жасырын кездесіп, ойнап-күліп 
жүруі.

Ой-толғаныс. Проблемалық сұрақтар.
- Өз бақыты жолында сәтсіздікке ұшырап, жас жаны 

небір қорлықты көрген, өмірден үмітін үзген Жамалдың 
бақытсыздығына кінәлі кім деп ойлайсыздар?

- Жамалдың орынында сендер болсаңдар тығырықтан 
қалай шығар едіңдер?

- Қазіргі заман көзқарасы тұрғысынан қарағанда бүгінгі 
қазақ әйелі бақытты деп айта аламыз ба?

- Әйел бақыты дегенді қалай түсінесіңдер?
І топқа:  Жамалға хат. ІІ топқа: Авторға хат. ІІІ топқа:  

Сәрсенбайға хат.  ІV топқа: Байжанға хат.
Үйге тапсырма. «Біз – бақытты жастармыз» тақыры-

бында ойтолғау жазу. Жамал зарынан үзінді жаттау.

Рита ӨМІРЗАҚҚЫЗЫ,
“Тоғыз” орта мектебінің 

мұғалімі.
Ақтөбе облысы,
Шалқар ауданы.

«КӨКСЕРЕК» ӘҢГІМЕСІНДЕГІ 
КЕЙІПКЕРЛЕР БЕЙНЕСІ

Сабақтың мақсаты: білімділік – әңгіме мазмұны арқылы 
кейіпкер бейнесіне талдау жасау, іс-әрекеттері арқылы 
оларға баға беру; тәрбиелік – жеке түлғаның жан-жақты 
қалыптасуына әсер ететін рухани-адамгершілік қасиеттерін 

шыңдау,табиғатқа жауапкершілікпен қарауға үйрету, 
экологиялық мәдениетін қалыптастыру, бір-бірінің пікірін 
құрметтеуге тәрбиелеу; дамытушылық – оқушыларды өз 
ойларын қорғай білуге үйрету, сөйлеу мәдениетін, іскерлік 
дағдыларын қалыптастыру, шығармашылық қабілеттерін 
дамыту. Түрі: ізденіс, пысықтау сабағы. Әдісі: сұрақ-
жауап, топтық жұмыс, сыни тұрғыдан ойлау, пікірталас. 
Көрнекілігі: жазушының портреті, бүктеме, шығармалары, 
қасқырдың суреті, «Көксерек» фильмі, Қамбар Уәлиевтің 
портреті, қанатты сөздер. Пәнаралық байланыс: тарих, 
биология, өзін-өзі тану, экология, бейнелеу өнері, кино өнері.

Сабақтың барысы.
Ұйымдастыру.
Үй тапысрмасын сұрау.
Әңгіменің мазмұнын толық оқып,  «Тұжырым»                   

кестесін толтыру.
Тараулары: Бөлім аттары: Болған оқиғалар:

       
         I

Көксерек 
– Қарадыр 
ауылында.

1.Қасқырлар мекені.
2.Адамдар қиянаты.
3.Адамдар және Көксерек.

       II Көксерек – түз 
тағысы.

1. Ұяласымен табысу.
2. Қарадыр  еліндегі 
мазасыздық.

      III Жекпе-жек. 1. Құрмаштың өлімі.
2.Көксеректің жазасы.

Бекіту сабағы. «Ізденіс» стратегиясы.Ізденген жетер 
мұратқа.

Оқулықпен жұмыс.
Бейнелі сөздер сыры. Мұхтар Әуезовтің ұлы суреткер-

лігін дәлелдеу. Әр топтың бөлімдерден теңеулер мен 
портретті табуы.

«Мынау кім?» ойыны.
- Қасқырың болса қайтейін, менің қара ала төбетім             

бір-ақ бұрап соғады.        
Арашаламасаң әлдеқашан өлтіріп тастар еді. /Жұмаш/.
- Түу, мына кәпірдің екі көзі жап-жасыл болып кетіпті-ау, 

тұқымын сезген екен  мына жүзіқара! Қой, балам, енді мұны 
өлтіріп терісін алайық. /Әжесі/.

- Іздегендеріңнің өзі – сол. Ел мен қосқа кезек тиеді. Бір 
кәпір сарқынды. Бәрін істеп жүрген сол. Енді, әттең дүние, 
соны бір ғана қолға берсе-ау! /Бейсембай/.

- А, құдай!.... А, құдай!... Я, сәт! Я, аруақ! Я, ақсарбас!..              
/Бейсембай/.

- Қураған-ай, неңді алып ем?! Не жазып ем?.. Бауырына 
салып өсіргеннен басқа не қып еді  менің құлыным? /Әжесі/ 

«Қай сәт бейнеленген?» ойыны.
1. Ін үстіне мүйіз тұяқтылар тасырлатып, дүбірлетіп   

келді, айқай-дабыр молайды. Бірінің үстіне бірі келіп               
көбейді. Жерге ат үстінен тастаған ағаштар сарт-сарт түсіп 
жатты. Ін ауызынан екі аяқтылар жыбырлады. Көргіш  
көздер  ін түбіне қадалды. /Адамдардың інге келген сәті/.

2. Жотадан жотаға жортты. Талай жерден қарауыл 
қарап, желге тұмсығын төсеп, алыстан тартқан бір иіспен 
жүріп отырып, бір қыстаудың желкесінен келіп шықты.
Тау желкесіндегі бозқарағанды, қарлы адырдан арлы-берлі 
жүріп көп аңдыды.

/Көксеректің малды торуылдап жүрген кезі/.
3. Көксерек гүрілдеңкіреп, маңына көп дарытқысы   

келмей, әрлі-берлі ортқып түсіп, жылдам оралып, ашу 
шақырғысы келіп еді. Ақ қасқыр айнала қыңсылап, бұның 
ізін иіскеледі. Екеуін иістері табыстырды. Көксерек те                                                                                                                          
айнала иіскеді.  /Ұяласымен алғашқы табысуы/.

4. Үстіне гүрілдеген қасқыр төніп келгенде көзі бір 
ашылып,бір жұмылды. Басына таман  арандай ашылып 
келе жатқан ауыздың жоғарғы жағында өзіне таныс құлақ 



62 63

көрінді. Сол жақтағы тілік құлақтың жартысы салпылдап 
тұр.Ақырғы сезген-білгені – сол./Құрмаштың соңғы сәті/.

5. Көксерек те бағанадан қалыспаған итке енді шын 
ойынды бастаған. Екеуі шапшысып тұрған бетте бірінен-
бірі құлақ шекеден де, алқымнан да алғызбайтын болды. 
Алдыңғы аяқтарымен ұстасып тіресіп тұрып, сол сәтті 
аңдағанда екеуі де  тез іс бітпейтінін ұққандай болды.                                   
/Аққасқа мен Көксеректің арпалысқан кезі/.

Салыстыру стратегиясы. Дәптермен жұмыс.

«Ой тастау» стратегиясы. «Шығарма авторы мен 
болсам....» Ойды жалғастырыңыз.

«Топтастыру»  стратегиясы. Әр топқа «Адам», 
«Қасқыр»  сөздері  беріледі. Осы сөздер бойынша                                                 
ойға келген сөздер мен сөз тіркестерін жазады. 

            тірі ағза                                         еңбектенеді

          ойлайды                                            сөйлейді

              оқиды         тамақтанады          перзент
                                           табиғат перзенті
         дала санитары                                           жыртқыш
                                          
                     қомағай                                            ит-құс
                         
             дала тағысы                                             бөрі

«Талқылау» кестесі. №1.
Берілген
мағына

     Оқушылар тауып жазатын оның мағынасы
             (Оқушылар толтыратын баған).

Көксерек Адамдар ауылға әкелген күшік.
Құрмаш асыраған қасқырдың күшігі.

Құрмаш Көксеректі асыраған бала.
Басты кейіпкер. Көксерек құрбаны.

Қасен Көксеректі ұстаған Аққасқа иттің иесі. Аңшы.

Әже Құрмаштың әжесі.Немересінен айырылып, зарлап 
қалған жазықсыз жан.

№2.

                            Мағынасы Сөздер (оқушылар 
толтыратын баған)

Аңшылар ауылға әкелген жетім 
бөлтіріктің аты. Көксерек

Көксеректі бастан теуіп еңіреген адам.
Құрмаштың асыраушысы. Әжесі

№3.
  Шығарма
аты, авторы

Несімен
ұнады?

Сүйікті 
кейіпкерің

  Жасаған
қорытынды

Мұхтар 
Әуезов.
«Көксерек».

Өте қызықты, 
тартымды, 
түсінікті 
тілмен 
жазылған.

Құрмаш, 
Қасен.

Қасқырдың 
болмысы адам 
тәрбиесіне көнбейді 
екен. Түз тағысы 
өмір сүруге 
құқылы.

Дебат. Адам мен табиғат арасындағы байланыс пен   
бірлік туралы сөз кезегін пікірсайыс түрінде жүргіземіз. 
Оқушылар екі топқа бөлінген.

Әр топтың өз қарары, өз өлшемі, дәлелдері бар.

 

Адам 

 

Қасқыр 

 Шыңғыс 
Айтматовтың 
«Жан пида» 
романы. 

Мұхтар 
Әуезовтің 
«Көксерек» 
әңгімесі. 

«Жақтаушылар» тобының қарары: Адам – ең саналы 
тіршілік иесі. Өлшемі: Барлығы адамға бағыну керек. 

«Даттаушылардың» қарсы қарары: Қасқыр да – 
табиғаттың бір бөлшегі. Өлшемі: Табиғаттағы  барлық 
тіршілік иелерінің өмір сүру құқы бар. 

Зерделеу стратегиясы. Жаңа ұғым – жаңа ой.
Мұхтар Әуезовтің «Көксерек» әңгімесінің  желісі 

бойынша «Көксеректің» сценарийін жазған Андрей 
Кончаловский, ал фильмді түсірген  қырғыз режиссері 
Төлеміш Өкеев болатын.

Кейіпкерлер әлеміне саяхат. Әңгіменің басты 
кейіпкерлерін жүйелейік. (Суреттерімен, естелік 
әңгімелерімен таныстыру, дискіден үзінділер көрсету).

Олар: әжесі, Құрмаш, Көксерек, Қасен.
- Қасқыр туралы не білесіңдер?(Өмірден көрген, 

білгендерін әңгімелейді).
Қамбар Уәлиев – «Көксерек» фильміндегі Құрмаш.
Қамбар Уәлиев 1963 жылдың 7-қарашасы күні Алматы 

облысы, Жамбыл ауданы, Үңгіртас ауылына қарасты 
«Көкқайнар» деген ауылда дүниеге келіп, 2012 жылы                       
дүниеден өтті.              

Есте қалған естеліктер. Қамбар Уәлиев: «Бірде жылауым 
керек болды. Жаңылмасам, Аханқұл қасқырдың күшіктерін 
өлтіріп жатқанда болса керек... Қырсық шалғанда жылай 
алмай қалдым. Барлық амал-тәсілдерді қолданды, бәрібір 
қасарысып тұрып алдым.Содан Төлеміш аға: «Балам, сен 
неге ашуланып тұрсың, айтшы?» - деді дауысын көтеріп.  Мен 
«Менің тісім ауырып тұр» дедім де, ауырып тұрған тісімді 
көрсеттім. Төкең байқаусызда тиіп кеткендей  менің дәл 
ауырып тұрған тісімді қолымен қағып кетті. Жаным шығып 
кете жаздады. Еңіреп жібердім. Режиссердің шеберлігі ғой. 

Бірақ сол жері керемет шықты. Кейін фильмнің соңында 
аңшы Қасенге бой бермей, ашулы Көксерек отты көздері 
ойнап, тістері ақсиып  маған тап беріп, алқымымнан 
алатын жері бар емес пе? Сол кезде Аханқұл мені көтеріп 
далаға алып шығады. Екі көзінен жас парлап, «Құлыным-
ай, не жазып едің?» деп зарлайтын жері, өмірінде бір 
мейірленбейтін Аханқұлдың кемсеңдегенін көргенде 
ешқандай тапсырмасыз-ақ жылап жібергенім есімде. Кейін 
екі қасқырдың бірі маған қарай ұмтылатын жері бар. Мен 
жылап жүріп оларға от лақтырамын. Анау екеуі көздеріне 
қан толып, маған шынымен  ұмтылады деп ойлағам жоқ. 
Қорқыныштан жүрегім жарылып кете жаздады».

Проблемалық сұрақтарға жауап алу:
1. Көксерек неге адамдар арасына сіңісіп кете алмады?
2. Неге Көксерек Құрмаштан гөрі ақ қасқырмен тез 

бауырласты?
3. Қасқырды қолға үйретуге бола ма?
4. Құрмаштың өліміне кім кінәлі?
Бекіту. 
Ой түю стратегиясы . Менің көзқарасым...
Сұрақ-рефлексия:
1. Хикаятты оқығанда мені қызықтырғаны: .....................
2. Мен үшін ең аянышты жері: ...........................................
3. Хикаяттан алған тәрбием: ...............................................
Бағалау.
Үйге тапсырма: қасқырға байланысты мақал-мәтелдер 

жинақтау, әңгімеде көтерілген мәселе бойынша «Табиғат 
және адам» тақырыбына шығарма жазу.  

Айсұлу ӘЛИАСҚАРҚЫЗЫ,
«Құралай» жалпы орта 

мектебінің мұғалімі.
Оңтүстік Қазақстан облысы,

Түлкібас ауданы,
Тұрар Рысқұлов ауылы.

«ҚЫЗ ЖІБЕК» ЖЫРЫ
(9-сынып, сараптамалық технология сабағы)

Сабақтың мақсаты: білімділік – жыр мазмұны, 
көркемдік ерекшелігі, жырдағы ұлттық мәдениет, тұрмыс-
салт көріністері мен адамгершілік қасиеттердің сипатталуы 
және композициялық жағынан жырдың көп нұсқалы 
болуының мәнін ашу; дамытушылық – әдебиет пен 
тарихтың үндестігін табуда оқушылардың зерттеушілік 
қабілеттерін дамыту; тәрбиелік – оқушыларды «Қыз Жібек» 
жыры арқылы әдемілікке, сұлулыққа, тәрбиелеу, ұлттық 
салт-дәстүрді қадірлеп, қастерлей білуге баулу.

Күтілетін нәтиже: әдебиетіміз бен тарихымыздың 
ішіне бүгіп жатқан құпия сырларын ашуда оқушылардың өз 
бетінше жұмыс істеуі, зерттеу дағдысын санасына сіңірген, 
әдебиет пен тарих сабақтастығын терең ұғынған, жан-жақты 
дамыған білімді ұрпақ тәрбиелеу. 

Типі: білімді жүйелеу. Түрі: сараптама жасау. Әдіс-
тәсілі: зерттеу, зерделеу, түйіндеу. Пәнаралық байланыс: 
Қазақстан тарихы, география, ән. Көрнекілігі: интербелсенді 
тақта, «Қыз Жібек» кинофильмі, 16-17 ғ. Қазақстан картасы.

Сабақтың барысы.
Ұйымдастыру.
Сараптамалық жұмыстардың негізгі бөлімдері                    

бойынша орындалатын тапсырмалар.

1-бөлім. Зерттеу. Тапсырма. «Қыз Жібек» жырындағы 
оқиғалар болған кездегі тарихи оқиғаларға қатысты, яғни, 
Жайық бойын бойлаған Шекті елін қалмақтардың жаулап 
алуы жайлы сипаттама береді, зерттейді.

Тарихи кезең сипаты: Көркем туынды сипаты:
Қоғам. Оқиға. Тұлға. Мазмұн. Тақырып. Идея.
Топтық жұмыс. 1-топ /тарихшылар/.
2-топ /әдебиетшілер/.

Тарихи кезең сипаты: қоғам. оқиға. тұлға.
XV ғасырдың екінші жартысы мен XVI ғасырдың бірінші 

ширегінде қазақ халқы мен оның этникалық аумағының 
құрылып, қалыптасуының сан ғасырлық үрдісі аяқталмаған 
болатын. Бұл этникалық аумақ қазіргі қазақ ұлтының мекен 
етіп отырған жер шебімен сәйкес келеді. 1465-1466 ж. 
Әбілхайыр хандығынан Керей мен Жәнібек сұлтандардың 
бөлінуі, қазақ мемлекетінің алтын бесігі – Шу алқабында 
қазақ хандығының құрылуы Дешті Қыпшақтағы көнеден 
келе жатқан тарихи үрдістердің заңды жалғасы еді.

2007 жылғы қарашада ЮНЕСКО өзінің кезекті 
сессиясында «Қыз Жібек» жырын 2008 жылдың мерекелік 
күнтізбесіне енгізіп, оның 500 жылдығын атау туралы 
шешім қабылдады.

Қазақ фольклорының құрамында басқа халықтарға да тән 
шығармалар бар: «Алпамыс батыр», «Қозы Көрпеш-Баян 
сұлу», «Қорқыт ата», «Көрұғылы», т.б. «Алпамыс батыр» 
мен «Қозы Көрпеш-Баян сұлу» жырларының түпкі ең әуелгі 
сюжеті сонау VI-VIII ғасырларда, яғни, Түркі қағанаты 
кезінде көптеген түркілік ру-тайпалардың бір ел болып 
тұрған шағында пайда болған. Ал «Қыз Жібек» жырына 
келсек, жағдай басқаша. Ең алдымен, баса назар аударатын 
нәрсе: бұл жыр басқа елде жоқ. Демек, бұл жыр тек қазақ 
халқынікі.

Олай болса, «Қыз Жібек» жыры қазақ жұртының жеке 
мемлекет болып өмір сүрген шағында пайда болған” деп 
айтуға негіз бар.

«Қыз Жібек» әңгімесі XVII ғасырда туғанға ұқсайды. 
Жырда Жағалбайлы елінің қонысы Қара теңіз жағасы деп 
келеді. Мұнысы Каспий /Атырау/ теңізі болуы керек. Сол 
кездегі шектілердің қонысы Ақжайық болған. Бұл екеуінің 
арасы қоныс жағынан шалғай емес. Қазақ даласы патшалық 
Ресейге қарағанға дейін Жағалбайлы елі Ақжайық бойын 
мекен еткен. Осы кезде де Жаманқала /Орск/, Магнитогорск 
маңында Жағалбайлы жұрты аз емес.

Жібек әңгімесінің заманын білуге жолбасшы болатын 
тарихи деректердің бірі – қалмақтардың Ақжайық бойын 
жайлаған шекті елін жаулап алуы. Жырдың екінші саласы 
осы жаугершілік заманға келіп килігеді. Жайық бойындағы 
аз ру шектілерге торғауыттардың ол кезде белгілі бір кезеңде 
үстем болуы рас.

Осы жырдың екінші бір шығу кезеңіне келетін болсақ, ол 
қалмақтардың қазақ хандығына шабуыл жасауымен сәйкес 
келеді.

Жоңғар хандығы 1635 жылы құрылады. Жоңғарлар 
қазақтардың шұрайлы жерлеріне қызығып және жер 
көлемін ұлғайту мақсатында қазақ жеріне шабуыл жасайды. 
Батыр Қоңтайшы өзінің 70 мың әскерін қазақ жеріне 7 
бағытта аттандырады. Солтүстік Қазақстан арқылы Батыс 
Қазақстанға шабуыл жасауды Аюке мен Қоренге тапсырады. 
Олар Жайық жағасын мекендеген шекті еліне шабуыл   
жасап, басып алады.

Осы жерде Шекті мен Жағалбайлы елі жайлы қысқаша 
тоқталғымыз келіп отыр.

Кіші жүз Бекарыстан Арғымақ, Алау атты екі ұл болады. 
Арғымақтан есімдері бір-бір елге атау болған Телеу,    
Рамазан, Жағалбайлы, Тама, Табын, Керейт деген аталықтар 
тарайды.

Ал Алаудың немересі Әлімнен 1) Жаманақ (лақап аты 
Шекті), 2) Қарамашақ (лақап аты – Төртқара), 3) Айнық 
(лақап аты Сарыбас Қарасақал) тарайды.

Жаманақ туыстарынан енші алғанда жылқының танауын 
тесіп таңба салған екен. Бұл не деп сұрағандарға «Шекті» 
депті. Сол салған енінің себебінен «Шекті» атанып кетіпті.

Жырдағы тұлғаларға келер болсақ, жырға үлкен серпін 
беріп, көркем шығармаға қажетті қасиеттерді дарытып 
тұрған нәрсе – кейіпкерлердің бітіспес тартысы.

Жырдағы бас қаһармандарға қарсы қимыл жасап жүрген 
– Бекежан мен оның жолдастары және қалмақтардың ханы 
Қорен, алайда Бекежан мен Қорен бір-біріне ұқсамайтын 
дұшпандар.

Қорен хан болса, ол – Бекежанның өзгеше дұшпаны. 
Қорен – елдің ішіндегі қаскүнем емес, сырттан келген жау. 
Жау болса да, ол – нағыз батыр. Өз ойын ашық айтады, 
күшіне сенеді. Жібекті күшпен алатынын да жасырмайды. 
Сырлыбайға «Қызыңды бермесең, еліңді шабам» деп бүкіл 
ауылды тұтқында ұстайды.

Бекежан болса – сырттан келген жау емес, іштен шалған 
қаскүнем. Бекежан өз махаббаты үшін күреспей, жауыздық 
жолын таңдайды, өзін арам пиғылды адам ретінде танытады. 
Қоренге қарағанда, Бекежан – қу, айлакер, сондықтан ол 
Қореннен де қауіпті.

Сансызбай болса – нағыз батыр, елінің таянышы,           
Жібекті өзі сияқты сүйе білген ер азамат.

Жырда Сансызбай екі сипатта көрінеді: ағасын жанындай 
жақсы көретін бауыры және оның ісін жалғастырушы. Ол 
Жібекті алады, бірақ тек әмеңгерлік жолмен ғана алмайды, 
қаһармандық эпостағы батырларша ерлік жасап алады.

Көркем туынды сипаты: мазмұны. тақырып. идея.
Жыр мазмұнына келер болсақ, Базарбай байдың Төлеген 

атты ұлы 14 жасқа толған кезінде /бір нұсқада 16 жаста 
дейді/ өзіне жар іздеп, 210 сұлудың арасынан Сырлыбай 
ханның Жібек атты қызын ұнататындығы айтылады. Асқан 
сұлу, бұрын-соңды ешкімді менсініп көз салмаған Жібек 
Төлегенге уәде береді. Үш ай Сырлыбай ханның елінде 
болған Төлеген өз еліне бармақ болып сапарға шығады. 
Төлеген еліне келіп, қасына кісі алып қайта жүрмек болады. 
Әкесі рұқсат бермей, бір жыл бойы жібермейді. Жібектен 
көңілі қалып, Төлегенге өшіккен Бекежан жол тосып жатып, 
айдалада Төлегенді қапыда өлтіреді. Жібектің алты ағасы 
Бекежанды өлтіреді.

Сүйгенінен айырылған Жібек оның аруағын сыйлап, інісі 
Сансызбайға ден қояды. Бірақ Жібектің махаббатына тағы да 
қатер төніп сын болады. Қалмақ ханы Қорен қалың қолмен 
қоршап, туған-туысқандарынан Жібекті өзіне беруді талап 
етеді. Жібек Сансызбайдың келуін күтіп, Қоренді шырғалап 
ұстайды. Ақыры Жібектің ақылымен Сансызбай Қоренді 
өлтіріп, Жағалбайлы елін азат етіп, екеуі мұрат-мақсатына 
жетеді. /Кей нұсқаларда 7 ағасы делінеді/.

Көркем шығарма болғандықтан жырда Төлеген мен 
Жібектің сүйіспеншілігі бірден ашылмайды, сатылап 
көрсетіледі.

Бұл жыр феодалдық қоғамның болмысынан, шындығынан 
туған әңгіме болғандықтан, сол ескі құрылыстың ерекше 
салтын, ұғым-нанымын танытады.

«Қыз Жібек» жырын махаббат әлемі деудің әбден жөні 
бар. Оның нағыз көркем туындыға айналу үдерісі жүріп 
жатқан кезде, яғни, XVI-XVIII қазақ қоғамында жеке бастың, 
сезімнің бостандығы, махаббат еркіндігі туралы мәселе 
мұндай деңгейде ашық айтыла бермеген.

Төлегеннің де, Жібектің де өзіне лайық жар іздеуі, 
сүйіспеншілікпен үйленуді көздеуі сол кезеңдегі жастардың 
ойында, көкірегінде жүрген арманын, мұңын, тілегін 
аңғартады. Жалпы, Төлеген ғашықтық эпостың дәстүріне 
сәйкес өзіне тиісті сынақтардың бәрінен сүрінбей өтеді, 
қалаған жары үшін өз елін, ата-анасын тастап, жалғыз өзі 
қауіпті сапарға шығады, махаббатқа адалдық танытып, 
жарық дүниемен қоштасады.

Жырда салт-дәстүр көп көрініс тапқан. Мысалы: қыз 
көру, айтыс, әмеңгерлік, бата /бата беру, бата алу/, теріс бата, 
арыздасу, естірту, т.б.

Әмеңгерлік /салт/. Халқымыздың бұрынғы салты 
бойынша күйеуі қайтыс болғанда оның жесірі «Ерден кетсе 
де елден кеткен жоқ», «Аға өлсе, іні – мұра» деген қағидамен 
күйеуінің аға не інісінің біреуіне өзінің таңдауымен тұрмысқа 
шығады. Бұл дін жолымен де негізделген.

Арыздасу /ғұрып/. Тірі адамның соңғы тілеуі, ақырғы сөзі. 
Мұны өлім сәті таянғанын сезген әр адам есі, тілі барында 
айтып қалуға тырысады.

Бұл жыр бізді шынайы махаббат пен адал достыққа, 
адамгершілік пен бауырмашылдыққа тәрбиелейді, адам 
бойына әсемдікті дарыта отырып, талғампаздыққа үйретеді.

Зерделеу
Саралау.
Тарихи деректер. Әдеби дәйектер.
Тарихи маңызы. Әдеби маңызы.



72 73

Тапсырма. Жырдағы оқиғалар мен кейіпкерлер туралы 
деректер мен дәйектерді топтастырып, саралап, тарихи, 
әдеби маңызын анықтайды.

Топтық жұмыс. Оқушылар өздеріне берілген 
тапсырмаларды орындап, сараптама жұмыстарының 
нәтижесімен таныстырады.

Тарихи деректер:
1. Қыз Жібек Оңтүстікте болған ба?
Енді жырдағы оқиғаларға оралайық. Төлегеннің шыққан 

тегі жағалбайлы болса, Қыз Жібек – кіші жүздегі алты     
шекті руынан.

Біздің түсіндіруімізше, жағалбайлылар Жайық бойында, 
шектілер Сырдарияның орта ағысының аяғы – Іңкәрдария, 
Қуаңдария, Жаңадария өңірінде көшіп-қонып, сол өңірді 
мекен еткен. Кіші жүз қазақтардың орналасқан жері 
Саураннан Каспийге дейін, одан солтүстігі башқұрттар еліне 
шектесіп, солтүстік шығысы Торғай даласынан әрі асқан.

Торғай даласы дегеннен шығады, егер төңкеріске дейінгі 
әкімшілік-аймақтық бөлініс картасын қарасаңыз, Торғай 
даласы қазіргі Созақ ауданының тең жартысына жуығын 
алып жатыр. Мұрағаттағы деректердің бірінде Оңтүстік 
Қазақстан облысына жағалбайлылардың 1883 жылдан бастап 
Торғай даласынан көшіп келгендігі айтылады. Бірақ мұнда 
сонау Торғай қаласын емес, Созаққа дейін созылып жатқан 
Торғай даласын айтып отырғаны сөзсіз. Бұдан шығатын 
қорытынды: Жағалбайлылардың бәрі бірдей біздің айтып 
жүргеніміздей, Жайықтың Каспийге құяр жерін жайлаған 
емес. Бұл – бір.

Екіншісі, Жайық өзені дегенде біздің ойымызға тек 
Батыс Қазақстан түседі. Картаны қарайық, өзеннің ағысына 
қарсы жүрсеңіз Жайық өзені Орал қаласынан кейін алты 

жүз шақырымнан астам шығысқа қарай жүріп, Орск барған 
соң, солтүстікке қарай тағы да шамамен үш жүз-төрт жүз 
шақырым жүрсеңіз, қазіргі Магнитогорск қаласына барасыз. 
Бекежан осы жерде дүниеге келіп, осы жерде бақилық 
болғаны жөнінде жазба деректер мол.

Базарбай ауылы қысқа қарай кейде Түркістан мен Сауранға 
жақын Қаратауда қыстап та қалған болуы мүмкін. Жазға 
қарай өздерінің ата-бабаларының жайлауы, Қазақстанның 
солтүстік өңірімен шектесіп жатқан Жайықтың бойын 
жайлаған. Егер 1958 жылы жарық көрген қазақ эпосындағы 
Базарбай мен Сырлыбайдың ауылы арасының жақын 
жолының өзі аттылы кісіге жетпіс бес күн, оның қырық 
күнін шөл арқылы өтетінін айтқанына қарағанда, екі ара, 
болжағанымыздай, салт атты үшін екі-үш апталық жол 
екенін байқауға болады. Әсірелеп айтқан қырық бес күндік 
шөлі Бетпақдала ма деп те ойлайсыз. Жалпы, жолдың 
қаншалықты алыстығын сұрағанда «Жазғытұрым» деп 
жауап беруі де соны аңғартып тұрғандай.

Айта кететін тағы бір жайт. Жырда Төлегеннің анасы, 
баласы жол жүргелі тұрғанда, Түркістандағы Әзірет Сұлтан 
мен Созақтағы Баба Түкті Шашты Әзізге баласын тапсырады. 
Бұл бізге екі ой салады. Біріншісі – Төлеген Қыз Жібекті 
алу үшін оңтүстік өңіріне келе жатыр, сондықтан соларға 
тапсырып отыр. Екіншісі – Базарбай ауылы бұған дейін 
осы өңірде болған. Әйтпесе, сонау солтүстік-батыс өңірдегі 
Жайық өзенінің бастау алар жерінде де әулие-әнбиелер көп 
емес пе... Неге соларға тапсырмайды. Бұл – біздің ойымыз.

Аңызға құлақ түрсек, Сансызбай Қыз Жібекті алып 
қашқанда қазіргі Созақ ауданының оңтүстігі арқылы алып 
өткен. Аңыз бізді Бәйдібек-Созақ ауданының шектескен 
жеріндегі Қарасу өңіріне алып барады. 90-жылдардың 
басында Қаратау өңіріндегі оқиғаларға құлақ түріп жүретін 

Мырзахмет Тәжібаев деген кісі сол жердегі көнекөз 
қариялармен кездестірген еді. Сонда беткейдегі «Қореннің 
моласы» дегенді, сай ішіндегі «Қореннің бастауы» дегенді 
көрсеткен.

Ол кісілердің айтуынша, Төлегеннен хабар болмай, көп 
кешікпей-ақ екі жылдан кейін Қыз Жібекті Сансызбай іздеп 
келгенде, Қорен қалмақ Сырлыбай ауылына қысым жасап, 
«Қыз Жібекті маған бересің» деп жатыр екен. Бұл жырда 
да солай көрсетілген. Сансызбай Жібекті алып қашқанда, 
артынан қуған Қорен қасындағы серіктерінен озып, 
осы Қарасуға жақын жерде жекпе-жекке түсіпті. Жырда 
айтылғандай, бірінші кезекті алған Қорен қалмақтың оғы 
Сансызбайдың қорамсағына тиіп, жебелерін талқандап 
жіберсе, екінші кезек алған Сансызбайдың жебесі қалмақ 
батырын қатты жаралайды. Атының жалын құшып, ауызынан 
қан кетеді. Сүйретіліп бастау басына жетіп, сол жерде жатып 
жан тапсырады. Артынан жеткен жігіттері оның денесін 
жолдың арғы бетіндегі беткейге жерлеп, үстін таспен 
бастырып кеткен. Сол кездегі қазақтар мен қалмақтардың 
шайқастағы дәстүрі бойынша, егер қолбасшысы жекпе-
жек кезінде мерт болатын болса, қаншалықты күші басым 
болғанымен жекпе-жекте жеңген батырға тимейтін болған. 
Сондықтан Қорен қалмақтың артынан келген серіктері 
Сансызбайды қумаған. Содан бері бастау «Қорен бастауы» 
делінсе, тастан үйілген мазар «Қорен моласы» делініп 
кетіпті. Жібек шынында Сансызбайға тұрмысқа шыққан. 
Оның Тасбалта деген баласы қалмақтарға қарсы соғыста сан 
рет ерлік көрсетіп, «Тасбалта батыр» атанған.

Тағы бір жайт: Төлегенді өлтірген Бекежан емес, алайда 
Бекежан – тарихта болған адам. Ол Қыз Жібекпен ағайын, 
алты шекті руынан, бесінші атадан қосылады. Бекежан 
Айбекұлы 1730 жылдар шамасында 63-ке келген шағында, 

жоғарыда сөз еткеніміздей, туған жері, қазіргі Магнитогорск 
маңында өз ажалынан дүниеден өткен батыр. Ол жер – Жайық 
өзенінің басы, Батыс Қазақстан емес. Бекежан – қазақ жері 
үшін қалмақтармен шайқастардың бірінде жараланып, содан 
кемтар болып қалған жан. Оның балалары болса «Ақтабан 
шұбырынды» жылдары жауға қол бастаған.

Сырлыбайдың оңтүстік өңірінде болғанын шамалауға 
болады. Олар қысқа қарай Сыр бойына көшіп келеді. Кей 
аңыздар «Сырлыбайдың атын әке-шешесінің Сырдарияға 
көшіп келгенде туылуына байланысты қойған» дегенді 
айтады.

Ендігі бір мәселе – Қыз Жібек пен Төлегеннің арасындағы 
оқиғалардың қай жерде болғандығы. Егер 1684 жылы Сайрам 
өңірінің Жоңғарияның қолына өтуін еске алар болсақ, 
онда Төлегеннің қаза табуы, Сансызбай мен Қыз Жібектің 
қосылуы XVII ғасырдың аяғына қарай келіп тұрған сияқты. 
Бізге белгілісі: жоңғарлар Сайрамды басып алғаннан кейін 
бұл өңірдегі қазақ ауылдарына бір тыныштық бермеген.

Төлеген Жібекті іздеп келген кезде оны сондағы жетпіс 
екі қарақшының басшысы – Кескентерек деген жігіт қатты 
қызғанған. Күш көрсетуге Жібектің туысы Бекежан мен 
жеті ағасынан батпаған. Бірде Бекежан сардар Зұлфия атты 
сұлуды алу үшін аттанып кеткенде оның жоғын пайда-
ланып, Төлегеннің алдынан шығып атып өлтірген. Ол жер 
Қособа көлінің жағасы екені белгілі.

Тарихи маңызы: «Қыз Жібек» жыры – тарихи оқиға, 
өңірде болған адамдар. Сондай-ақ батырлар жырындағы 
үлгілердің қолданылуы да – жырдың бір ерекшелігі.

                                                          (Жалғасы бар).

Лена ЕЛУБАЕВА,
№39 «Қызылөзек» орта

мектебінің мұғалімі.
Қызылорда қаласы, 
«Қараөзек» ауылы.

СҰЛТАНМАХМҰТ ӨЛЕҢДЕРІНІҢ 
ТАҚЫРЫБЫ, МАҢЫЗЫ, 

ЕРЕКШЕЛІГІ
(9-сынып)

Сабақтың мақсаты: білімділік – Сұлтанмахмұт өлең-
дерін талдай отырып тақырыбын, маңызын, идеясын, 
көркемдік ерекшелігін аша білу; дамытушылық – 
оқушылардың сөйлеу мәнерін, сөйлеу шеберлігін дамыта 
отырып, шығармашылық белсенділіктерін, өз ойын тұ-
жырымдап айта білуін, тілін, ой-қиялын дамыту; тәрбиелік 
– Сұлтанмахмұт шығармаларында көтерген тақырыптарды 
түсіне отырып, білімді, оқуды құрметтеуге, басқалардың 
көзқарасын сыйлай білуге, адамгершілікке, сыйластыққа 
тәрбиелеу. Түрі: өткен сабақта алған білімдерін бекіту. Әдіс-
тәсілдері: сұрақ-жауап, ойландыру, іздендіру, топтастыру,  
сыни тұрғыдан ойлай білу стратегиясы. Көрнекілігі: 
презентациялық слайдтар, дыбыстық таспа, электрондық 
оқулықтар. 

Сабақ барысы.
Ұйымдастыру. Оқушылар назарын сабаққа аудару,                 

оқу құралдарын түгелдеу.
Үй тапсырмасын сұрау.
Суретпен жұмыс:
1. Шоқан Уәлиханов  (1835-1865, 30 жас);
2. Баубек Бұлқышев (1916-1944, 28 жас);
3. Төлеген Айбергенов  (1937-1967, 30 жас);
4. Саттар Ерубаев (1937-1967, 30 жас).

Өмір сүрген жастары, артында қалған мұралары                    
туралы айту. Сөздерді талдау.

1. Адам дүниеге тек қана келіп, әшейін ғана аттана 
бермейді. Ол артында ой қалдырады, ойдан мұра                 
қалдырады. (Баубек Бұлқышев).

2.  Тірі боп жүз жыл жасап тек тұрудан,
     Бір күн артық ел үшін еңбектенген. 
                                                (Баубек Бұлқышев).
3. Ер өлсе де, еңбегін ел өлтірмес, 
    Неше мың жыл өтсе де тарих білмек.           
                                                (Сұлтанмахмұт).
Сұлтанмахмұт Торайғыровтың «Өмірімнің уәдесі»                   

өлеңі  арқылы сабақты бастау.
Сенемін, еңбек қылсам, бақыт – жақын,
Келер жаз атақты алам деген «ақын».
Жүректің қазынасы таратылса,
Пайдасын көрер әлі-ақ ертең халқым.
Топпен жұмыс.
І тапсырма. «Ендігі бет алыс» (Ақынның өмір                   

жолына шолу):
І топ – «Талпынам асыққандай жігіттікке».
ІІ топ – «Ғылымның орыны бас пен көкіректе».
ІІІ топ – «Алаш туы астында».
ІІ тапсырма. «Жылдар сөйлейді»:
Сұлтанмахмұт өмір жолына байланысты 

хронологиялық кестені толтыру.
1993 жыл 28-қазанда туған.
1908 жыл Баянауылдағы медреседе оқиды.
1911 жыл Нұрғали Бекбауовтан білім алады.
1912 жыл Троицк қаласындағы Ахун Раманқұли 

медресесіне оқуға түседі.
1913 жыл «Айқап» жұрналы редакциясында қызмет 

атқарады.
1914 жылы Баянауылға барады.
1916-1917 ж. Томск қаласына барып оқуға түседі.
1917 жылы Алашорда партиясы съезіне қатысады.
1918 жылы «Таныстыру атты өлеңін жазады.
1920 жылы 27 жасында қайтыс болады.
ІІІ тапсырма. «Шығамын тірі болсам адам болып»:
Сұлтанмахмұт шығармаларының мазмұнын айтып,  

талдау жасау.
Сұлтанмахмұт шығармашылығын кестемен көрсету.

Өлеңдерін жатқа оқып, тақырыбын ашу.
 «Ендігі 
беталыс»

Қиындыққа шыдап, ерлікпен төзе білсе, 
мақсатына жететініне сенеді.

«Тұрмысқа» 
Тағдырға наразылығын айтқанмен, 
өмірден түңілмейді. Тұрмыстың 
ауырлығына өжеттікпен қарсы тұру сезімі 
көрінеді.

«Оқудағы 
мақсат не?»

Оқудың мақсаты молда болып ескілікті 
бағу емес, әкім болып шен тағу емес,өнер 
табу, халыққа пайдалы іс істеу деп 
түсіндіреді.

ІV тапсырма. Сұлтанмахмұт Торайғыров шығарма-
ларының кітап болып басылуы және ақын жайлы жазылған 
шығармалар туралы айту.

V тапсырма. «Өлді деуге бола ма,  айтыңдаршы, 
өлмейтұғын артында сөз қалдырған». Сұлтанмахмұттың 
нақылға айналған сөздерін талдау

1. Жақсылық көрсем – өзімнен,
    Жамандық көрсем – өзімнен.
    «Тағдыр қылды» деулерді
     Шығарамын сөзімнен.
2. Ел үшін еңбек етсең, халқың сүймек,
    «Біз үшін отқа, суға түсіп жүр» деп.
    Ер өлсе де, еңбегін ел өлтірмес,
    Неше мың жыл өтсе де тарих білмек.
3..... Ана тілі – қайнаған қанның, қиналған жанның, 

толғантқан көңілдің, лүпілдеген жүректің сығындысы,              
онда дәм де болу керек.

 4. Сүйемін туған тілді, анам тілін,
      Бесікте жатқанда-ақ берген білім.
      Шыр етіп жерге түскен минутымнан
      Құлағыма сіңірген таныс үнін.
Сабақты қорытындылау, оқушылар білімін бағалау.
Үйге тапсырма: оқу-білімге арнап жазған өлеңдерін 

жаттап, мазмұнын ашу.

 Публицистикалық 
шығармалары: 

Романы: Поэмалары: 

1.«Зарландым»; 
2.«Ауырмай есімнен 
жаңылғаным»;    
3.«Қазақ ішінде 
оқыту жолы қалай?»;      
4.«Қазақ тіліндегі 
өлең кітаптар 
жайында»;     
5.«Өлеңмен 
жазылмақ драманың 
материалы». 

1.«Қамар 
сұлу»;                      
2.«Кім 
жазықты?». 

1.«Кедей»;         
2.«Адасқан 
өмір»;                     
3.«Айтыс». 

Орынбасар БОРАНБАЙҚЫЗЫ,
Сәкен Сейфуллин атындағы 

орта мектептің мұғалімі.
Қарағанды облысы,

Жаңаарқа ауданы.

МАҒЖАННЫҢ «СҮЙЕМІН»          
ӨЛЕҢІ
(7-сынып)

Сабақтың мақсаты: білімділік – Мағжан Жұмабаевтың 
өміріне шолу жасау, шығармаларының тақырыбын ашу, 
ақын поэзиясының өміршеңдігін таныту; дамытушылық – 
оқушының сөйлеу тілін дамыту, өз ойын еркін жеткізе білуге, 
өз бетімен ізденуге, ой қорытуға үйрету; тәрбиелік – туған 
жерін, елін, ата-анасын құрметтеуге тәрбиелеу, эстетикалық 
талғам мен сезімге баулу. Типі: білік пен дағдыны 
қалыптастыру. Әдісі: талдау, ой дамыту, шығармашылық, сын 
тұрғысынан ойлау, топпен жұмыс. Пәнаралық байланыс: 
география, музыка.  Көрнекілік: компьютер, интерактивті 
тақта, Power Point бағдарламасында дайындалған слайдтар.

Сабақтың барысы.
I. Ұйымдастыру. Сәлемдесу. Оқушылардың назарын 

сабаққа аудару.
II. Үй тапсырмасын сұрау. «Ой қозғау».
1. Ілияс Жансүгірұлы өмірі мен шығармашылығы             

туралы айту.
2. «Ағынды менің Ақсуым» өлеңін жатқа сұрау.
3. Ақсу өзені жайлы мағлұмат.
- Өлеңнің тақырыбы мен идеясы не?
- Өлеңде кездескен мына сөздердің мәні мен мағынасы: 

саба, торғын, құрақ, желегі, шарбы, итмұрын (слайдтан).
III. Үй тапсырмасын бекіту:
1. «Жан жүрегім – Жаңаарқа» тақырыбында ойтолғау.
2. Т.Әлжановтың «Жаңаарқа вальсі» әні (слайд Жаңаарқа 

туралы).
IV. Жаңа сабақ. «Қызығушылықты ояту» (слайд).
1. Білемін. Мағжан Жұмабаевтың суреті.
Білемін 

Оқушылар ақын туралы білетіндерін дәптерлеріне 
жазады.

- Иә, балалар, біз Мағжан Жұмабаев туралы бұрыннан 
білеміз.

5,6-сыныптарда шығармаларымен танысқанбыз.
Ендеше, біз бүгін Мағжан ақынмен тереңірек танысып, 

оның «Сүйемін» деген өлеңін өтеміз.
2. «Мағынаны тану». Мағжан Жұмабаевтың өмірі, 

шығармашылығы туралы жан-жақты мағлұмат беру (слайд).
3. «Сүйемін» өлеңін мәнерлеп оқу.
- Балалар, өлең не жайлы екен?...
- Ақын өлеңде кімдерді, нені сүйемін дейді?
- Қарт анасын, жарын, Алаш елін, Сарыарқа жерін.
4. «Ойлан, талқыла»:
а) Өлеңді шумақтарға бөліп оқып, әр шумағының 

мағынасын айтып, кеңінен талдау. Үш қатар бір-бір   
шумағын айтады.

ә) Өлең құрылысына талдау (слайд 1-шумағы, / 1 шумақ,   
9 тармақ, 7 буын, аралас ұйқас/.

б) «Білдім». Оқушылар Мағжан Жұмабаев туралы осы 
сабақтан білгендерін жазады (слайд).

Білемін Білдім Мен үшін жаңалық

5. Деңгейлік тапсырмалар:
1-топ. Өлеңнен троптың түрлерін табу (слайд).
Теңеу Эпитет 
Күлдей Күңгірт 
Жыландай Сұп-сұр көр
Құрандай Жабайы жар

Ұйқы басқан қабағын

2-топ. Сатылай кешенді талдау.
3-топ. Ата-ана, жар, туған жер туралы мақал-мәтел жазу.
6. «Мен үшін жаңалық». Толтыру.

Білемін Білдім Мен үшін жаңалық

V. Жаңа сабақты қорыту. «Ой-толғаныс».
1-топ. Венн диаграммасы.
Ілияс және Мағжан.
2-топ. Салыстырмалы карта.
Мағжан сөзі: Менің ойым:
Сол анамды сүйемін.
Алаш деген елімді сүйемін.
Сол Арқамды сүйемін.

3-топ. Эссе: «Тәуелсіздік мәртебесі елімнің».
Мұғалімнің қорытынды сөзі.
VI. Үйге тапсырма. Өлеңді жаттау, «Мағжан – ұлтжанды 

ақын» тақырыбында ойтолғау жазу.
VII. Оқушыларды бағалау.

Майрагүл ХАМЗА,
Алматы қаласындағы

№62 гимназияның мұғалімі.

СӘКЕН ЖҮНІСОВ. «АҚЫРҒЫ 
БӘЙГЕ»

(5-сынып)

Сабақтың мақсаты: білімділік – шығарманы 
талдау арқылы білімдерін кеңейту, Ақан мен Құлагердің 
құдіреттілігіне көз жеткізу және шығарманың идеялық 
мазмұнын ашу; дамытушылық – оқушылардың өз 
бетінше ізденісінде топта жұмыс істеу қабілеттерін 
дамыту,  басқаларды тыңдау, өз көзқарастарын дәлелдеп 
қорғай білу қабілетін, сонымен бірге алғырлыққа, 
шапшаңдыққа,тапқырлыққа баулу,сөйлеу тілін дамыту; 
тәрбиелік – ұлттық дәстүрлерді қадірлеуге тәрбиелеу, еліне, 
тарихына, табиғатына, тілге деген патриоттық сезімін ояту. 
Түрі (типі):  аралас сабақ. Әдісі: сұрақ-жауап, түсіндіру, 
іздендіру, баяндау, топтық жұмыс. Көрнекілігі: электронды 
оқулық, слайд, сызбалар, семантикалық карта, кино, үнтаспа.

Сабақтың өту барысы.
Ұйымдастыру. Оқушының сабақ дайындығы тексе-

ріледі. Оқушылардың назарын сабаққа аудару.
Үй тапсырмасын тексеру:
1. Оқушының үй тапсырмасын дайындап келгені, 

орындалғаны  анықталады;
2. Пайда болған олқылықтарды мүмкіндігінше жоюға 

тырысу;
3. Қазақ тарихында өзінің иесінің сенімді серігі болған 

атақты тұлпарлардың аттарын атау.
Жаңа сабақ.

Бүгінгі жаңа сабағымызды Серік Тұрғынбекұлының 
мына бір өлең шумақтарымен  бастағым келіп тұр.

Жанып бір алсақ жарқылдар нағыз алмастар,
Алмас бар жерде алтының оған болмас пар.
Бұл әлемде аққудың аздығы секілді
Сәкендер аз ғой, Сәкендер аз ғой, жолдастар! 
Осы бір өлең шумақтары «Ақан сері» романын дүниеге 

әкелген Сәкен де сирек тұлға екенін танытады.
- Балалар, сендер жоғарыдағы өздерің атап кеткен 

тұлпарлардың атымен топ-топқа бөлінейік. Кімге қай тұлпар 
ұнайды, сол оқушы өзіне ұнаған топқа отырсын.

І топ – «Тарлан». ІІ топ – «Тайбурыл». ІІІ топ –    
«Байшұбар». ІV топ – «Керқұла». 

Идеясы: Атақты ақын, әнші-сазгер Ақан Қорамсаұлының 
сал-серілік өнерін және жан серігі, пырағы – Құлагердің 
мерт болуын және атбегіліктің қазақ халқы үшін өнер                             
екенін таныту.

- Олай болса, үзіндінің мазмұнына көшейік.
Бәйгеге 500 ат қатысты. Бірінші орын – 1 тайтұяқ алтын, 

боталы інген, тай-құлынымен 1 үйір жылқы, ояздың медалі. 
Екінші орын – 1 атан түйе, 10 құлынды бие, күміс сағат. 
Үшінші орын – 1 қоспақ, 5 құлынды бие, 10 қой, күміс 
тайтұяқ. Төртінші орын – 3 құлынды бие, 5 қой. Бесінші 
орын – 1 құлынды бие, күміс кісе.

Оқиғаның басталуы. Асқа келген жұрт ауызына Ақан мен 
оның Құлагері түсті. Күреңбай сыншының Құлагерге берген 
бағасы: 

Кез келген жылқыда 12 қабырға болады.Ал Құлагерде 
1 қабырға артық, міне, қанат деген – сол қабырға, көріктей 
өкпені қыспай, кең тыныстауына бірден-бір себеп сол. 
Терінде сықпа құрттың дәміндей дәм жоқ, 7 тері алынған. 
Құмалағында да қоянның көз жасуындай бір тамшы су жоқ. 

«Ат шаппайды, бап шабады» деген бар емес пе? Шіркін, ат 
та ат екен, баптаушысы да сабаз екен.

Оқиғаның байланысуы. Ат үстінде өнер көрсеткен 
бала. Ол – Шашубай Қошқарбайұлы, асқа жиылған елді 
тауға қарай атжарыс, көкпар, күрес ойындарына шақырды. 
Атжарысқа дайындалып тұрған аттар. Бастарына өңкей 
қызыл, көк, ақ шыт үшкілдеп байлаған балалар. Ақан 
Құлагерге мінген Мөңкені тоқтатып алды да:

- Ал, қарағым, жолың болсын! Құлагерді тым қыспа, 
шаң қаптырып топ ортасына, ыққа түсе көрме, жел жағында 
отырғайсың. Ойлы-қырлы өзек ішінде атыңды сәл теже. 
Сүріндіріп алма. Одан шыға Құлагердің көзін бір сүртіп, 
қиқуды салып, басын еркін қоя берсең, ар жағын қанатымның 
өзі-ақ көрсетеді, - деп Құлагердің мойынынан құшақтады.

Оқиғаның шиеленісуі. Бәйгенің басталуы. Мөңкенің 
бұл жарыстың ерекше екенін сезінуі. Құлагер көп ұзамай 
алда келе жатқан 4 атқа салып ұрып жетіп келді. Құлайкөк 
пен Топайкөк үстінде отырған балалар бір-бірімен ымдасып, 
Құлагерді ортаға қыса бастады. Бұл – атқа шапқан әккі 
балалардың жымысқы әрекеті. Мөңке олардан үлкен. Өздері 
шамалас бала болса, Құлагерді қамшының астына алмақ 
ойлары бар.Ондай қиянат әрекетті әкесі Батыраш ескерген. 
3-4 шақырым жерде Ақан айтқан өзек тұр. Мөңке тақымды 
қысып, басын жіберіп еді, Құлагер құйындай ұшты. 
Үзеңгілес келе жатқан 4 ат шаң қауып қала берді.

Оқиғаның шарықтау шегі. Ерейменнің бауыры – у да 
шу. Көкөзектің ар жағынан жіптіктей көтерілген жалғыз  
шаң құйындай ұшып келеді. Бір кезде әлгі жалғыз шаң жоқ 
болып кетеді. Жұрт жалғыз келе жатқан Құлагерді іздеп 
даурығады. Артынша 4 ат таласа-тармаса Көкөзекке түседі. 
Ақан бір сұмдықтың болғанын сезеді.

Оқиғаның шешімі. Көкөзекке құлдырап кеп дара түскен 

Құлагердің басына ауызы-мұрыны тұмшаланған  қара қасқа 
атты біреу айбалтасын сілтеп кеп қалғанда көзінен оты жарқ 
ете түсіп, ғұмырында бірінші рет сүрініп, омақаса құлады. 
Шекесінен шып-шып аққан жылымшы қан көзіне құйыла 
берді. Ақанын іздеп соңғы рет кісінегісі келді. Осы кезде 
Ақан да жетті. Құлагердің ашық қалған көзінде мөлтілдеген 
жас төгілмей тұнып тұр. Ақанның көзінен бір тамшы жас өлі 
көзге үзіліп түскенде жан біткендей дір етті. Ақан аһ ұрып, 
10 жыл серік болған аяулы досының жансыз көзін жапты. 

І топ – «Тарлан»:  Батырашқа мінездеме беру.
ІІ топ – «Тайбурыл»:  Ақанға мінездеме беру.
ІІІ топ – «Байшұбар»: Күреңбай сыншыға мінездеме беру.
ІҮ топ – «Керқұла»:  Мөңкеге мінездеме беру.
Абай атамыз аттың сынын өлең тілінде керемет суреттеп 

берсе, жазушы Сәкен Жүнісов бұл шығармада қара сөзбен 
суреттеп берген екен. Мына суретке қарайықшы. Мынау 
ненің аты? (бәйгенің аты). Осы шығармада бәйге атын 
сынаған сыншы кім? Олай болса, мына бәйге атына немесе 
Құлагерге кесте толтырып көрейік.

Бәйге атының 
дене мүшесі: Шығарма суреттеуінде қандай?

Тұрқы – Он екі таспадан өрген ұзын бишіктей.

Терісі – Жұқа –көзел етіктің былғарысындай мап-майда, ет 
пен терінің арасында жылтыраған бір май жоқ.

Құлағы – Тәует бастағы қос құлақ Балқаштың қисық кеткен 
қамысындай.

Денесі – Денесінде бір жапырақ арам ет жоқ, тамырлары 
білем-білем боп шодыраюын қарашы.

Кеңірдек, 
танауы –

Қанша шапса басы айналмайтын қаны мол, тынысы 
тарылмайтын құлаш кеңірдек, талыс танау.

Жағы – Жағында ұстарамен кесіп алар қырым ет жоқ.
Топшысы – Топшысы қаршығаның топшысындай.

Қолтығы – Кең қолтыққа атан түйенің қос тобығы сыйып 
кеткендей.

Аяғы – Аяғы қаққан қазықтай тік.
Бақайы – Быртық бақай.
Жіліншігі – Ит жіліншік.
Тұяғы – Тұяғы мүжілмейтін Оқжетпестің қайрақ тасындай.

Қабырғасы – Кез келген жылқыда он екі қабырға болады, ал 
Құлагерде он үш қабырға бар.

Аяңы –
Күзеңдей бүктетіле шапқанда тұрқы қысқа бұзау 
тұлып аттарыңның екі-үш аттағанын бір-ақ алатын 
қарышты жануар.

Тізесі – Тазы тізелі.
Саны – Бөкен санды.
Сіңірі – Сіңірі бура тілерсек.

Осылай келе жатқан Құлагерді халық қалай күтіп алды? 
Көрініс көрсету.

- Міне, балалар осылай халықтың  асыға күткен Құлагері 
қарақшылардың қолымен құрбан болды.

Бәйгенің алдын бермеген Құлагердің қапияда мерт           
болуы неден деп ойлайсыңдар? 

- Ақан осы Құлагердің өлімінен кейін қандай күйге            
түсті?

- Иә, балалар, Ақан сері өзінің жан күйзелісін                                
Құлагер әніне берген екен. Соны тыңдайық.

Бекіту. Семантикалық карта.
- Сонымен, балалар, Сәкен Жүнісовті де Ақан өмірі, 

Құлагер трагедиясы қызықтырды. Сөйтіп «Ақан сері» 
романын жазды.

«Адам сөйлескенше, Жылқы кісінескенше.
Ат жүйрігі қайырады, Тіл жүйрігі айырады» деген.
Сабақты түсіндік пе? Кімде қандай сұрақ бар?
Өмірде осы жылқы жануарын мініп көргендерің бар ма? 

Сендерге ат ұнай ма?
Үйге тапсырма: «Құлагер – омыртқамның ішіндегі 

жұлыным-ай» (ойтолғау жазу).

Жаңылдық БИГЕЛДИНОВА,
Әліби Жангелдин атындағы

орта мектептің мұғалімі.
 Ақтөбе облысы,
Шалқар қаласы.

О, ГЕНРИ. «СОҢҒЫ ЖАПЫРАҚ»
(7-сынып)

Сабақтың мақсаты: жазушының өмірі мен 
шығармашылығы туралы түсінік бере отырып, әңгіме 
мазмұнын ұғындыру. Міндеті: 1) әңгіме тақырыбы мен 
идеясын ұғындыру; 2) оқушыларды адамгершілікке, 
мейірбандылыққа, ізгілікке тәрбиелеу; 3) әңгімедегі 
кейіпкерлер келбетін тани білуге дағдыландыру. Типі: 
жаңа бөлімді меңгерту. Әдісі: жобалау, топтау, СТО, АКТ 
технологиялары.

Сабақтың барысы.
Ұйымдастыру (2 мин.).
Үй тапсырмасын сұрау:
Шандор Петефи. «Ұлт» өлеңі (жаттау).
Актуалдау. Шандор Петефи өлеңінің Махамбет 

өлеңдерімен ұқсастығы бар ма? Әлем әдебиеті шығар-
малары дегеніміз не? Пушкиннің қандай шығармала-     
рымен таныстық? Оның Қасым Аманжолов өлеңдерімен 
ұқсастығы қандай?

Жаңа сабақ.
Біз бүгін әлем әдебиеті бойынша американ жазушысы 
О, Генридің «Соңғы жапырақ» әңгімесімен танысамыз. 
О, Генри өмірі мен шығармашылығы (Есқара Аяулым).
Сонымен әңгіме тақырыбы не? (Соңғы жапырақ).
- Олай болса, жапырақ түрлерін таңдап ала қойыңдар.

 І топ          ІІ топ            ІІІ топ
«Сьюди»           «Джонси»            «Берман қарт»
- Әңгіме неліктен «Соңғы жапырақ» деп алынған?                  
Әр топ «Жапырақ» сөзіне топтастыру жасайды.
І топ            ІІ топ  ІІІ топ
Жапырақ не?  Жапырақ қандай? Жапырақтың ерекшелігі.
Әңгіме мазмұнымен танысалық.
1. Оқиға қалай басталады?
2. Сьюди мен Джонси кімдер?
3. Дәрігердің ақылы қандай?
4. Қызға кім көмектеседі?
5. Өмірге құштарлық оятқан не нәрсе?
О, Генри. “Соңғы жапырақ”.
Шығарма тақырыбы:
Шығарма идеясы:
Кейіпкерлері:
Жанр түрі:
Тапсырма №1. 1) “Соңғы жапырақ” әңгімесінің түйіні 

не? 2) Қарт суретшінің әрекетін қалай бағалайсыңдар?                       
3) Өмірде осындай адамдар бар ма? 

Тапсырма №2. а) Әр топ мәтінге жоспар құрасыңдар.              
ә) Өз кейіпкерлеріңе мінездеме беріңдер. б) «Адамгершілік, 
ізгілік, мейірімділік» туралы шағын ойтолғау жазыңдар. 

О, Генри. “Соңғы жапырақ”.
Жоба тақырыбы: Жапырақ, оның құрылысы.
Жоба қорғаушы: Сахова Назерке.
Жоба тақырыбы: Жапырақ, оның түрлі пішінде келуі.
Жоба қорғаушы:  Тыңғина  Күләш 
Тапсырма №3.
1) Әңгімеден суреттеуді табыңдар. 2) Әңгімеде кімнің 

портреті берілген? Мәтіннен тауып оқыңдар. 3) Әңгімеде 

диалог бар ма?  Мысал келтіріңдер. Жапырақтың жаны бар 
ма? 

Жоба тақырыбы: Ақын өлеңдеріндегі жапырақ бейнесі. 
Жоба қорғаушы:  Болатова Аида.

Бекіту:
І топ. Венн жүйесі.
ІІ топ. Мына сөздердің үш тілдегі атауын тап.

Қазақша Орысша Ағылшынша
Жапырақ
Дәрігер
Суретші
Соңғы
Қорыту. Сен де бір кірпіш дүниеге, Кетігін тап та, бар, 

қалан.  Абай. 
Еліңнің ертеңгі келбетін көргің келсе, бүгінгі ұрпаққа 

қара. Халық даналығы.
Үйге тапсырма: а)  әңгімені оқып, мазмұндау; ә)  “Мен – 

елімнің ертеңімін” (шығарма жазу).

жеткізу; дамытушылық – оқушылардың  ой көкжиегін 
дамыту, сөйлеу тілін байыту, ауызша және жазбаша 
ойларын еркін жеткізуге бағыттау, шығармашылыққа баулу; 
тәрбиелік – оқушыларды табиғатты қорғауға, мәпелеп 
баптауға, отансүйгіштікке және адамгершілік сапаларға 
тәрбиелеу. Түрі: жаңа сабақ. Типі: жаңа материалды меңгеру. 
Әдіс-тәсілі: ой қозғау, түсіндірмелі, талдау. Көрнекілігі: 
интерактивті тақта. Пәнаралық байланыс: қазақ тілі.

Сабақтың барысы.
Ұйымдастыру. Оқушылардың ынтасын сабаққа             

аударып, назарын тақырыпқа бағыттау.
Қызығушылығын ояту. 1.Қадыр Мырзалиев кім?                         

2. Қандай шығармаларын білеміз? 3. Қай жерде дүниеге 
келген? 4. Қазақтың ұлттық аспабымен аталатын өлеңі.

Жаңа сабақ.
“Нұр” өлеңі. (Өлеңді мәнерлеп оқу).
Өлеңді тізбектетіп 4 оқушыға оқытамын.
«Түйінді сөздер стратегиясы». Оқушылар әр шумақты 

мазмұнына қарай қысқаша түйіндеп қорытындылайды.
Шалғайын шалқар малшыған  Шілде мен тамыз нышаны
Бұлт келді,     Шаң ғана болса,
Көктен нұр кетті.    Қалдырма.
Топырлап ұрған тамшыдан   Терезелер де құшағын
Топырақ иісі бұрқ етті.            Түгелдей ашты жаңбырға.
                      (Алғашқы тамшы)                       (Сағыныш)

Өлеңнің  бір шумағын құрылысына қарай талдау:
Бақтыңда        шөлі қанады,           - а
Бақшаның дәмін  жеп көрдім  - б
Жүздері   жайнап қалады          - а
Жауыннан  кейін  шөптердің.  -б
Екі бунақ, сегіз буын, шалыс ұйқас
Бекіту тапсырмалары:

Анаргүл САДЫҚОВА,
Мәжит Жүнісов атындағы  

жалпы орта білім беретін 
мектептің мұғалімі.

Батыс Қазақстан облысы,
Жаңақала ауданы,

«Жаңақазан» ауылы.

ҚАДЫРДЫҢ «НҰРЫ»
(8-сынып)

Сабақтың мақсаты: білімділік – ақын өлеңін талдай 
отырып, идеялық мазмұнын ашу, өлең тілінің көркемдігін 

А) Қадыр Мырза Әли туралы не білдім? 
Ә) Ақын табиғат сұлулығын жырлауда қандай 

көркемдегіш сөздерді қолданған?
1. Арудай – теңеу. 2. Ақ жаңбыр, ақ қайың – эпитет.                      

3. Ақ жаңбыр – душ – метафора. 4. Жүздері жайнап                
қалады. Жауыннан кейін шөптердің – кейіптеу.

Б) Кім тапқыр?
«Нұр» сөзі кездесетін мақал-мәтелдер ойлап табу.
В) Құрамында нұр сөзі кездесетін қай ақынның өлеңін 

жатқа білесің?
Г) Тапқырлық таныт.
Қадыр Мырза Әлидің француз тілінен қазақ тіліне 

аударған жұмбақтарын шешу:
Кім әйнекті сындырмай көктеп өтеді? (күннің сәулесі).
Баспана іздеп басын қатырмайтын бөбек (кенгурудың 

баласы).
Екеуі қатар тұрады, бірақ бірін-бірі көрмейді? (көз).
Менің қалтам бос, бірақ ішінде бірдеңе бар. Ол не? (тесік).
Қандай ағаш өсуін тоқтатады? (жаңажылдық шырша).
Өзі дыбыс шығармайды, дыбыстың бәрін жұтып жатады. 

Ол не? (құлақ).
Қорытындылау. 
Оның қаламынан туған ертегілер мен балладалар, 

сюжетті өлеңдер мен пейзаждар, мысалдар мен 
мазақтамалар, жаңылтпаштар мен жұмбақтар, 
санамақтар мен диалогтар қазақ балалар әдебиетінің 
классикасына қосылып, сәби оқушының рухани тәбетін 
ашып, ой-санасын оятар хрестоматиялық үлгілерге 
айналды.  Әбіш Кекілбаев. 

Үйге тапсырма. Қадыр Мырза Әлидің өмірі мен 
шығармашылығына зерттеу жұмыстарын жүргізу. «Нұр» 
өлеңін жаттап келу.

Оқулыққа қосымша
Нұрсұлу МӘТБЕК, 

Әл Фараби атындағы
ҚазҰУ-дың доценті, ф.ғ.к.

«ХАКІМ АТА КІТАБЫ» – ТҮРКІ 
ӘДЕБИЕТІНІҢ ҚҰНДЫ ЖӘДІГЕРІ

«Хакім ата кітабының» 1878 жылғы басылымының 
фотокөшірмесі Қазақстан Республикасы Ғылым 
Академиясының Орталық кітапханасында сақталған. 
К.Г.Залеман 1898 жылы Санкт-Петербург қаласында 
Императорлық ҒА Хабаршысында «Легенда о Хаким Ата» 
деген зерттеуін жариялайды. Түрік ғалымы Мехмет Фуат 
Көпрүлү «Қожа Ахмет Ясауи танымы мен тағылымы» деген 
еңбегінің «Қожа Ахмет Ясауидің халифалары мен тариқаты» 
деген ІV бөлімінде алғашқы халифаларының бірі Сүлеймен 
Хакім Ата жайлы аңыздарды  жазады [Баспаға дайындаған 
Кенан Коч. Шымкент, 1999].

«Хакім ата кітабы» Қазан қаласында 1878 жылы жарық 
көрген. Бастырған – Фатхулла Хамидуллаұғлы Амашев 
деген кісі. Көлемі 20 беттік прозалық шығарманың басты 
кейіпкері – ғұлама ақын Қожа Ахмет Ясауидің шәкірті, ХІІ 
ғасырда өмір сүрген Сүлеймен Бақырғани.

Қазақ ғалымдарынан Хакім Ата мұралары жайлы тұңғыш 
пікір айтушы Әуелбек Қоңыратбаев «Алтай большевигі» 
газетінде (1945 жыл, 25-қараша №226 (1552)) жариялаған 
«Сүлеймен Бақырғани» деген мақаласында «ХІІ ғасырдағы 
Орта Азия түріктерінің тіл лұғатын, сөйлем жүйесін, жазба 
тілінің тұрғысын білу жағынан бұл романның тарихи және 
көркемдік мәні зор» деп бағалайды. Ғалым «Хакім Ата 
кітабының» авторы Сүлеймен Бақырғани деп есептейді.

«Хакім Ата кітабындағы» аңыздар хикаят атауымен 
беріледі. 1917 жылға дейін жарияланған, діни сюжеттерге 
құрылып, басты кейіпкерлері елден ерек жан, әулие ретінде 
бейнеленген шығармалар хикаят деп аталғаны белгілі. 
Хикаят жанры шығыс әдебиетінде кең тараған.

Ахмет Байтұрсынұлы «Әдебиет танытқыш» деген 
еңбегінде жазба әдебиетті діндар (діншіл) дәуір және 
ділмар (тілшең) дәуір деп екіге бөледі. Діндар дәуірдің жазу 
әдебиеті түрлерін қисса, хикаят (мысал), насихат (үгіт), 
мінәжат, мақтау, даттау, айтыс, толғау, терме деп 
жіктей келе, хикаят жанрына төмендегідей анықтама береді: 
«Діндар дәуірдің өнеге үшін шығарған  әңгімелері хикаят 
деп аталған. Хикаят дін үйрету ғана мақсатымен шығарған 
сөздер емес. Діннен басқа жағынан да өнеге көрсету үшін 
айтылады. Сондықтан хикаят тақырыбы түрлі-түрлі болады» 
[Шығармалары. Құрастырған Ә.Шәріпов, С.Дәуітов. А., 
«Жазушы», 1989, 265-266-б.].

Сейіт Қасқабасов қазақтың халық прозасын аңыздық 
және ертегілік деп үлкен екі топқа бөледі. Аңыздық 
прозаны іштей әпсана және хикаят деп жіктей отырып, 
әпсанаға тарихи-мекендік, утопиялық сипаттағы 
әңгімелерді, ал хикаятқа кітаби және діни сюжетке құрылған 
шығармаларды жатқызады. «Хикаятқа неше түрлі әулие-
әнбие, пайғамбарлар жайындағы және мұсылман діннің 
мифологиясына негізделген шығармалар жатады. Хикаят – 
көркемдігі жоғары, қиял-ғажайып аралас келетін эпикалық 
прозаның түрі. ...Хикаятта шындыққа жанаспайтын жайттар, 
көркемдік әсірелеу, діни мифология сарыны жиі кездеседі» 
[Қазақтың халық прозасы. А., «Ғылым», 1984, 260-б.] деп 
атап көрсетеді.

«Қорқыт Ата кітабы» (ІХ-Х ғасырлар), «Құтты білік» 
(ХІ ғ.), «Диуани Хикмет», т.б. орта ғасырдағы әдеби 

ескерткіштердегідей, «Хакім Ата кітабы» да жаратушы 
Аллаға мадақ айтудан басталады. «Әлемдегі барлық 
мақұлықтың, адамзаттың жаратушысы – бір Алла» дей 
келе: «Әй, пірадар, бүкіл сүйікті әулие-әнбиелер дүниеден 
өтті, біздер де һәм өтеміз, пенделерді құрмет тұтып, Құдай 
тағаланы жадыңда ұста» [Хакім Ата кітабы. Бастырған – 
Ф.Амашев. Қазан, Университет табиғханасы, 1878, 1-б.] деп 
ақыл айтады.

Ерте заманнан халқымызда атақты адамдарға, би-
шешендерге ұқсайтын өнегелі кісі болып өссін деген ниетпен 
жас сәбидің ауызына түкіртетін ырым бар. Кітапта қасиетті 
Қызыр Ата ауызына түкіргендіктен Сүлеймен ақын болды 
деп келтіреді.

Қызыр бейнесі халық ауыз әдебиеті нұсқаларында да 
кеңінен көрініс тапқан. Мәңгілік өлмес  «әбілхаят» суын 
ішкен Қызыр жапанды кезіп, адасқан жолаушыларға жол 
көрсетіп, көмектесіп жүреді. Халқымыз «Қырықтың бірі – 
Қызыр» деп Қызырды әулие тұтқан, құрметтеген. Ертегілер 
мен дастандарда жиі кездесетін Қызыр Ата – қиналған 
адамдарға қол ұшын созушы, медет беруші жан. Мысалы, 
Ақылбек Сабалұлы жырлаған  «Тахир-Зухра» дастанында 
шарасыз Тахирді Қызыр баба атқа мінгізіп, көзді ашып-
жұмғанша еліне жеткізіп салады. 

В.В. Бартольд «Ислам және мұсылман мәдениеті» деген 
еңбегінде  «Қызыр бейнесінде вавилондық Гильгамештен 
бастап, «Көне өсиеттегі» Енох пен Ильяға дейінгі түрлі 
халықтардың әр замандардағы аңыздары тұтасып кеткен. 
Ильямен (арабша – Ілияс)  Қызыр кейде бір адам  бейнесінде 
көрінеді, кейде Қызыр мен Ілияс қатар жүреді. Ілияс кең 
далаға үстемдік етсе, Қызыр сулар мен егінді алқаптарға 
иелік жасайды. Қызыр қария  бейнесінде  жолаушылар мен 
кезбелерді сынайды және оларға жол көрсетеді» [Ислам и 
культура мусульманства. М., МГТУ, 1992, 33-б.] деген талдау 

жасаған.
Зерттеулерде «Бақырған» жерінің Өзбекстанның Хорезм 

облысының территориясында орналасқаны айтылады.  
Мехмет Фуат Көпрүлү жоғарыда аталған еңбегінде Рыза 
Кули ханның «Сафаратнама» деген еңбегінен Хакім Ата 
мекені жайлы  мынадай деректі келтіреді: «Хакім Ата 
– Жейхұн (Амудария)  жағасындағы бір ауылдың аты. 
Сол жерде жерленген Хакім Ата – түрік шайқыларының 
бірі. Хорезм Жейхұн жағасы бойымен созылып жатады, 
ауылдың үлкен бөлігі соның шетінде. Олардың барлығы 
Жейхұн жағасынан үш-төрт шақырымдай немесе одан сәл 
алыстау болуы да мүмкін. Хакім Ата – Хорезмнің гүлденіп, 
жыртылып, егін салынатын жері. Оның атын сондай-ақ 
Хиуа ханына қарайтын қазақтар мен қарақалпақтардың 
арасынан кездестіруге болады. Олар Сейхұн мен Жейхұн 
аралығындағы  жиырма күндік жолдың қақ ортасында өмір 
сүреді» [131-132-б.].

Әуелбек Қоңыратбаев Сүлеймен Бақырғани туралы 
жазған аталмыш мақаласында «Хакім Ата кітабын»  роман 
деп атайды: «Хакім Ата» тәжік-парсы тілінде  Х-ХІІ 
ғасырларда жазылған  «Самақ-яр кітабы»  (1189 жылы 
жазылған), «Әмір Хамза»,  «Бақтиярнама» (1296 жылы 
жазылған),  «Хатымтай» (ХVІ ғасырда қайта жазылған), 
«Тотынама» (Зияддин Нахшаби 1330 жылы өңдеп, қайта 
жазған), т.б. көптеген прозалық әдебиет әсерінен туған, Орта 
Азияны  мекендеген түркі  тайпаларының  тілінде  жазылған  
тұңғыш роман. Бірақ  кітап  дін, әсіресе, суфизм  идеясына  
байланысты жазылған.  Өз  кезеңіне салар болсақ,  суфизм 
әдебиеті ойдың азатшылдығын жақтаған ағым еді» [100-101-
б.] деген тұжырымды білдіреді.

Ғалым Рахманқұл Бердібай аңыз-әпсаналардың халық 
тарихын танытудағы мәнін ерекше бағалайды: «Халықтың 
тарихын, тағдырын, түп негіздерін тану үшін ауыздан   

ауызға таралып келген, уақыт шаңына көміліп қалмай, саф 
алтындай сараланып жеткен аңыз-әпсаналардың мәні зор. 
Әрине, аңыздар тарих оқулығының орынына жүре алмайды, 
олардан болып өткен оқиғалардың дәл жылы мен айын 
анықтап білу қиын. Сонда да болса аңыздар шежіре тізбегінің 
ұлы көшінен адастырмайтын, ақиқатты тек өзіне ғана тән 
тәсілдермен жаңғыртып елестететін аса қымбатты куәлік 
болып табылады. Аңыздарда елдің белгілі бір дәуірлер мен 
оқиғалар, тарихи қайраткерлер жөнінде өз түсінігі, бағасы 
сақталған» [Эпос – ел қазынасы. А., «Рауан», 1995, 39-б.].

Шығарманың тілі  Ясауи мен  Бақырғани хикметтерінің 
тілінен  алшақ емес. Кітап оқиғасы  баяндау  және диалог  
үлгісімен берілген.  Хикаятта Хакім Атаның  «Қызыр Ілияс 
атам бар»  деген шығармасы  мен баласы Хұбби қожаның 
жазып қалдырған  хикметі сияқты  өлең үлгілері араласып 
келіп отырады.

«Хакім Ата кітабының» Қазан қаласында 1878 жылы 
жарық көрген нұсқасының мазмұнымен толық таныса 
отырып, бұл кітаптың ел ауызында айтылған аңыз-
әңгімелер-дің шығарушы тарапынан жинақталып жарық 
көргендігіне көз жеткіземіз. Зерттеушілер «Хакім Ата кі-
табының» авторы Сүлеймен Бақырғани деп есептегенімен, 
хикаяттардың мазмұнында Хакім Ата қайтыс болғаннан 
кейін қабірінің қырық жыл бойы су астында жатуы, әулиенің 
аянымен басына ғимарат тұрғызылып, «күні бүгінге дейін» 
(кітап жазылған уақытқа дейін) жұртшылықтың тәу етулері                                                    
тәрізді оқиғалардың баяндалуына қарап туынды авторы 
Сүлеймен Бақырғанидың өзі еместігі айқындалады.

«Хакім Ата кітабы» Сүлеймен Бақырғанидың өмірі 
жайлы  бірден-бір  дерек беретіндігімен  және ортағасырлық 
жазба әдебиеттің, соның ішінде хикаят  жанрының үлгісі 
болып  табылатындығымен  құнды.

Сансызбай МӘДИЕВ,
филология ғылымдарының кандидаты.

Алматы қаласы. 

«ШАХНАМАДАҒЫ» ЕСКЕНДІР

Ескендірдің Шығыс әдебиетіндегі бейнесі сонау Х-ХI 
ғасырлардан бастау алады. Бұл кезде Парсы жұрты араб 
басқыншыларынан азат болып, бас көтере бастаған еді. 
Халықтың сана-сезімі оянып,ескі құндылықтар еңсе көтере 
бастайды. Ақсүйектер ұлы істер мен жемісті жеңістер 
уақыты  саналатын өткен күндерін жаңғыртып, қайта 
қалпына келтіруге мүдделі болатын.Әр беті қаһармандық 
қадамдардан хабар беретін тарихы мен парсылық биліктің 
заңдылықтарын көрсететін деректер көне жыр-шежірелерге 
деген қызығушылықты арттыра түсті.

Атақты Әбілқасым Фирдоуси Туси аталатын шағын қа-
лада көптеген жылдар бойы парсы патшаларының тарихына 
арналған «Шахнама» атты ауқымды поэмасын жазды [1]. 
Иран тарихи ғажап тұлғалар әрекетімен толығып, жаңа 
қырынан көріне бастады. Бұл ауқымды шаралардан Ескендір 
патшалық құрған кезең де тыс қалған жоқ.

 Фирдоусиде, Ескендір – көптеген жорықтарымен күллі 
жаһанға мәшһүр болған Иранның заңды патшасы. Ақын бұл 
жорықтардың тарихын, негізінен, Каллисфен жазбаларынан 
алады. Фирдоуси Ескендірдің шыққан тегін парсылықтар 
қатарына қосатын версияларға ден қояды. Ол нәтижесінде 
Дарабаның    ұлы, ал Дарийдің ағасы болып шығады. Филипп 
парсы шахына тәуелді болғандықтан өзінің қызын Дарабаға 
қосуға мәжбүр болады. Осы қыз әкесіне қайтарылған соң, 
Ескендір дүниеге келеді. Ескендірдің салық төлеуден бас 
тартуы оның Дарийге қарсы жорығына себеп болады. Дарий 
жеңіліске ұшырайды:тастүнек орнап, көздері көруден қалған 

парсы әскерлері бытырай қаша жөнеледі. Әрі қарайғы 
оқиғалар Балами әңгімесіне жақындайды.

 Фирдоуси грек романында  сипатталатын қиял-ғажайып 
оқиғаларды сақтап қана қоймайды, сонымен бірге көп жерін 
толықтыра түседі. «Шахнамадағы» кейбір эпизодтардың 
бояуы, грек романына қарағанда, солғындау көрінеді. Бірақ 
әйгілі шығарманың желісіндегі ертегі әлеміндегі елдерді еске 
түсіретін сипаттамалар, жабайы, фантастикалық тұрқымен 
таңқалдыратын халықтар: жұмсақ аяқтылар, жирен шашты 
қызыл адамдар, грек романы арқылы жеткен амазонкалар мен 
кісінің үрейін ұшырғандай Маджуң-Мажуд тайпасы – бәрі-
бәрі  жан-жағынан шыға келеді. Ескендір мен оның жеңімпаз 
сарбаздары алтын тақта отырған өлікті көреді, бөренелерде 
қонып тұрған жасыл түсті келешекті болжайтын бақ 
құстарын, жасыл жақұттан жасалып, жазықта бой көтерген 
ғажап сарайды, онда жайғасып жатқан денесі адамға жақын, 
басы қабанға келетін мақұлықты көреді. Сөйтіп мұнда грек 
романдарының оқиғасы бірте-бірте  сұйыла береді.

 Жаңа эпизодтардың көпшілігі, негізінен, Фирдоуси 
қиялының  жемісі деген жөн. Ақын кей тұстарда 
күллі Шығысқа мәлім фольклорлық сарындарды 
пайдаланады.С.Ф.Ольденберг Фирдоусиде баяндалатын 
Кейд түстері будда дінінің эсхатологиялық түстерімен 
байланысын анықтайды [2]. Сол сияқты Ескендірдің үнді 
ғұламасымен символдық мәні бар сыйлықтар айырбастап 
отыруы да – Шығыстық новеллалық ертегілерде де көп 
кездесетін сарын: Ескендір ғұламаға құтыға салынған 
май жібереді, ал ол болса құтыдағы майға сансыз көп ине 
шаншып, кері қайтарады. [май – ақылдылықтың, ине – 
көрегендіктің белгісі. «Шахнамадағы» Ескендір жорықтары 
жаңа құрылымдық өрнектерімен көрінеді және онда 
фольклорлық сарындардың алатын орыны ерекше.

Дегенмен, Фирдоуси псевдо – Каллисфен  романының 
Шығыста біраз өңделіп, жүйеге түскен нұсқаларының 

жобасын ұстанады. Ақын Низами сияқты Ескендір оқиғасын 
қайта құрап жатпайды. Фирдоусидің дәстүрге ден қоюын 
оның тарихи шындыққа адалдығымен түсіндіруге болады. 
Шайыр парсы патшаларының тарихын жасады, сондықтан 
Ескендір туралы әдебиетте әбден қалыптасқан жақсы 
дүниелерді айналып өте алмады.

    Фирдоуси Ескендір бейнесін сомдау барысында халық 
эпосында әбден орныққан қалыптарға, амал-тәсілдерге 
иек артады. Кейіпкер мінезі оның қаһармандарының 
болмысына сай психологиялық дәйектемелерсіз, даму, өсу 
жолдарынсыз-ақ беріледі. Е.Э. Бертельс Ескендір мінезі 
туралы әділін айтады: «Ол қаншама қатыгездіктерге барады, 
кісі өлтіреді, ел-жұртты жұтатып тастайды, бірақ оны мұндай 
іске итермелеген не нәрсе екені шығарманың өн бойында 
айтылмайды» [3,304-б.]. Оның мінез-болмысы тұрақты, 
өзгеріссіз:дастанның басында да, соңында да оқырманның 
көз алдында сол  мінсіз қолбасы, жарты әлемді билеген 
жиһангер, ғұлама Ескендір тұрады [4]. Ескендір мінезінен 
күрделі қайшылықтар іздеудің қажеті шамалы. Өйткені ол 
халық эпосының заңдылықтарына сәйкес үш-төрт қырымен 
ерекшеленеді.

Фирдоуси, қалай дегенмен, көне дүниенің қызықты оқи-
ғаларын өзгеріссіз, сол қалпында баяндаушы автор емес. 
Ақын кейде Ескендір образын бейнелеу барысында мүмкін-
дігі шектеулі эпикалық қалыптан шығып, өз кейіпкерінің ішкі 
әлеміне бойлауға күш салады. Оның Ескендірі өте сезімтал, 
нәзік және жаны жайсаң адам, мұндай қасиеттердің қаһарлы 
билеуші болмысына үйлеспейтіні анық. Ескендір төңіректе 
болып жатқан жайттарды жүрегіне жақын алады, Фирдоуси 
болса оның көңіл-күйін шеберлікпен суреттейді. Адамның 
сан қырлы күрделі ішкі әлемі Фирдоуси заманындағы  
ортағасырлық парсы әдебиетінде жасалған жоқ. Фирдоусиде 
адамның жан-дүниесіндегі өзгерістер кейіпкердің сыртқы 
пішінін сипаттау арқылы беріледі. Қаһарманның кескін-

келбеті қандай, айналада болып жатқан өзгерістер қалай 
құбылады, т.б. ақын назарынан тыс қалмайды. Мұндай 
сипаттамалардың оқырман көзіне бірден шалынатыны мәлім. 
Мысалы, шығармадағы брахмандар «әлемнің құпия сырын 
білуге құштар» Ескендірге мына дүниенің баянсыздығын 
түсіндіреді. Ескендір абыз сөзін жанын сала тыңдайды:

Ескендір түсі өзгеріп, құлақ салды,
Сарғайып, алаң күйге ене қалды.
Бет-жүзін сол мезетте әжім басып,
Еріксіз көзден жасы сорғалады [5, 292б.].
Ескендірдің ішкі әлемінің сыртқы суреті Фирдоусиде 

қашанда жарқын, әсерлі. Адамның жан сарайын қимыл-
әрекет, ым-ишара арқылы көрсету – халқымыздың 
батырлық жырларында, тіпті, көне эпос түрлерінде де бар. 
Е.М. Мелетинский: «Сыртқы қимыл-әрекет арқылы көңіл 
күйді бейнелеу жолы – эпосқа тән белгі»,- деп өте дұрыс 
айтады. [6,105 б.]. Бірақ парсы ақыны үшін эпикалық амал-
тәсілдер ауқымында жұмыс жасау аздық ететін сияқты: 
оның Ескендірінің психологиялық тұрқы эпос қаһарманына 
қарағанда өзгеше. Мәселе Фирдоусиде ішкі көңіл-күйдің 
дәстүрлі әрекет-амалдар  арқылы берілмеуінде емес, 
Ескендір мінезінің күрделілігінде, қайшылықты табиғатында 
(ерлігі нәзік сезімталдықпен астасып жатыр, қайсарлығы 
өкінішпен қабаттасып келеді). Сөйтіп Фирдоусиде эпикалық 
идеял туралы түсінік ыдырай бастайды.

Эпос кейіпкерінің мүмкіндігі мол, оның тағдыр-талайы 
өз ырқына бағынады. Ал енді ортағасырлық адамның 
алдында аттап өтуге болмайтын нақты шекара бар. Мәселен, 
фәни дүниеде адам баласы белгілі бір  таным шеңберінен 
аса алмайды, ал оның сыртында бір ғана жаратушыға мәлім 
тылсым әлем жатыр. Жазған құлға  ол жаққа баратын жол 
жоқ. Ал бақ сынап, сол бағытқа көз тіккен адамның күллі 
амал әрекеті ашкөздік ретінде қабылданады. Фирдоусидің 
адам және әлем туралы түсінігі, эпикалық және ортағасырлық 

таным түгелдей бір-бірімен астасып жатыр. Мұнда,сөз жоқ, 
кейіпкердің дүниені жаулап алуға әрі оны танып, білуге 
деген ұмтылысы айыпталады. Брахман Ескендірге:

Тәубеңе кел! Ашкөздікке келдің кез,
Қан төгілер соғыстардан енді без [5].
Сонымен, эпос қаһарманының күллі әлемді билеуге 

бағышталған сапары трагедиялық қалыпқа ауысады. 
Болашақты болжайтын құстар,жақұттан жасалған 
сарайдағы алтын тақта жайғасқан өлі денелер, жаратқаннан 
хабар күтіп тұрған Исраил – бәрі-бәрі Ескендірге дүниенің 
баянсыздығын ескертеді, күллі әрекетінің бос әурешілік 
екенін айтады. Кейіпкер жапанда жалғыз қалғандай болады. 
Ескендір ештеменің байыбына бара алмай меңіреу күйге 
түседі. Ет пен сүйектен жаралған қарапайым пенденің 
бірдеңе іздеп жүргенін тірі жанға ұғындыра алмайды.

Көріп тұрғанымыздай, еуропалық ескендірнамада бұл 
идея болды. Ескендір алыс елдерді аралай жүріп, дүниенің 
жалғандығына көз жеткізеді. Бірақ ондағы Ескендірдің  
сенімі кейіпкердің сана-сезімінің  қаншалықты ояу екенін 
көрсетеді. Жаңа білім көкжиегіне қол жеткізген Ескендір 
ізденістен бас тартпайды. Фирдоусидегі кейіпкерлер, 
жаратушының хабарын жеткізушілер Ескендірді тезге 
салып, бәрінен бас тартуға, тек қана қаза келер сағатты, дәм 
таусылар күнді ойлауға шақырады.

Сондықтан соңғы көріністе сөйлейтін ағаштың 
Ескендірге: «Алдамшы биліктен бас тарт!», – деп бұйрық 
беруі қайғылы ахуалды танытады. Ескендірдің көңілі түсіп, 
сағы сынғандай болады.

Қайғырып шаһ ағаштан алыс кетті,
Өкініш от кеудесін тіліп өтті [5].
Әкім-қара оған небір ғажап сыйлықтар ұсынады, бірақ 

мұндай әдемі дүниелерге балаша қуанатын Ескендір бұл 
жолы қабағын ашпайды, немқұрайдылық танытады.

Әкімдерге барып патша  алғыс айтты,
Көзінен жас сорғалап, кері қайтты [5].
Бұл жерде Фирдоуси, сөз жоқ, брахмандарды құптайды. 

Сол дәуірдің адамы болғандықтан дүниенің жалғандығына 
кәміл сенеді және ол жайында жиі сөз қозғайды. Бірақ 
Фирдоуси фәниді тәрк еткен тақуа ақын  болған емес, 
өмірге құштар жайдары жан еді. Фирдоуси адам баласы 
тұтынатын әрқандай заттардың өзін үлкен махаббатпен 
суреттейді. Парсы ақыны өмірге жан-тәнімен ғашық болады. 
Ескендірдің көріпкел құстармен диалогы соның бір дәлелі 
болса керек. Олар жиһангерден «Өмірден керегіңнің бәрін 
алдың ба?», – деп сұрайды:

Шаһ айтты: «Тірілермен тірлік қылып,
Жер-жаһанның қуанышынан құр қалдым.
Өмір өзі әділ жанға берер бұрып,
Бақыты үшін жамағаттың мен жандым» [5, 311-б.].
Бұл тұста да эпостық пен ортағасырлық софылық 

идеялар тоғысады. Жалпы, бұл екі ұғым түсінуге бір-
бірінен соншалықты алыс жатқан жоқ. Ортағасырлық 
эпос үлгілері де адам мүмкіндігінің шектеулі екенін үнемі 
ескертіп отырады. Ортағасырдағы әдебиет пен фольклордың 
дүниедегі адамның орыны мен қызметі туралы ұстанымы 
бір-біріне қайшы келеді деп айта алмаймыз. Қалай дегенмен, 
эпос әлемі – бұрынғының мінсіз қалпын, ерлікке толы өмірін 
суреттейтін жабық әлем. Қаһармандық эпостың соңын ала 
айтылатын  дидактикалық толғамдарда кейіпкердің өзі 
өмір сүрген уақыт келмеске кеткен мінсіз кезең ретінде 
сипатталады. Ал ортағасырлық әдебиет үшін адам 
мүмкіндігінің шектеулі екендігін үнемі ескеріп отыру – заңды 
құбылыс. Тіпті олардың жердегі өмірге де көңілі толмайды. 
Ортағасырлық түсінік бойынша бақытты, мамыражай өмір 
ана дүниеде ғана болады.

Фирдоуси өмірдің қуаныштарына баға бергенде, алды-
мен, эпикалық идеяға басымдық береді, екінші жақтан, осы 

идеалдың қадір-қасиетіне күмәнмен қарайды.Ол осы жарық 
дүниені өте қатты жақсы көреді. Сондағы келеңсіз істерге 
жирене қарайды. Ақын ел тонап, кісі өлтіруге қатысқан 
Ескендір әрекеттерін құптамайды. Сондықтан күллі әлемді 
жаулап  алуды мақсат тұтқан билеушіге бейбіт өмірді ту 
еткен брахманды, ханшайым Кайдафаны, Арастуды қарсы 
қояды.Брахмандар Ескендірге тойымсыз ашкөздігі үшін 
ғана кінә артпайды:

«Неге әлемді құмар болдың жаулауға,
Соғыс өрті жетті, міне, алқымға»,– дейді [5,293-б.].
Фирдоусидің кейде эпикалық қаһарман мінезіндегі 

тұтастықты бұза отырып, Ескендірдің «зұлымдық ұялаған 
жаны» туралы, жамандықпен суарылған ойлары жайында 
айтып қоятыны бар. Эпос пен антикалық шығармаларда 
кездесетін Ескендір мінезіндегі қайшылықтар Фирдоусиде 
ақынның жеке дүниетанымы мен дәстүрлі эпикалық 
идеалдың үйлеспеуінен туындағандай көрінеді.

Сонымен, Ескендір мен оның жорықтары Фирдоусиде 
эпос қалыптастырған құндылықтарға жақын келеді. Алайда 
оның өзі жаңа идеялармен қарым-қатынасқа түсіп, үнемі 
өзгеріске ұшырап отырады. Сондықтан шығарманың көлемі 
ұлғайып, мазмұны күрделене түседі [3, 290-б.].

Екіншіден, «Шахнаманы» қайта өрлеу кезеңінің жемісі 
ретінде қарастыруға толық негіз жоқ [7]. Ескендірдің 
белсенді іс-қимылы, оның жер-жаһанды,барша әлемді 
тануға деген ұмтылысы, т.б., сөз жоқ, эпос кейіпкеріне тән 
қасиеттер емес. Әрине, азаттық пен ұлылықтың жаршысы 
болған тарихи тұлға болмысы X-XI ғасырлардағы парсылық 
қайта өрлеу кезеңінің алғашқы адымдарын байқатады 
деп тұжырымдауға болады. Алайда,жаңалықтың нышаны 
жылт еткенмен, ескі көзқарас есесін жібермейді. Ол тұста 
адамның арман-мақсаты, ерік-жігері, ұмтылысы толық азат 
болған жоқ,сыртқы күштер Ескендірді қалыпты шекарадан 
асырмады. Қайта жаңғыру идеясы жарқ етіп тұтанады да, 

жалп етіп қайта өшеді. Адамның шектеулі мүмкіндіктерін 
ғұлама ақын қайта қарауға жатпайтын заңдылық деп түсінеді.

«Шахнаманың» Ескендір туралы тарауы халық эпосына 
тән айрықша бояуларымен ерекшеленеді. Тіршіліктегі 
әрқандай істердің бәрін бос әурешілік ретінде қабылдайтын 
ортағасырлық идеология ықпалына қарамастан, Ескендір 
туралы әңгіме өзінің өжет оптимизімімен таңқалдырады. 
Мұнда ежелгі дүниенің қызық-қуаныштары көз алдыңа 
елестеп, еліктіріп әкетеді. Көненің  той-томалағы, 
шайқастары, жойқын жорықтары әсерлі сипатталады. Бұл 
– фольклорлық үлгілердің ықпалы анық байқалатын әдеби 
шығарма.

Мұндай әдеби фольклорлық жымдасу белгілері әдеби 
дамудың алғашқы кезеңдерінде ғана кездеседі. Фирдоуси 
– ортағасырлық классикалық парсы әдебиетінің алғашқы 
көшбасшысы. Әрі қарай әдебиеттің алғашқы кезеңі артта 
қалған соң, Ескендір туралы туындыларда жаңа идея пайда 
болды, олар басқа мақсаттарға бағынды.

Пайдаланылған әдебиеттер:
1. М.М.Дьяконов. Фирдоуси. Жизнь и творчество. 

2. С.Ф.Ольденберг. Сны Кейда, царя Каноджского. //

Историко-литературный сборник. Л., 1924;
3. Е.Н.Бертельс. Роман об Александре и его главные 

версий на востоке. Избранные труды, т.3. «Навои иДжами». 
М.,1965;

1968;

Көмекші құрал
Патима  ӘЛІМБЕКОВА,

Мұхтар Әуезов атындағы 
мектеп-гимназиясының мұғалімі.

Жамбыл облысы, 
Сарысу ауданы, 

Жаңатас қаласы.

«МАҒЖАНТАНУ» ТАҢДАУ 
КУРСЫНА АРНАЛҒАН ЖҰМЫС 

ДӘПТЕРІ
(6-сынып, Бастапқы бөлігі өткен санда)

13-сабақ
«Алыстағы бауырыма»

1. Ақын өлеңді кімге арнаған? Алыстағы бауыры кім еді? 
Сол кездегі қазақ азаматтарының басынан өткен қиын 
өткелдер туралы әңгімеле.                                               

-------------------------------------------------------------------------   
2. Ақын нені армандады? Өткен күннен есте қалар 

жақсы естеліктерді қалай еске алады? «Шарқ ұрып ерікке 
ұмтылған түрік жаны» деген сөзден нені аңғаруға болады?

------------------------------------------------------------------------
3. Мәтінмен жұмыс. Көркемдегіш тәсілдерді табу.                                                                          

Метафора Теңеу Тұрақты тіркес Эпитет Кейіптеу 

4. Өлеңнің бір шумағын  құрылысына талда.
------------------------------------------------------------------------

   Білемін     Білдім Білгім  келеді

14-сабақ
«От»

1. Ақын нені отқа теңейді? Өлеңнен теріп жаз.
-------------------------------------------------------------------------
2. Отты неге теңейді?   Атап бер.
-------------------------------------------------------------------------
3. «Күннен туған баламын,
Жарқыраймын, жанамын» деген жолдардың мәнін  

ашуға тырыс.
-------------------------------------------------------------------------
4. «Кейде  жылан  арбайтын,
Кейде аждаһа жалмайтын» деген жолдарды қалай 

түсінуге болады?  
-------------------------------------------------------------------------
5.  Оқулықпен жұмыс.  Көркемдегіш  тәсілдерді  табу.                                                                        

      Метафора    Кейіптеу

6.  Өлеңді құрылысына талда, тармақ санындағы 
өзгешелікке назар аудар.    

-------------------------------------------------------------------------
7. Оттың  суретін сал.  

8. Топтастыру. 

                        
                           
                                                                              
             

15-сабақ
«Орал   тауы»

1. Ақын өлеңдерінде контраст мәнді сөздер жиі 
қолданылып, әсіресе, олардың қатар жұмсалуы да жиі 

 

 

     От 

кездеседі. Өлеңнен мысалдар келтіре отырып дәлелде. 
-------------------------------------------------------------------------
2. Ақын ойын жеткізудегі көркемдегіш сөздерді тауып, 

мәнін ашу. 
-------------------------------------------------------------------------
3. Ақын бейнелеген Орал тауының табиғатын, қазақ 

жерін көз алдыңа қалай елестетер едің?  Өз ойыңды                
жазып көр.

------------------------------------------------------------------------
4.   Туған жер, Отан туралы өздерің  білетін мақал-

мәтелдер, нақыл сөздерді қолдана отырып ел қадірі, жер 
қадірі туралы эссе жаз.   

------------------------------------------------------------------------
5. Өлеңді оқып, түсінгендеріңді  қара сөзбен жазып шық. 
------------------------------------------------------------------------
6.  Ақын бейнелеген Орал тауының бейнесін көз алдыңа 

елестете отырып  суретін сал.                                                                                                                

                                       

16-сабақ
Мағжан – жыр жұлдызы

1. Мағжанның қандай өлеңдері өзіңе ерекше ұнады?                                                                       
-------------------------------------------------------------------------  
2. Халқымыздың біртуар ұлдарының «Халық жауы» 

атануының себебі неде деп ойлайсың?
------------------------------------------------------------------------- 
3. «Мағжанға хат».  Соңына жыр жауһарын қалдырған 

ақынға сыр ашып көрейік. 
------------------------------------------------------------------------

17-сабақ
«Осы күнгі күй»                                                   

1.  «Оқу-тыңдау». Оқулықпен жұмыс. Оқы, тыңда, өз 
ойыңды ортаға сал. Өлеңді мәнерлеп оқып, ақынның айтар 
ойын аш. «Осы күн», ол – қай күн? Ақын қай кезді айтып, 
нені армандап отыр?

------------------------------------------------------------------------
2. Сөздік жұмысы: 
Аңсыз –                   Қара табан – 
3.  Өлеңді мәнерлеп оқып, қара сөзбен әңгімеле.
-------------------------------------------------------------------------
4. Өлеңнен көркемдегіш сөздерді теріп жаз. 
-------------------------------------------------------------------------
5.   Берілген сөздердің мағынасын аш: «көзге түрткісіз 

қараңғы, тек жатыр тұяқ серіппей, тұрдың ба қару 
қылмай, сәуле берер шырақ-шамсыз».

-------------------------------------------------------------------------
6. «Орал тауы» өлеңі мен «Осы күнгі күй» өлеңдеріндегі 

идеялық байланыс неде?

    

7. Бір шумағын буынға бөліп жазып, буын түрлеріне 
ажырат.

-------------------------------------------------------------------------
18-сабақ

«Айда атыңды, Сәрсембай»
1.  Ақын қайда жол шекті?  Өлеңнің кейіпкері Сәрсембай 

кім? 
-------------------------------------------------------------------------
2.  Ақынның туған елге деген сағынышы қандай жолдар-

дан көрінеді?  -----------------------------------------------------

  «Осы күнгі күй» 

 

«Орал тауы» 

3.  Ақын қалаға неге келді? Ол қаланы неге теңейді? 
Өлеңнен тауып жаз.

------------------------------------------------------------------------                  
4. Өлеңдегі көркемдегіш тәсілдерді тап. 
------------------------------------------------------------------------
5. Өлеңді құрылысына талда.
------------------------------------------------------------------------
6. Венн диаграммасы.
            Қала                   Ортақ                 Ауыл

7. Өздерің туып өскен жердің суретін салыңдар. 

  
19-сабақ

«Батқан күн, атқан таңның жыры»
1.  Өлең шумақтарын оқи отырып, ақын тіл қатқан сұлу 

бейнесін көз алдымызға қалай елестетеміз? Суреттеп көр.
------------------------------------------------------------------------            
2. Қыз бейнелеген кестеге қандай сөздер жазылды? Ол 

сөздің мәні неде?  ----------------------------------------------------
3. Қалай ойлайсың, ақынға әсер еткен қыз ба, кесте ме, 

жазылған сөздер ме?  ----------------------------------------------                                                
4.   Өлеңнен көркемдегіш тәсілдерді тап.  -------------
5. Сөздікпен жұмыс:                                                                                                          
Бәтес –     Жиек –     Садаға кету – 
6. Пікір алмасу. 
А)  Өлеңнен нені ұғындық? Ақын бізге не айтпақ болған?
------------------------------------------------------------------------
Ә)  Кесте тігу өнері қазірде бар ма? Ол туралы не 

білеміз? Ерекшелігі неде?   ---------------------------------------
                                                               (Жалғасы бар).

Сыныптан тыс сабақ

Жанна ЖАМЕТОВА,
А.С.Пушкин атындағы 

орта мектептің мұғалімі.   
Ақтөбе облысы, 

Байғанин ауданы, 
Алтай ауылы.

«МЕН МАРТТАҒЫ НАЙЗАҒАЙ 
КҮРКІРІМІН»

(Төлеген Айбергеновтің шығармашылығына арналған 
әдеби-сазды кеш)

Мақсаты: ақынның өмірі мен өскен ортасын таныту,  
ақын шығармалары арқылы шындыққа, адалдыққа, 
әдемілікке тәрбиелеу. Көрнекілігі: ақынның суреті, қанатты 
сөздер, слайдтар.

Өту барысы.
1-жүргізуші: - Ол – біз мәңгі сағынып журетін жыр 

перзенті.
2-жүргізуші: - Ол бар болғаны 30-ақ жыл ғұмыр кешті.
1-жүргізуші: - Ол бас-аяғы 10 жылдан аса өлең жазды.
2-жүргізуші: - Ол келте ғұмырының екі-үш-ақ жылын 

Алматыда өткізді.
1-жүргізуші: - Ол жарық дүниемен қоштасқалы бері 

зымырап 45 жыл өтіпті.
2-жүргізуші: - Ол тірі болғанда биыл ата жасы – 75-ке 

толар еді.
1-жүргізуші: - Ол деп отырғанымыз – Төлеген  

Айбергенов есімді қазақ өлеңінің пірлі перзенті, асқақ 
үнді ақыны, біртума дарыны. Маңдайы кең, жанары ойлы, 

пышақтың қырындай сылыңғыр ұзын бойлы, қыр мұрын, 
бұйра шашты, от қанат ақын 30-ға жетер-жетпес ғұмыр 
кешіп, қазақ поэзиясын өлмес жыр мұрасымен байытқан еді.

2-жүргізуші: - Дүниеге өзінің аппақ, тап-таза пейілімен 
келіп, сол көңілімен кеткен сағыныштың ақыны Төлеген 
Айбергеновтің арғы тегі Ақтөбе топырағының Доңызтау 
өңірінен тараған. Ол – қиын-қыстау заманда Қарақалпақстан 
асқандардың перзенті.

1-жүргізуші: - Күллі қазаққа ортақ осы ақын өзгеден 
бізге жақын. Ендеше, ақынның өмірі мен шығармашылы-
ғына арналған «Мен марттағы найзағай күркірімін» атты 
әдеби кешке қош келдіңіздер!

2-жүргізуші: 
  «Мен марттағы найзағай күркірімін,
  Құрманғазы күйінің
  Бір тілімін.
  Менің жаным саясын паналаған
  Дүниедегі бар қыздың кірпігінің» деген өлең жолдары-

нан ақынның бүкіл болмысы, жан дүниесінің періште-       
дей тазалығы көрініп тұр. (Мұғалім ақынның өмір жолымен 
слайд арқылы таныстырып өтеді.1-слайд).

1-жүргізуші: - Жарық дүниенің 30-ақ жыл сәулесін 
көрген ақын бізге отты жыр, өлмес өлең қалдырды. Ақын 
лирикасы өмір шындығын нақты бейнелейтін көркем 
туынды болғандықтан оқырман жүрегіне жол тауып жатты.

2-жүргізуші: - Ақын қай тақырыпқа барса да, салғырт 
қарамаған, бар жан-тәнімен ақтарыла айтқан. Кішігірім 
дүниенің өзінен үлкен-үлкен ойлар түйіп, оны шын ақындық 
шеберлікпен, сезімтал жүрекпен бейнелей берген.

Лирикасының басты тақырыптары (2-слайд).
1-жүргізуші: - Туған ел мен жерге деген сүйіспеншілік 

– Төлеген Айбергеновтің лирикасының өн бойындағы 

жалғасып отыратын үзілмейтін желі. Ақынның шоқтығын 
биік көтеретін киелі де қасиетті арна – туған жер, туған ел, 
туған халқы алдындағы үлкен жауапкершілік, ар-ұждан, 
перзенттік парыз.

 2-жүргізуші: - Ол ата-жұрт – қазақ еліне қиырдан сағынып 
келді. Өле-өлгенше сағынышын баса алмай кетті. Дүниеге 
Қарақалпақ жерінде келген Төлеген тал бесікте тербетіліп 
жатып-ақ алыста қалған ата-жұртқа деген сағыныш мұңына 
суарылған бесік жырымен көзін ашты.

1-жүргізуші: - Ботасын шайнап өлтіріп, туған жеріне 
тартып отыратын аруана-бауыр дүние – ел мен жерден     
алыс кеткен алаштың ата-жұртқа сыңсып ағылған сағыныш 
көші. Енді бір сәт ақынның сағынышқа толы жырларына 
кезек берейік.

«Туған жер»: Айбарқызы Ақтілек.
«Сағыныш»: Құбаш Назерке.
«Аруана-бауыр дүние»: Сайыпова Салтанат.
2-жүргізуші: - Адамзат бойында асыл қасиеттің бірі 

сағыныш екені рас. Соның барша қадірін жеріне жеткізе 
жырлаған Төлеген Айбергенов Сарыағаштан Алматыға сол 
өзінен өзге ешкім көтере алмайтын ұлы жүк – сағынышын 
арқалап жеткен болатын.

1-жүргізуші: - 27 жастағы жас ақын Төлеген
«О, менің мәңгі басар нық тұрағым,
Қалайша махаббатымды ұқтырамын?!
Мен сенің ақ төсіңе шаңқай түсте
Көлеңкем түспесін деп тік тұрамын»
деп астанамыз Алматыға аңсау жырын айта келген еді.
2-жүргізуші: - Алматыға аңсап жетіп, отбасымен қоныс 

аударып, бар-жоғы 2-3 жыл ғана дәмін татқан Төлеген 
Айбергенов ... әттең, құлашын толық жаза алмай, сағыныш 
мауқын баса алмай кетті.

 1-жүргізуші: - Төлеген Айбергенов лирикасы – 
адамды бей-жай қалдырмайтын, қайта ойландыратын, 
толғандыратын жүрегіне қозғау сап әсерлендіретін отты 
лирика. Ендеше, отты жырларға құлақ түріңіздер.

«Ата қонысында» – Бектемісұлы Рахым.
«Біздің жігіттер» – Құбаш Бексұлтан.
«Бір жетсе менің ажалым жетеді» – Баянов Жанпейіс.
«Ана» – Жанымгүл Таңжарбай.
2-жүргізуші: - Ақынның бар өлеңін жинағанда үлкен 

бір кітаптан аспайды. Дегенмен, оның әрбір өлеңі бір томға 
татиды. Осы өлеңдеріне ән де жазылған. Қазір Жаддығұл 
ақын ағаның сөзіне жазылған «Мені ойла» әнін орындап 
береді. Қабыл алыңыздар.

1-жүргізуші: - Төлеген Айбергенов ес білгеннен құй-
мақұлақ зерек болғанының арқасында, Сыпыра жыраудан 
бастап Қашағанға дейінгі халық жырауларының жыр 
толғауларын жатқа оқыған. Бұл орайда Мұқағали Мақатаев 
былай деген: «Төкеңнің бір ғажабы – өз өлеңінің басынан 
аяғына, аяғынан басына қарай жатқа оқи береді. Мұның анау 
бұйра шашының астында Сократтың басы жатыр».

 2-жүргізуші: - Ақын өзі бауырынан ауырып, науқастылау 
болып жүрсе де, Қарақалпақ астанасы – Нөкіске 2-3 
ақынды кездестіруге бастап барады. Нөкіске барған бойда 
қатты ауырып ауруханаға түседі. Ақыры үлкен қайғымен 
аяқталады.              

 1-жүргізуші:  - Қазақтың аймаңдай ақын перзенті 
– Төлеген Айбергенов Нөкіс қаласында Мұқағалидың                                                                                                        
қолында дерлік мәңгілікке көз жұмған. Ақиық ақын 
Мұқағалидың «Төлегенге» деген өлеңі осылайша дүниеге 
келген.

«Төлегенге» – Нұрбек Сүндетов.
Жарасқан Әбдіраш естелігі – Науқанова Айсұлу.
2-жүргізуші: - Ақынның «Құмдағы мұнаралар» 

жинағындағы «Сырласу» өлеңіне назар аударыңыздар.
«Сырласу» – Ізбасарова Жанерке.
2-жүргізуші: - Бірі әннің, бірі жырдың сыршыл сазын 

төккен екі дарынның Маңғыстау сапарында айдарлы да 
ажарлы, атақты «Ақ ерке Ақ жайық» әні дүниеге келіп еді.

«Ақ ерке Ақжайық» әні – Құлбаева Нұржайна.
Төлеген – дара талант, сара талант. Ақынның поэзияға 

енгізген жаңалықтары (3-слайд).
Жарық көрген жыр жинақтары (4-слайд).
«О, адамдар, біргемін мен сендермен!» (5-слайд). Смағұл 

Елубаев естелігі.
1-жүргізуші: - Үні-жыры жадымызда, бейнесі көз 

алдымызда жүргенмен, оның 30 жыл ғана өмір сүргені 
өкінішті. Өзі ағынан жарылып, «Бір тойым бар, болатыны 
сөзсіз менің» деп кеткеніндей, ақынның тойы жалғасуда.

«Бір тойым бар» – Айнадин Әділет.
«Төлегеннің бір тойы» (6-слайд). Газет-жұрнал 

материалдары.
2-жүргізуші: - «Күніне бір өлең оқыған адам – ақын, 

айына бір өлең оқыған –адам» депті бір данышпан. Бәрімізге 
бірдей ақын болу міндет болмағанымен, адам болу – парыз.

1-жүргізуші: - Жүректен шыққан сөз ғана жүректерге 
жетеді. Олай болса,осы кеште Төлеген Айбергенов жырлары 
сіздердің жандарыңызды жылытып, жүректеріңізді тербеді 
деген ойдамыз. 

2-жүргізуші: - Ықылас қойып тыңдағандарыңызға                  
үлкен  алғысымызды білдіреміз. Қош-сау болыңыздар!

Бикеш ИСИНА,
Қарағанды облысының

Нұра ауданындағы
«Қарақойын» орта 

мектебінің мұғалімі.

НАЙМАН-АНА
(2 актілі сахналанған көрініс)

- Құрметті оқушылар! Бүгінгі кеште сіздердің 
назарларыңызға 11-сынып оқушыларының күшімен 
дайындалған  Шыңғыс Айтматовтың «Ғасырдан да ұзақ 
күн» атты романынан алынған үзінді – Ана-Бейіт аңызынан 
сахналанған көріністі ұсынамыз. Бұл көріністі ұсынудағы 
мақсатымыз – кеш соңында кеудесінде ұлтым, туған тілім 
деп соққан отты жүрегі бар әрбір қазақ азаматын алаңдатып 
отырған  қазіргі таңдағы өткір де өзекті мәселенің бірі 
– қазақ тілінің жағдайы туралы,  өз тілін  менсінбейтін 
өгей ұлдардың, ата-анасын кәрілер үйіне тапсырғанда 
бүйрегі бүлк етпейтін безбүйрек балалардың көбейіп бара 
жатқандығы туралы  ой бөлісу.   Өз тіліңді сыйламау туған 
анаңды сыйламаумен пара-пар. Ондай адамды мәңгүртке 
теңесек артық емес. Осы орайда «мәңгүрт» сөзіне түсінік 
бере кеткен артық болмас.  Аңыз бойынша, мәңгүрт – аты-
жөнін, шыққан тегін, бүкіл өткен тыныс-тіршілігін ұмытып, 
тек өз қожасының айтқанын ғана орындайтын қара күш 
иесі. Бұл кейіпкер  бейнесін біз сіздерге көрініс арқылы 
жеткізуге  тырыстық.  Ендеше, назарларыңызды сахнаға 
аударуларыңызды сұраймыз. 

Қатысушылар: Найман-Ана; Мәңгүрт; 1-саудагер; 
2-саудагер; 3-саудагер; 4-саудагер; жуан-жуандар (3-4 адам).

І көрініс.
Домбырадан қайғылы күй ойнайды.
Тігілген киіз үйдің ішкі көрінісі. 
Үй босағасында қос қолдап тізесін құшақтаған ана 

теңселіп отырады.
Сахна сыртында Ана монологі оқылады:
  «О, құлыным, құлыным, Жоламан, қайдасың, тірісің 

бе, әлде өлісің бе? Әлде ... жуан-жуандар қолына түсіп 
қор болдың ба?... Жоқ! Жоқ!  Мүмкін емес! О, құлыным, 
қарашығым, жуан-жуандар қолына түсіп, басыңа көн қаптап, 
темір қысқашпен шығыр салып бұрағанда, айдалада күнге 
қақталып, ындының кеуіп, кенезең құрғағанда әлемге жарық 
беруші – Күнді қарғаған жоқ па екенсің?! Адам айтқысыз 
азаптан ақыл-ессіз тұңғиыққа мәңгі батып бара жатқанда, 
зорлықтан алжасып, ақыл-ойыңды біржолата қараңғылық 
басып, анаңның дидарын, әкеңнің, өзіңнің атыңды ұмытып 
бара жатқанда сені жарық дүниеге әкелгенім үшін, сені 
туғаным үшін мына бейбақ анаңды қаһарлана қарғамадың 
ба екен?! Құлыным, құлыным...»

Ана: - Жоламаным, жалғызым! Аһ ... құлыным, қайдасың?
Дала. Жүк артып келе жатқан керуен сахна сыртынан 

өтеді.
Ортада киіз үйдің іші көрсетіледі.
Есік алдына саудагерлер келіп тоқтайды.
1-саудагер: - Уа, кім бар? (Үйден Найман-Ана шығып, 

қарсы алады).
- Армысыздар! Төрлетіңіздер!  
Саудагерлер киімдерін шешіп, үстел жағалай орнала-

сады. Ана шай жасап, дәм ұсынады да, саудагерлер 
әңгімесіне құлақ түреді.

1-саудагер: - Осы жолғы сапарымыз сәтті болар, 
Сарыөзектен кедергісіз өттік қой.

2-саудагер: - Иә, иә, жуан-жуандар, тіпті, құдықтан су 
алуға да тыйым салмады ғой.

3-саудагер: - Ал сендер түйе бағып жүрген жас жігітті 
байқадыңдар ма?

4-саудагер: - Уау, ол байғұс, тіпті, бізбен сөйлеспеді де 
ғой.

1-саудагер: - Түріне қарасаң сап-сау, ақыл-есі бүтін бала 
сияқты.

2-саудагер: - Өзі жап-жас, мұрты енді тебіндеп келеді.
3-саудагер: - Ал сөзі кеше туған баланікі сияқты, байғұс. 

Не өзінің атын, не әке-шешесінің атын білмейді.
(Ана саудагерлер әңгімесіне құлақ түріп, жақындай 

түседі, түрі өзгеріп кетеді).
4-саудагер: - Бірақ ақымақ десең де, өз шаруасына тас-

түйін, керуен кеткенше қас қақпай түйелерін күзетумен 
болды.

1-саудагер: - Ал оның «Кімге сәлем айтасың?» деген 
сөзге берген жауабын естідіңдер ме?

2-саудагер: - Иә, иә, «Мен түнде айға қараймын, ай               
маған қарайды» дейді ғой.

3-саудагер: - Ойпырмай, жап-жас бала мәңгүртке 
айналған.

(Ана бірдеңе сұрамақ болып саудагерлерге қарай                 
ұмтыла түсіп, тоқтап қалады).

4-саудагер: - Обал, обал.
1-саудагер: - Алла аясын, қайтеміз.
4-саудагер: - Ал, бәйбіше, ас-тұзыңа рақмет, біз жолға 

шығайық.
(Саудагерлер қоштасып, шығып кетеді. Ана дірілдеген 

қолымен басындағы қара жаулығын тартып, бетін басып 
бүк түскен күйі отырып қалады. Күй ойнап тұрады).

Монолог: Ізде ұлыңды, ізде! Ол – сенің ұлың! Ол                 
Жолама-а-н , сенің ұлың, із-д-ее. 

Ана орынынан ұшып тұрып, асығып ас-суын, азығын     
сала бастайды. (Күбірлеп сөйлеп жүреді).

- Табамын, іздеймін, құлыным, сені қайтсем де табамын.  
(Басындағы қара орамалын шешіп, ақ орамал алып, оны 

шарт байлап, көйлегінің етегін белбеуіне қыстырып, белін 
тартып байлап, жолға шығуға дайындалады).

Сахна жабылады.
ІІ көрініс.

(Күй, қобыз, домбыра)
Дала. Түйелер. Ортасында қолына ұзын таяқ ұстаған, 

бір иығында қоржын, торсығы бар бақташы, меңіреу үнсіз 
күйде қалшиып тұрады. 

Екінші шеттен ана көрінеді, түйесінен домалап түсіп, 
сүрініп, шөпке шалынып, құлай еңбектеп бақташыға қарай 
жүгіреді.

Ана: - О, ұлым, менің құлыным! Мен сені іздеп шарқ 
ұрдым! (Құлап, қайта тұрып жүгіреді).

Мен – сенің анаңмын. (зарлап жылайды). Мәңгүртті бас 
салып құшақтап, сүйеді, жылайды. Ұлым, ұлым менің.

Бақташы үнсіз, меңіреу, әйелге бақырайып қарап, оның 
қолын ысырып тастап, түйелер жаққа кете береді. 

(Күй ойнайды). Ана қос қолымен бетін мыжып, басы 
салбырап теңселген күйі жүрелеп отыра кетеді.

Ұшып тұрып, мәңгүрттің артынан барып, иығынан 
ұстап өзіне бұрады. (Мәңгүрт мең-зең, бөркін баса киген 
қалпы меңірейіп тұра береді).

Ана: - Отыр, сөйлесейік.
(Екеуі жерге отырады, мәңгүрт басын шайқайды).

Ана: - Сенің атың кім?
Мәңгүрт: - Мәңгүрт.
Ана: - Мәңгүрт деп сені қазір атайды. Ал бұрынғы атың 

кім? Есіңде ме? Есіңе түсірші шын атыңды.
Мәңгүрт ойланады. Аспанға қарап қиналып, басын                

ұстап ыңырсиды да, басын шайқай береді.
Ана: - Әкеңнің атын білесің бе?.. Әкең кім?.. Өзіңнің                

елің қайда? Руың кім?... Тым құрыса туған жеріңді білесің 
бе?

(Мәңгүрт үнсіз меңіреу қалыпта. Аспанға қарап, 
таяғымен әлденені меңзеп, жер сызып отырады.)

Ана (Өксіп-өксіп, екі қолын көкке жайып, боздап 
жылайды): - Құдай-ау, қандай күйге душар қылған сені?

(Мәңгүрт үнсіз, меңіреу қалыпта анадан жылжып 
алыстап кетеді).

Ана (Екі қолын жайып): - Ау, жерді, суды тартып алса 
мейлі, тіпті, жаныңды алса да мейлі, ал, ал адамның ақыл-
ойын тартып алуды  қандай қара жүрек ойлап тапты, құдай-
ау?! О, Құдай, бар екенің шын болса, мұндай сұмдықты 
жұртқа қалай дарыттың? Жер бетінде басқа сұмдық аз ба еді?

(Жоқтау айтады).
Мен – ботасы өлген боз мая,
Тұлыбын келіп иіскеген.
Анаң кеп тұр құшақ жая,
Жақындашы, құлыным!
Кел, кепеңді шешейін,
Ақ бетіңнен өбейін.
Өткен күнді еске сап,
Әңгіме айтып берейін.
(Екі қолымен құшақтағысы келген қалып танытады. 

Мәңгүртке қарай ұмсына түсіп, ана телміре қарайды, ол 
селт етпейді).

Ана: - Қап, енді қайттім, әлде өзім айтып есіне                       
түсірейін бе?

(Баласына сырғып кеп жақындап, иығынан құшақ-
тайды, көзінен жас ағып отырады).

Ана: - Сенің атың – Жоламан. Сен – Жоламансың. 
Әкеңнің аты – Дөненбай. Мен – сенің анаңмын. Сен – менің 
баламсың. Руың – Найман, ұқтың ба, найман.

(Мәңгүрт көкке қарап құс санап, саңылаусыз, меңіреу 
қалыпта отыра береді).

Ана (Мәңгүртті иығынан жұлқып қалып): - Сен мұнда 
келгенге дейін не болды?

Мәңгүрт: - Ештеңе де болған жоқ.
Ана: - Мұнда келгенде күндіз бе әлде түн бе еді?
Мәңгүрт: - Ештеңе де.
Ана: - Кіммен сөйлескің келеді?
Мәңгүрт: - Аймен. (Аспанға қарап сызықпен бірдеңе 

сызған кейіп танытады). Ай мені естімейді. Айда біреу 
отыр.

Ана: - Тағы не қылар едің?
Мәңгүрт: - Басымда қожаның басындағыдай бұрым 

болса?
Ана: - Келші бері, басыңа олар не істеді екен, көрейін?
(Ана Мәңгүрттің басына қолын созады, ол ыршып кетіп, 

қос қолымен тұмағын басып алады да, жер бауырлап    
жата кетеді, анасы жаққа қарамайды).

Алыстан жуан-жуан көрінеді.
Ана: - Анау кім?
Мәңгүрт: - Маған ауқат әкеле жатыр.
Ана: - Сен оған ештеңе айтпа... (Орынынан ұшып 

тұрады). Мен кешікпей келемін...
(Ана жылдам тұрып, шөгіп жатқан түйелер арасына 

барып жасырынады. Байқап қалған жуан-жуан әрі-бері 

ойқастап, тексеріп шығады да, Мәңгүрттің жанына келіп, 
әкелген тамағын береді, ерсілі-қарсылы жүгіріп, маңайды 
тағы тексеріп өтеді. Кетеді).

Ана орынынан тұрып, ақырын баспалап, жуан-жуан 
кеткен жаққа қарап қойып, ұлына жақындайды.

Ана: - Жоламан. А, Жоламан! Құлыным!
Бала жалт бұрылады.
Ана (Қуанып кетіп, көпшілікке қарап,  дауыстап):- 

Таныды, таныды. (Мәңгүрт қайтадан теріс айналып, 
түйелерін санап, аспандағы құсты меңзеп тұра береді. Ана 
жүгіріп баласына жақындайды, ол теріс айналып кетеді).

Ана (иығынан ұстап): - Ойланшы, балам, атыңды       
айтшы, атың кім сенің?

(Мәңгүртті жанталаса жұлқылайды).
Мәңгүрт: - Мәңгүрт.
Ана: - Мәңгүрт емес, ойбай, Жоламан, ұлы көште жолда 

туғансың, сенің атың – Ж-о-л-а-м-а-н! (зарлана дауыс-
тайды).

Мәңгүрт: - Мәңгүрт.
Ана (Жалынышты дауыспен): - Құлыным, есіңе түсірші 

сенің атың кім?Атыңды айтшы (өксіп-өксіп жылап). Сенің 
әкең – Дөненбай, әкең – Дө-нен-бай. (Мәңгүртте ешқандай 
сезім белгісі білінбейді).

Ана: - Келші, сені тамақтандырайын. (Қоржынынан ас 
алып, ұлын тамақтандырады да, ыңылдап бесік жырын 
айтады).

Мәңгүрт жыр әуеніне теңселіп, ырғалып, анасын             
иығынан сипап, басын сүйейді.

Ана (қуанышты дауыспен): - Тәубе, А, құдай, жар 
бола гөр! (Ұлының екі бетінен қысып, бетіне төне түсіп). 
Құлыным, кетейік, бұл қарғыс атқыр жуан-жуандардан. 
Туған еліңе қайт! (Қаттырақ қысып, сілкілейді) Менімен 

бірге қайтшы елге!
Мәңгүрт (Ананың қолын жұлқып, лақтырып жіберіп, 

орынынан ұшып тұрады, саусағын безеп): - Жоқ, ж-о-
о-қ! Болмайды! Малды кім бағады?! Малды тастап кетуге           
бол-м-а-й-д-ы. Қожайынды тастап кете алмаймын.

Ана (Екі жұдырығымен жерді тоқпақтап, айғайлап   
сөйлей береді): - Ойланшы, балам, атың кім, әкең кім, 
руың кім? Мен – сенің шешеңмін, әкең аты – Дөненбай. 
(қайталайды).

Алыстан жуан-жуан көрінеді.
Жылап отырған ана, шала-пұла көз жасын сүртіп, 

түйелер арасына жасырынады. Сахнаны айналып кетеді. 
Жуан-жуандар байқап қалып, ашуланып Мәңгүртті 
сабайды.

Мәңгүрт (бүк түсіп жатыр): - Ол маған «Шешеңмін» 
дейді. (Қайталай береді).

1-жуан-жуан: - Қайдағы шешең ол сенің? Шешең жоқ 
сенің! Ол қатынның неге келгенін білесің бе? Ақымақ! (бір 
теуіп). Білесің бе, ей?! Ол қатын сенің басыңдағы кепешіңді 
жұлып алып, ақымақ басыңдағы көн теріңді сыпырып 
алмақшы.

Мәңгүрт (Басын қол қолдап ұстап, домалай береді): - 
Жоқ, жоқ! Жоқ!Ә!

2-жуан-жуан: - Әй, сен қорықпа! Мә, мынаны ұста! 
(Жебелі садақ береді). Енді келсе, ол қатынды атып таста, 
жарай ма? (бір теуіп)Жарай ма? (ақырады). 

(Ана сахнаның екінші шетінен ақырын баспалап қарап 
жүреді). Жуан-жуандар кетеді. 

Күй ойнайды. Үнсіздік. Мәңгүрт қолындағы садақты 
айналдырып қарап, көздеп көреді.

Ана (жақындайды, көпшілікке қарап): - Болмайды! 
Ұлымды алып кетем, қайтсем де алып қайтам. Көнбесе 

інгенге мінгізіп, ұрлап кетемін. Қалдырмаймын қарғыс 
атқыр бұл жерде. (Баласына қарай жүреді).

Ананы көріп Мәңгүрт түйелер қасына тығылады.
Ана (жан-жағына қарап, ұлын іздейді):- Жоламан! 

Құлыным менің, қайдасың? 
Ж-о-л-а-м-а-н! 
Сахнаның екі шетіне кезек жүгіріп, ұлын іздейді. 
- Жоламан! Ұлым! Қайдасың? (Күй ойнайды).
Үнсіздік. Ана тың тыңдайды. Түйелер арасынан Мәңгүрт 

анаға қарай садағын кезеп  тұра береді.
Ана (теріс қарап тұрып): - Балам, Ұлым! Жалғызым 

(Мәңгүрт жаққа бұрылады). Қайда... (қолын созып). Атпа!
Мәңгүрт садақты тартып қалады.
Ана (Сол жақ кеудесін басқан күйі ақырын құлап бара 

жатып): - Ойланшы, балам! Кімсің? (екі қолын созады, 
қолы – қан) Сен – Жоламансың, әкеңнің аты – Дөненбай!                              
Д-ө-н-е-ен-б.а-а.. (құлайды).

Күй ойнайды.
Сахна жабылады.
Мұғалім: - Құрметті оқушылар! Сіздер АНА-БЕЙІТ 

аңызының сахналанған көрінісін тамашаладыңыздар. Ендігі 
сөз кезегін өздеріңізге береміз.

- Аңыздағы мәңгүрт пен қазіргі замандағы мәңгүрттің 
айырмасы бар ма? 

- Қазіргі жастардың арасында  ана тілін менсінбейтін-
дердің көбейіп бара жатуы неліктен? 

- Ата-анадан дүние-мүлікті артық санау себебі не? 
- Бұл қауіпті кеселден арылудың қандай жолын ұсынар 

едіңіздер? 
Осы сұрақтарға жауап іздеу мақсатында ұсынылған 

тақырыпта ой бөлісуге шақырамыз.
Оқушылар пікірі тыңдалып, кеш қорытындыланды.

Желтоқсан жаңғырығы

Рыскелді ЫРҒАЙТЫ,
Білім беру ісінің 

құрметті қызметкері.

ЖЕЛТОҚСАН ШЕРІ, ШЕРУІ

Әр адамның шынайы ұлттық кейіпі, пиғылы аңғарылар 
сәт, кезең бар. Ол – тұтас қоғамның, ондағы азаматтардың 
қай деңгейде екенін таразылайтын уақыт. Өткен ғасырда 
дәл сондай анық бір тұс – 1986 жылғы желтоқсан, яғни, 
желтоқсан айының II жартысы еді.

«Ұлт азаматы» деуге лайықты жауап беруге тура 
келер сынақтың сұрағы қашанда даяр және өзгермейді. 
Желтоқсан мәселесіне қатысты сынақ сұрақтары мына 
ыңғайда: Сен 1986 жылғы Желтоқсанда қайда болдың? 
Алматыда болсаң, шеруге шықтың ба, алаңға бардың 
ба?.. Баруға ұмтылыс жасадың ба?.. Басқа өңірде болсаң, 
желтоқсандықтарға қандай көзқарас таныттың? Сол 
қалада, елді мекенде осы іске қатысты не тірлік болды? 
Сенің әрекетің...

Иә, ерте ме, кеш пе, кеудесінде жылт еткен ұлттық 
ұшқыны бар жан ауызша немесе жазбаша түрде жауап 
беруге тура келеді. Ар, намыс сотының алдында.

Екіжүзділер қулық, аярлықпен қолайлы құтылма    
жауап та берер, бірақ бір Аллаға бәрі де аян ғой.

Біз Абай атындағы ҚазПИ-ді 1986 жылдың жаз айында 
тамамдадық. Диплом алғасын жолдамамен Қатонқарағай 
ауданының Жамбыл орта мектебіне кеттім. «Жас келсе 

– іске» дегендейін, «Қазақ тілі мен әдебиеті» пәнінің 
түгелге жуық сағаттары, сондай-ақ қоғамдық жұмыстар 
да (мектептегі комсомол ұйымы, көркемөнерпаздар 
үйірмесі) тапсырылды. Ол кезде коммунистік партия мен 
комсомол – шаруашылықта да, мектепте де қатар жүретін 
ұйымдар.

Сонымен мектеп кемемен білім айдынында жүзіп, II 
тоқсанды еңсеріп те қалған болатынбыз.

Суыт хабар Алтай өңіріне де лезде жетті: ресми 
билік тарапынан айтылған «Нашақорлар, маскүнемдер, 
бұзақылар ... ісі». Мектеп дирекциясына, ондағы партия 
ұйымына арнайы нұсқау да берілген болу керек. Мектеп 
директоры шұғыл түрде мұғалімдер арасында кеңес 
өткізді. Алдымен егделеу кісі, мектептегі бастауыш 
партия ұйымының секретары сөз алып, билік ұсынған 
«маскүнемдер, бұзақылар» сөзін кірістіре, жастарды 
жамандауға көшті. Шыдамадым, орынымнан атып 
тұрдым. Маскүнемдік, бұзақылықтан болған іс емес 
екендігін айттым... Талас-тартыс басталды.

Қазір ойлаймын: педагогикалық кеңесті жүргізіп 
отырған мектеп директоры (ұмытпасам, аты-жөні – 
Телман Қашқынбаев) жақсы адам ғой. Әйтпесе, ол да 
партия мүшесі, жабыла мені қыспаққа алса, қолынан 
ешкім қақпайды ғой.

Жоқ, ол кісі олай етпеді, бірі (партия секретары) 
жастарды қаралап, екіншісі (комсомол секретары) 
жастарды ақтап сөйлеген екеуін де салқынқандылықпен 
сабырға шақырды. Мектеп директоры ертеңгі болатын 
оқушылармен жиналыстың бұлайша талас-тартыспен 
өтпеуін қалайтындығын айтты. Жиналыс қалайда өту 
керек, ол – есебі бар орталықтан келген бұйрық. Қалай 

өту керектігінің сипатын пысықтады.
Ертесінде болған жиналыс жастарды қаралау, сөге 

жамандау тұрғысында болған жоқ: партия секретарына 
қойған менің талабым да осы еді. Мен де сөзімді 
ұзартпадым: Алматыдағы жағдай басқаша ұғынылып, 
ауыл-аймақта орыс пен қазақ болып төбелеске ұласпау 
керектігі туралы болды.

II тоқсанды мектеп басшысының рұқсатымен сәл 
ертелеу аяқтап, Алматы облысындағы үйіме барып 
келуге жол тарттым. Өскеменнен Алматыға, «Саяхат» 
автобекетіне түнгі сағат үш-төрттер шамасында келдім. 
Көше тып-тыныш, тым-тырыс. Топ болып жүрген немесе 
жекелеген адам мүлде көрінбейді.

Сол күні жатақханаға бардым, оқып жүрген,                  
танитын жігіттердің хал-жағдайын сұрастырып 
байқадым...

Иә, осы толқу кезінде Алматы көшелерімен 
шерулеткенде жастардың шырқаған әнінің бірі, бірегейі 
– «Менің Қазақстаным». Ол әнді оған дейін-ақ білмейтін, 
айтпайтын қазақ болмайтын. Әсіресе, бастапқы 
шумақтарын.

Алтын күн – аспаны,
Алтын дән – даласы.
Думанды бастады,
Далама қарашы.
Кең екен жер деген,
Жерге дән шықты ғой.
Дән егіп терлеген
Қазағым мықты ғой.
Менің елім,
Менің жерім...

Менің жерім. Өлеңнің бір тармағы – әннің де бір 
тармағы. Халыққа кең таралған ән өлеңде мұндай сөз 
(тіркес) болған емес. «Менің жерім – Жетісу», яки «Менің 
туған жерім», т.б. айтылымдар бар ғой. Мәселе мынада: 
«Менің туған жерім» («Туған жерім менің») тіркесі және 
«Менің жерім» тіркесінің мағыналық айырмашылығы 
мол. «Менің жерім» деген ұғымы болмаса, бұл ән 
шерушілерге жарамас та еді.

Жалпы, ән өлеңдерінің, біріншіден, ән жинақта-        
рында жазылуы бар да, ел ауызында аздаған өзгеріспен 
айтылуы бар. Екіншіден, күні кешегі СССР-де негізінен 
ұлттық ойға, ұлттың рухани оянуына қарсы күресетін 
цензура деген арнайы аждаһа болды. Кітап, газет, 
жұрналдағы ұнамайтын ұғым, әлдеқандай мәліметті 
алып тастау, күзеу, түзеу, өзгерттіру, өзгерте салу соның 
құзырында болатын. Қазақтың «Менің жерім» деп                                                                  
нақты тоқталып айтуы оған қайдан ұнасын?!

Текстология (мәтіннама) деген де ғылым бар, онымен 
тыңғылықты түрде айналысатын ғылыми орталық та 
байқалмайды. Олардың да тындыратын шаруасы аз емес.

Қай заман, қандай қоғамда болсын, әсіресе, Тәуелсіз 
ел болғанымызды көре алмайттындар бар қазіргі кезде 
желтоқсандық жастардай «Менің жерім» дей алатын 
отжүректі азаматтардың болуы мемлекет тарихының 
мәңгілікке ұласуына негіз болмақ.

Әйтеуір түбінде бір алынатын сұрақтарға қал-
қадерімізше біз де жауап бердік. Сіз де дайын болыңыз.

Балауса жыр бағында
Әйгерім ҚАСЫМБЕКОВА, 

Шәкәрім атындағы облыстық 
дарынды балаларға арналған 

үш тілде оқытатын мамандандырылған 
мектептің 11-сынып оқушысы.

Семей қаласы.

ПОЭЗИЯ – ҰЛЫ ӘЛЕМ
«Біреулермен жалғастырып жең ұшын, 
Жасап жатсам жаным сүймес келісім, 
Барлығы да, поэзия, сен үшін!» 
Ақиық ақын, қазіргі қазақ жастарының піріне айналған 

Мұқағали атамыз осылай деп сыр шерткен екен кезінде. 
Поэзия – ұлы әлем. Тұңғиығы терең тылсым күш. 
Мұңайғанның жүзіне күлкі үйіретін, бейқам көңілді тұңғиық 
ойға шомылдыратын, ғашық көңілдердің асық жүректерін 
бір арнаға тоғыстыратын құдірет – поэзия. Өлең сөздің 
патшасы да – поэзия. Ана тілінің қадір-қасиетін түсіне білген, 
көкірегі ояу, көзі ашық жастардың ұлттық рухын көтерер, 
рухани байлығының мәртебесін асқақтатар да – осы поэзия. 
Қай елдің болмасын әдебиетіне үнілсек, поэзияның алар 
орыны үнемі ерекше, ғұмыры ұзақ, мәні тереңде. Поэзия 
өмір өрнегінің, өнер өрнегінің өрісін кеңейтері сөзсіз. Өз 
басым поэзия десе ішкен асымды жерге қоямын. Қолым қалт 
ете қалса, қазіргі күннің жас ақындарының жыр керуенін 
кеземін. Өзім де қаламның жетегіне, қиялдың етегіне еріп, 
өлең шумақтарын түрлі тақырыптарда кестелеп жүремін. Кез 
келген құбылыстан шабыт алып, еркін тебіренгенді жаным 
сүйеді. Бірде кербез табиғаттың сұлулығына тамсанып, 
сөз маржанын терсем, бірде кіршіксіз сезімді жырлаймын, 
бірде өлшемі де, өлшеуі де белгісіз өмірмен тілдесемін, 

яғни, поэзияға деген құлшынысым шексіз, ниетім ақ, 
сезімім мөлдір бұлақ суындай таза. Бұл тек бастамасы ғана. 
Алдағы уақытта да осы талабым, талпынысыммен қара 
өлеңнің биігіне шығып, ақындық жүрегімдегі иман-тілекті 
ел мұратымен ұштастырып, қиялыма қанат бітіріп, жыр 
жақұтын өлең сүйер қауымға төге берсем деймін.

Атама, әжеме
Ардақты атам, әжетайым асылым,
Бойға жидың тәрбиесін жақсының.
Кішкентайдан жандарыңда жүр едім,
Өтеймін қалай бұл  жақсылық ақысын.
Жырымды мына алғыстайын жазамын,
Сендерге арнап келтіріп сөз нақышын.
Ұзақ өмір сүріңдерші – тілерім,
Бағындырып өмір-өзен ағысын.

Жұлдызы да туған жердің қымбат маған
Төбеңде қыран құсың қалықтаған,
Биікке ұшуға еш жалықпаған.
Ұштасқан көгілдір бұлтпен тау шыңы,
Ұлан-ғайыр осы жерім қымбат маған.

Жайлауында қозы-лағы алысқан,
Самал желмен зулап құнан жарысқан.
Алтыбақанда мейрамдатқан жастарың,
Бейбітсүйгіш осы елім қымбат маған.

Келе жатқан қолданыста әлі де, 
Бұлардың зор тәрбиелік мәні де.

Ата-бабам заманынан жалғасқан
Қазағымның салт- дәстүрі қымбат маған.

Баба есімін айғайлап  ұранға алған,
Шыңғысымның ұрпағы – Абылай хан.
Үш жүзді біріктіріп басын қосқан
Батыр бабам тарихы қымбат маған.

Туған жердің әр тасын Күн қақтаған,
Өзен-көлі, бұлағы бұлғақтаған.
Көкте тұрған жұлдызы жарқыраған,
Туған жердің ауасы қымбат маған!

Өмір
Өмір – кітап,
Сан қилы парағы бар.
Өмір – ала,
Ақ пенен қарасы бар.
Өмір – жүрек,
Бағы менен
Жазылмайтын жарасы бар.
Өмір – теңіз,
Сарқылмайтын ағысы бар,
Шаңды дауыл,
Жүйрік тұлпар шабысы бар.
Өмір – өнер,
Өмір – өлең,
Ұйқасы мен өзіндік сарыны бар.

Ана тілім
Ана тілім – кеудемдегі жыр-әнім,
Еркін шапқан кең даламда пырағым.
Жер бетіне сәуле шашқан күн нұрым,
Қалықтаған көк аспанда қыраным.

           Ана тілім – абыройым,  ұятым,
           Ана тілім –білім нәрін жиятын.
           Ана тілім – ел-жұртымның сандығы,
           Барлығы да сол сандыққа сиятын.
Ана тілім – әкем менен анашым,
Ана тілім – халқым маған жанашыр.
Ана тілім – қымбат асыл қазынам,
Ана тілім тапсын әркез жарасым.
           Тіл арқылы қол созасың дүниеге,
           Тілсіз саған арман басын ие ме?!
           Тіл арқылы мына жалған өмірде
           Мән бересің  ақ пен қара күйеге.
Ажыратып жақсы менен жаманды,
Танисың ғой  адал менен арамды.
Тіл арқылы айырасың барлығын:
Әрбір басқан дұрыс, бұрыс қадамды.
            Тіл ғой сенің өміріңнің бар мәні,
            Тіл жеткізер сырды нәзік жандағы.
            Ана тілім қанат жайып кеңірек,
            Асқақтай бер атар таңмен алдағы!

           Балалық шақ
Балалық шақ ғажап неткен,
Өмірімді гүлдей еткен.
Қиялға толы әсем кезең,
Балалық шақ кетпес естен.
Басталады осы шақта
Махаббат пен достық та.
Бәрі- бәрі бұл әлемде
Балалықтан асып па?!
Қадірін біл бұл кезеңнің,
Бағалай біл, қымбат құндыз!

Есеюге тым асықпа,
Балалық шақ аққан жұлдыз!

Саржалым
Саржалым – сары далам, сырға толы,
Сен дегенде жүрегім жырға толы.
Көк майса, жазық өлкем армандағы,
Баурайы кең алқаптың нұрға толы.
          Еркіндеп таза ауаңмен тыныс алам,
          Далаңда әуелетіп ән де салам.
          Қанып ап сенің мөлдір бұлағыңа,
          «Мен мұнда!»деп жар салған мен бір балаң!
Саржалым, көрші мендік өнер көшін,
Шексіз шын махаббаттың өзгермесін.
Білемін, бір уыс  топырағыңа да
Әлемнің бар байлығы тең келмесін!

Ақ мамық қар
Ақ ұлпа қар, жұп-жұмсақ мамықтайын,
Келбетіңнен ешқашан жалықпайын.
Талдың басы, жер беті – бәрі де аппақ,
Жүрегіме бергендей шабыт қайың!
             Таң атысы көгілдір аспан түсі,
             Көгілдірден көрінді аппақ тісі.
             Тұңғиықтың нышаны пәктік болып
             Екеуі ұштасқанда, мақтан күші!
Кейі солға, кейі оңға алысқандай,
Ойнақтайды екеулеп жарысқандай!
Зуылдайды алдымда әрлі-берлі,
Ақ мамық қар өзара табысқандай!
            Ақ мамық қар – арманның алқабындай,
            Шалқымалы шабыттың шалқарындай.
            Ақ мамық қар – өрлеуі өрісімнің,
            Қиялымның қалықтар қауқарындай!

Жас маманға жәрдем

Нұрлыбек МҰҚАНҒАЛИЕВ,
Мұхтар Мирманов атындағы

жалпы орта білім беретін 
мектептің мұғалімі.

Батыс Қазақстан облысы, 
Жаңақала ауданы, 

«Бірлік» ауылы.

ЫБЫРАЙ  АЛТЫНСАРИН 
ШЫҒАРМАШЫЛЫҒЫ

Сабақтың мақсаты: 1) оқушылардың Ыбырай өмірі 
мен шығармашылығын қалай меңгергендігін пысықтау; 
әңгімелерінің тақырыбын ашу; 2) оқушылардың 
шығармашылық қабілетін дамыту, ойын ашық айта 
білуге және өз пікірін қорғай білуге баулу; 3) адалдыққа, 
еңбексүйгіштікке, жақсы жолдас бола білуге тәрбиелеу. 
Түрі: жаңа сабақ. Әдіс-тәсілі: «Сын тұрғысынан 
ойлау» технологиясы. Көрнекілігі: интерактивті тақта, 
окулық, хрестоматия. Пәнаралық байланыс: тарих, қазақ 
тілі. Күтілетін нәтиже: «Қазақ хрестоматиясына» енген 
әңгімелермен таныс бола отырып, өзіндік ой қорытып, 
ненің жақсы, ненің жаман екенін айыра алады. Тіршіліктің 
тұтқасы еңбек, білім, өнер екенін түсінеді.

Сабақтың барысы.
Қызығушылықты ояту.
Оқушылардың сабаққа қатысын тексеру, дайындығын 

бақылау.
Сабақтың мақсатын айту.
Үй жұмысын тексеру.
«Деректер сөйлейді» тапсырмасы. (Рет-ретімен 

тұрған сандар арқылы Ыбырайдың өмірбаяны мен 
шығармашылығын айту).

Мағынаны тану.
Ыбырай Алтынсарин бүкіл өмірін қазақ балаларын 

оқытуға жұмсады. Сол мақсатпен алғаш рет балаларға арнап 
мектеп ашып, оқулық жазған. Ағартушы оқулықты жазудағы 
мақсатын хрестоматияның алғы сөзінде «Бұл кітапты 
құрастырғанда мен, біріншіден, осы біздің ана тілімізде 
тұңғыш рет шыққалы отырған жалғыз кітаптың орыс-қазақ 
мектептерінде тәрбиеленіп жүрген қазақ балаларына оқу 
кітабы бола алу жағын, сонымен қабат, жалпы халықтың 
оқуына жарайтын кітап бола алу жағын көздедім...» деп 
тұжырымдаған. Хрестоматияға Ыбырай өзінің педагогтық 
мақсатына лайықтай жазған тәрбиелік мәні жоғары 
көптеген шағын әңгімелерін, өлеңдері мен ауыз әдебиеті 
үлгілерін, сондай-ақ орыс педагогтары мен айтулы орыс 
қаламгерлерінен аударған шығармаларды енгізген болатын. 
Бұл шығармалардың тақырыптық-идеялық мазмұнынан 
біз Ыбырайдың ұстаз-тәрбиеші ретінде алдына мақсат                 
етіп қойған адамгершілік мәселелерін көреміз. 

«Қазақ хрестоматиясына» енген шығармалары
Лирикасы. Табиғат бейнесін суреттеген «Өзен», 

«Жаз»  өлеңдері,жастарды ізгілікке, қайырымдылыққа,ата-
ананы,досты сыйлауға шақыратын «Бұл кім?», 
«Әй,достарым!», «Әй,жігіттер!», «Ананың сүюі» өлеңдері 
бар. Әлеуметтік теңсіздік:«Залым төреге», «Азған елдің 
хандары», «Азған елдің билері».

Шағын әңгімелері. Адамгершілік тәрбиесіне арнаған 
«Әке мен бала», «Асыл шөп», «Бақша ағаштары», «Алтын 
шекілдеуік», «Қарға мен құрт», «Сауысқан мен қарға», 
«Әдеп», «Тәкәппарлық», «Байұлы», т.б. 

Ыбырайдың жастарды,ізгілікке, бауырмалдыққа, 

мейірімділікке, достық, жылы жүректілік қасиеттерге 
баулитын «Бір уыс мақта», «Аурудан аяған күштірек», 
«Мейірімді бала», «Полкан деген ит», «Таза бұлақ», 
«Әділдік», т.б. әңгімелері бар. Жастарды еңбекті 
сүюге,оқуға, өнерге ұмтылуға, жігерлі,төзімді болуға 
үндеген «Өрмекші,құмырсқа, қарлығаш», «Жан-жануарлар 
айтысы», «Бай баласы мен жарлы баласы», «Қыпшақ 
Сейітқұл», «Мұңсыз адам», т.б. әңгімелері. Өнер мен білімді 
үлгі еткен «Лұқпан әкім», «Зеректік», «Силинші ханым», 
«Білгеннің пайдасы», «Талаптың  пайдасы», «Атымтай 
жомарт» әңгімелері.

Топтастыру стратегиясы
          ақын                     ағартушы                педагог

     оқулық 
     авторы                                                       жазушы

          ғалым                                     шағын әңгіме шебері

«Топтық зерттеу» стратегиясы (кубизм).
«Бай баласы мен жарлы баласы» әңгімесі бойынша:
1. Мазмұндау, баяндаушылар. 2. Зерттеушілер. 3. Сұрақ 

құрастырушылар. 4. Афоризмдер табу. 5. Сурет салу. 6. 
Дәнекерлеушілер (Қазіргі заманмен байланыстыру).

«Қарама-қарсы элементтер» стратегиясы
«Әке мен бала»,  «Жаман жолдас»  әңгімелері бойынша 

талдау жұмыстары:
 1 топ 2 топ
Әке Бала Жақсы Жаман
Үлкен кісі. 
Тағаны алады. 
Ақылды адам. 
Шие сатып алды. 
Еңбектенді.

Жас бала. 
Алғысы келмейді. 
Ақылсыз бала. 
Сатып алмады. 
Еңбектенген жоқ.

Ауру жігіт. 
Жерге  құлады. 
Жерден тұрды. 
Жауап берді.

Сау бала. 
Ағашқа шықты. 
 Ағаштан түсті. 
Сұрады.

«Жақсымен жолдас болсаң, жетерсің мұратқа; 
жаманмен жолдас болсаң, қаларсың ұятқа»   
- Қандай адаммен дос болу керек? (пікірталас). 
Ыбырай Алтынсаринге қатысты сөздерді талдау:

1. «Қазақ халқы – қарапайым, өнері жоқ халық, бірақ біз 
қарапайымдылықтың өзінен де көп жақсылық табамыз»                                                                                                       

2.«Халық мектептері үшін ең керектісі – оқытушы. Тамаша 
педагогика құралдары да, ең жақсы үкімет бұйрықтары да, 
инспектор бақылауы да оқытушыға тең келе алмайды».

3. Қазақтарға, осы дарынды, ақыл-есі мол халыққа 
кешікпей рухани және қоғамдық даму жолына түсетін дұрыс 
бағыт беру, қалай дегенмен де, қажет болып отыр».

                 (Губернаторға жолдаған баяндамасынан)
 

Ыбырай 
Алтынсарин 

Райкүл ЖАНАТБЕКОВА, 
№49 орта мектептің 

мұғалімі.
Алматы облысы,

Кербұлақ ауданы,
«Сарыөзек» кенті.

ЗАТ ЕСІМ
(2-сынып)

Сабақтың мақсаты: оқушыларды кім, не сұрақтарына 
жауап беретін сөздермен таныстыру, заттың атын білдіретін 
сөздерді басқа сөздерден ажырата алуды үйрету, ойлау 
қабілетін, сөйлеу тілін дамыту; сауаттылыққа, ұқыптылыққа 

тәрбиелеу. Мазмұнына байланысты міндет: тапсырмаларды 
орындау арқылы зат есімді табады. Сыни ойлауды дамытуға 
байланысты міндет: оқушылардың ой өрісі артады, өзара 
пікір алмасады. Топтық міндет: оқушылар өз ойларын 
қорғай білуге үйренеді. Әдісі: “Ой қозғау”, “Топтастыру”, 
“Еркін жазу”, “Бір айналым сөйлесу” стратегиялары. Түрі: 
жаңа материалды оқып үйрену. Көрнекілігі: тірек схема, 
тақырыпқа байланысты дайындалған слайдтар, суреттер 
топтамасы.

Сабақтың барысы.
Қызығушылықты ояту:
1. Оқушыларды екі топқа бөлу.
Шаттық шеңберін құрады, бірін-бірі мақтайды.
2. Ой ашар. 5-жаттығуды тексеру
Ақ, көк, сары көбелек,
Көріктісің керемет.
Қуа-қуа шаршадым,
Жеткізбейсің, не керек?
3. Өткен сабақта қандай тақырыпты өттік? (Сөз таптары)
Қазақ тілінде 9 сөз табы бар. Бастауыш сыныбында 4 сөз 

табымен танысамыз.
Жұмбақ шешу. “Ой қозғау” стратегиясы.
Сөз табының ең басында тұрамын,
Білесіңдер, «Кім, Не?» деген – сұрағым.
Сөйлемде ой иесі боламын,
Етістікпен көркейемін толамын. (Зат есім).
Жұмбақ шешу, ой қозғау арқылы сабақтың тақырыбы 

ашылады.
Мағынаны тану. Заттың атын білдіретін сөздер. 

Сұрақтары: Кім? Не? 
Қоян Не? Кітап Не?

Доп Не? Гүл Не?
Оқушы Кім? Мұғалім Кім?
Кітаппен жұмыс. Ережені оқыту.
1-жаттығу. Шашылған жапырақтардағы сөздерді әр топ 

өз сұрағына байланысты бірлесе отырып, теріп жазу. Оны 
қорғау.

І топ: Кім?
II топ: Не?
Сергіту сәті.
Жел соқты. Жапырақтар сыбдырлады. Жаңбыр жауды. 
Жаңбыр қатты жауды. Жаңбыр басылды. Күн шықты.
Көру диктанты.
Ардақтайтын Астанам,
Мәртебелі бас қалам!
Көркейе бер күн сайын,
Алға қарай бас қадам!
Тапсырма. Зат есімдерді табу.
Шығармашылық жұмыс. «Еркін жазу» стратегиясы.
Тапсырма. Әр оқушы өз қалауларымен сурет таңдап,           

әңгіме жазу.
Оны оқып беру.
Жатқа жазу. 4-жаттығу. Зат есімді табу. Жаңылтпаш.
«Айдарбек
Бұзауды байлар» деп 
Айтып кетті
Айбар мен Жайнар кеп.
Ой толғаныс. “Бір айналым сөйлесу” стратегиясы.
- Балалар, бүгін нені үйрендік, нені білдік?
Зат есім туралы білетіндерін әр оқушы ортаға салады.
Үйге тапсырма: 5-жаттығу.

Индира БЕСІМБАЕВА,
Ғұбайдолла Ақтаев атындағы 

№6 орта мектептің мұғалімі.
Ақтөбе қаласы.

ӘБІШ КЕКІЛБАЕВ.                  
«ШЫҢЫРАУ»

(6-сынып)

Сабақтың мақсаты: білімдік – әңгіменің  мазмұнын  
оқушыларға өзіндік  болжау арқылы өз бетінше меңгерту,  
автор  жайында  қосымша  мәлімет  беру; дамытушылық 
–  «Шыңырау» сөзінің  мағынасын түсіндіре отырып, 
оқушыларға мәтіндегі автордың  баяндауындағы  ерекшелікті  
аңғарту, өз пікірін айта білуге үйрету; тәрбиелік – 
оқушыларға  мәтінмен  жұмыс  жасату  барысында  оларды  
аңғарымпаздыққа, шығармашылыққа, ізденімпаздыққа  
баулу.

Күтілетін  нәтижелер: «Шыңырау» ұғымына өзіндік 
түйіндеме жасап берілген тақырыпқа шығармашылықпен 
қарайды; тақырыпты жан-жақты талқылап, әр түрлі ойлау 
дағдылары жүзеге асады және  автор жайында мәліметпен 
танысады; «Болжам кестесі» арқылы ақпаратты терең 
меңгеріп сараптайды, болжайды, бағалауға үйренеді, 
шығармашылық қиялын дамытады; мәтінмен жұмыс, 
сұрақтар дайындау  барысында  оқушылардың қарым-
қатынас шеберлігі артады; «Түртіп алу» әдісі арқылы алған 
ақпаратты сыни тұрғыдан бағалап, өзінше тұжырымдайды, 
қойылған проблеманың бағытын анықтайды. Түрі: 
жаңа  сабақ. Әдіс-тәсілі: интерактивті  көрнекілік  әдісі,  
топтастыру  құру,  «Болжам кестесі» әдісі, «Түртіп алу» 
кестесі. Көрнекіліктер: интерактивті тақта, сызбалар.

Сабақтың барысы.

Ұйымдастыру. Оқушылармен амандасу. Оқушылардың 
сабаққа  қатысымдарын  тексеру.

І. Қызығушылықты ояту:
1.  Интерактивті  тақта арқылы  Әбіш Кекілбаевтың  өмірі  

мен  шығармашылығы туралы  қысқаша мәлімет беру.
2. Топтастыру. Шыңырау деген не, оны естігенде көз 

алдарыңа не елестейді?

Шыңырау

ІІ. Мағынаны тану:
1. «Болжам  кестесі»  әдісі  арқылы  жаңа  сабақ                 

мазмұнын  меңгерту.
Мұғалім «Шыңырау» әңгімесінен  дауыстап  үзінді  

оқиды.
Үзінді оқылып болған соң мұғалім оқушылардан оқиға 

әрі қарай қалай болатынын, оны болжауын  сұрайды және 
кестенің 1-бағанына  жаздырады.

Мәтіннен  1-үзінді:
Еңсеп құдық  қаза ма, оның ойы қандай?

Не болады?

Өз сөзіңізді неге 
сүйеніп айтып 
тұрсыз? 1-үзіндіге 
сүйеніп  дәлелдеу.

Шын мәнінде  
не болады?

Мәтіннен  2-үзінді:
Құдық қазу үстінде Еңсеп қорықты ма, ол  не нәрсеге кезігуі 
мүмкін?

Не болады?
Неге сүйеніп айтып 
тұрсыз? 2-үзіндіге 
сүйеніп  дәлелдеу.

Шын мәнінде  
не болады?

Мәтіннен  3-үзінді:
Еңсептің  көптен күткен суы құдық түбінен көріне ме, жоқ 
па?

Не болады?
Неге сүйеніп айтып 
тұрсыз? 3-үзіндіге 
сүйеніп  дәлелдеу.

Шын мәнінде  
не болады?

Мәтіннен  4-үзінді:
Еңсепке төнген  не нәрсе, оны алып кеткен қандай дүлей 
күш?

Не болады?
Неге сүйеніп айтып 
тұрсыз? 4-үзіндіге 
сүйеніп  дәлелдеу.

Шын мәнінде  
не болады?

2. Мұғалім үшін алдын ала білуге тиісті әңгіменің  
жоспары:

1-үзінді. Байсал  байдың  Еңсепке өтініші.
2-үзінді. Еңсеп құдық қазу үстінде.
3-үзінді. Қиындық пен қорқыныш.
4-үзінді. Тылсым күш.
ІІІ. Ой-толғаныс:
1. «Түртіп  алу»  кестесі   бойынша  өз бетінше оқыған  

мәтіннің  нәтижесін әуелі   жұпта,   сосын   топта   талқылау.

V                                        
(маған таныс)

+  (мен үшін 
жаңалық)

?                                                               
(білгім келеді)

2. Топтастыруға қайта оралып,  бастапқы  ойды  нақтылау, 
толықтыру:

- Сонымен  біз оқыған  әңгімедегі  шыңырау дегеніміз                
не болды?

Үйге тапсырма. Тақырып соңындағы сұрақтар мен 
тапсырмалар.

Өнер алды - қызыл тіл
Медет ДҮТБАЕВА,

Шығыс Қазақстан облысының
Үржар ауданындағы

«Қарабұлақ» орта мектебінің мұғалімі.

ҚАЗАҚПЫЗ 
Кешегі күн Ресейге
Бодан болған қазақпыз.
Тарыдайын арып-тозып,
Тозаң болған қазақпыз.
           Мың-мың өліп, қасарысып,
           Қайта туған қазақпыз.
           Жауына айтар ақтық сөзін
           Айта туған қазақпыз.
Желтоқсанда жалын шашып,
Мұзда жанған қазақпыз.
Жастарымыз ұран салып,
Теңдік алған қазақпыз...
           Кешегі өткен ерлерін кіл
           Ұмытпаған қазақпыз.
           Ел үшін еткен ерлігін бұл
           Ұлықтаған қазақпыз.
Көкте Күнім күлім қағып,
Жарқырасын бар аймақ!
Бейбіт аспан нұрын шашып,
Жер бусансын, сол – айғақ!
            Сұлу Айым сылаңданып,
            Көкте жүзсін сызылып!
            Жұлдыз-ару жымың қағып,
            Құмарлансын қызығып!
Асқар тауым еңкеймесін
Жауына бір қарамай.
Сыңсып өскен ну орманым
Еркелесін баладай.
             Алып мекен – ұлы Еліме
             Нұрдан шашу шашылсын!
             Берік қамал елдігіме
             Бүкіл әлем бас ұрсын!



144

Бас редакторы – Зернебек ШІЛДЕБАЙҰЛЫ.

Қазақ тілі мен әдебиеті» – 
ай сайын шығатын республикалық ғылыми-

педагогикалық және әдістемелік жұрнал.

Құрылтайшы және шығарушы: «Қазақ тілі мен әдебиеті» 
және «Ұлағат» жауапкершілігі шектеулі серіктестігі.

Жауапты редакторы – Рыскелді САБЫРБАЙ.
Корректоры – Гүлзира ӨМІРБЕКҚЫЗЫ.
Компьютерде теріп, беттеген – Жанар СЕЙДУЛЛАҚЫЗЫ.

Қолжазба қайтарылмайды. Авторлардың мақалаларындағы 
ой-пікірлер редакцияның көзқарасын білдірмейді.
Жұрнал Қазақстан Республикасының Мәдениет, ақпарат 
және спорт министрлігінің Ақпарат және мұрағат 
комитетінде тіркеліп, оған 2005 жылдың қыркүйек 
айының 14-і күні Бұқаралық ақпарат құралын есепке 
қою туралы №6266-ж Куәлігі берілген.
Басуға 01.11.2013 ж. қол қойылды. Пішімі – 84х108 1/32
Офсеттік басылым. Әріп түрі – Times New Roman.
Шартты басылым табағы – 8.0.
Есептік баспа табағы – 7.68. Таралымы – 3760.
Бағасы – келісімді. ИНДЕКСІ – 75746.
Мекен-жайымыз: 050009, Алматы қаласы,
Гайдар көшесі, 123-үй. Бас редактордың қабылдау 
бөлмесі және бөлімдер...............268-32-48.
Факс..............................................243-15-53.   
Электрондық пошта: KazUlagat@mail.ru.
Басылатын жері – ИП Асубаев С.Ш.

ЕЖЕМЕСЯЧНЫЙ РЕСПУБЛИКАНСКИЙ 
НАУЧНО-ПЕДАГОГИЧЕСКИЙ И МЕТОДИЧЕСКИЙ 

ЖУРНАЛ ТОВАРИЩЕСТВА С ОГРАНИЧЕННОЙ 
ОТВЕТСТВЕННОСТЬЮ «ҚАЗАҚ ТІЛІ МЕН 

ӘДЕБИЕТІ» ЖӘНЕ «ҰЛАҒАТ»

 © «Қазақ тілі мен әдебиеті», №12, 2013 ж., 144 бет, Алматы.


	_GoBack
	_GoBack

